МОНГОЛ УЛСЫН ИХ ХУРЛЫН 2022 ОНЫ ХАВРЫН

ЭЭЛЖИТ ЧУУЛГАНЫ 05 ДУГААР САРЫН 27-НЫ

ӨДӨР/БААСАН ГАРАГ/-ИЙН НЭГДСЭН ХУРАЛДААНЫ

ТЭМДЭГЛЭЛИЙН ТОВЬЁГ
	№
	Баримтын агуулга
	Хуудасны дугаар

	  1.
	Хуралдааны товч тэмдэглэл:
	1-11

	2.
	Хуралдааны дэлгэрэнгүй тэмдэглэл: 
	12-83

	
	1.Төрийн албаны тухай хуульд нэмэлт, өөрчлөлт оруулах тухай хуулийн төсөл /Засгийн газар 2022.04.14-ний өдөр өргөн мэдүүлсэн, хэлэлцэх эсэх, үргэлжлэл/
	15-16

	
	2.Малын тоо толгойн албан татварын тухай хуульд нэмэлт оруулах тухай хуулийн төсөл /Засгийн газар 2022.04.14-ний өдөр өргөн мэдүүлсэн, хэлэлцэх эсэх/
	16-17

	
	3.Хуулийн төслийг эцэслэн батлах
	17-21

	
	4.Зөвшөөрлийн тухай хуулийн нэгтгэсэн төсөл болон хамт өргөн мэдүүлсэн хуулийн төслүүд /Улсын Их Хурлын гишүүн С.Бямбацогт нарын 22 гишүүн 2019.03.29-ний өдөр, Засгийн газар 2019.04.30-ны өдөр тус тус өргөн мэдүүлсэн, анхны хэлэлцүүлэг/
	21-60
75-83

	
	5.Улсын Их Хурлын гишүүн Н.Энхболдоос Хүнс, хөдөө аж ахуй, хөнгөн үйлдвэрийн сайдад хандан “Сүүний чиглэлийн үхрийн эрчимжсэн мал аж ахуйн үйлдвэрлэлийг нэмэгдүүлэх талаар авч хэрэгжүүлж буй арга хэмжээний талаар” тавьсан асуулгын хариуг сонсох
	60-75


Монгол Улсын Их Хурлын 2022 оны хаврын ээлжит чуулганы

05 дугаар сарын 27-ны өдөр /Баасан гараг/-ийн нэгдсэн

хуралдааны товч тэмдэглэл


Улсын Их Хурлын дарга Г.Занданшатар ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 76 гишүүнээс 39 гишүүн хүрэлцэн ирж, 51.3 хувийн ирцтэйгээр хуралдаан 10 цаг 24 минутад Төрийн ордны “Их хуралдай” танхимд эхлэв.

Томилолттой: А.Адъяасүрэн, Ц.Анандбазар, Э.Батшугар, Д.Бат-Эрдэнэ, Ж.Бат-Эрдэнэ, Б.Бейсен, Б.Жавхлан, Н.Наранбаатар, Х.Нямбаатар, М.Оюунчимэг, Л.Оюун-Эрдэнэ, Ц.Сэргэлэн, Н.Учрал, Л.Энх-Амгалан, Ж.Эрдэнэбат;

Чөлөөтэй: Г.Амартүвшин, Г.Дамдинням, Б.Чойжилсүрэн;


Эмнэлгийн чөлөөтэй: П.Анужин, Ц.Мөнх-Оргил;


Хоцорсон: Ш.Адьшаа- 3 цаг 52 минут, Т.Аубакир- 2 цаг 07 минут, Э.Бат-Амгалан- 16 минут, С.Батболд- 1 цаг 43 минут, Х.Болорчулуун- 11 минут, Д.Ганбат- 11 минут, Т.Доржханд- 12 минут, Б.Дэлгэрсайхан- 15 минут, Ж.Мөнхбат- 13 минут, С.Одонтуяа- 2 цаг 17 минут, Г.Тэмүүлэн- 19 минут, Д.Цогтбаатар- 1 цаг 12 минут, О.Цогтгэрэл- 09 минут.


Улсын Их Хурлын дарга Г.Занданшатар хэлэлцэх асуудлын дараалалтай холбогдуулан Монгол Улсын сайд, Засгийн газрын Хэрэг эрхлэх газрын дарга Ц.Нямдоржоос ирүүлсэн албан бичгийг танилцуулж, Улсын Их Хурлын гишүүн Ж.Чинбүрэнгээс “Элэг бүтэн Монгол” үндэсний хөтөлбөрийн хэрэгжилтийн талаар тавьсан асуулгын хариуг хэлэлцэхийг хойшлуулав./10:27/
Мөн Монгол Улсын Их Хурлын чуулганы хуралдааны дэгийн тухай хуулийн 13 дугаар зүйлийн 13.4-т заасны дагуу Улсын Их Хурлын гишүүн Б.Баярсайханаас ирүүлсэн албан бичгийг танилцуулж, Улсын Их Хурлын гишүүн Б.Баярсайхан үг хэлэв.

Нэг.Төрийн албаны тухай хуульд нэмэлт, өөрчлөлт оруулах тухай хуулийн төсөл /Засгийн газар 2022.04.14-ний өдөр өргөн мэдүүлсэн, хэлэлцэх эсэх, үргэлжлэл/

Хэлэлцэж буй асуудалтай холбогдуулан Монгол Улсын сайд, Засгийн газрын Хэрэг эрхлэх газрын дарга Ц.Нямдорж, Засгийн газрын Хэрэг эрхлэх газрын Тэргүүн дэд дарга Б.Ганбат, мөн газрын шинжээч Г.Дөлгөөн, Хууль зүй, дотоод хэргийн яамны Төрийн нарийн бичгийн дарга П.Сайнзориг, Төрийн албаны зөвлөлийн гишүүн С.Цэдэндамба, Д.Баатарсайхан нар оролцов.

Хуралдаанд Улсын Их Хурлын Ерөнхий нарийн бичгийн дарга Л.Өлзийсайхан, Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын дарга Г.Агар-Эрдэнэ, мөн газрын Зөвлөхүүдийн албаны зөвлөх Ц.Баянмөнх, Бат.Баярмаа, Б.Баярсайхан, Байнгын хорооны асуудал хариуцсан хэлтсийн дарга Ц.Батбаатар, мөн хэлтсийн Ёс зүй, сахилга хариуцлагын байнгын хороо хариуцсан ахлах зөвлөх Х.Энэбиш, Төрийн байгуулалтын байнгын хороо хариуцсан референт Э.Баттогтох нар байлцав.
Улсын Их Хурлын гишүүн, Улсын Их Хурал дахь Монгол Ардын намын бүлгийн дарга Д.Тогтохсүрэн Төрийн албаны тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудлаар Улсын Их Хурал дахь Монгол Ардын намын бүлгээс авсан завсарлага дууссаныг мэдэгдэв./10:36/ 
Мөн Улсын Их Хурлын чуулганы нэгдсэн хуралдаан /2022.05.20-ны өдөр/-д хуулийн төслийн хэлэлцэх эсэх асуудлаар явуулсан санал хураалтыг хүчингүй болгож, дахин санал хураалт явуулах горимын санал гаргав.
Г.Занданшатар: Улсын Их Хурлын гишүүн Д.Тогтохсүрэнгийн гаргасан горимын саналыг дэмжье гэсэн санал хураалт явуулъя.

Зөвшөөрсөн:
28

Татгалзсан:           
18


Бүгд:

         
46


60.9 хувийн саналаар горимын санал дэмжигдлээ. 


Г.Занданшатар: Байнгын хорооны саналаар Төрийн албаны тухай хуульд нэмэлт, өөрчлөлт оруулах тухай хуулийн төслийг үзэл баримтлалын хүрээнд хэлэлцэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:
31

Татгалзсан:           
16


Бүгд:

         
47


66.0 хувийн саналаар Байнгын хорооны санал дэмжигдлээ. 


Төрийн албаны тухай хуульд нэмэлт, өөрчлөлт оруулах тухай хуулийн төслийг үзэл баримтлалын хүрээнд хэлэлцэхийг дэмжсэн тул анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.

Уг асуудлыг 10 цаг 39 минутад хэлэлцэж дуусав.

Хоёр.Малын тоо толгойн албан татварын тухай хуульд нэмэлт оруулах тухай хуулийн төсөл /Засгийн газар 2022.04.14-ний өдөр өргөн мэдүүлсэн, хэлэлцэх эсэх, үргэлжлэл/
Хуралдаанд Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын дарга Г.Агар-Эрдэнэ, мөн газрын Зөвлөхүүдийн албаны зөвлөх Ц.Баянмөнх, Бат.Баярмаа, Б.Баярсайхан, Байнгын хорооны асуудал хариуцсан хэлтсийн дарга Ц.Батбаатар нар байлцав.

Малын тоо толгойн албан татварын тухай хуульд нэмэлт оруулах тухай хуулийн төслийн хэлэлцэх эсэх асуудал санал хураалтаар үргэлжлэв.

Г.Занданшатар: Байнгын хорооны саналаар Малын тоо толгойн албан татварын тухай хуульд нэмэлт оруулах тухай хуулийн төслийг үзэл баримтлалын хүрээнд хэлэлцэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:
21

Татгалзсан:           
27


Бүгд:

         
48


43.8 хувийн саналаар Байнгын хорооны санал дэмжигдсэнгүй. 


           Хуралдаанд оролцсон  гишүүдийн олонх хуулийн төслийг үзэл баримтлалын хүрээнд хэлэлцэхийг дэмжээгүй тул хуулийн төсөл буцаах тухай тогтоол баталсанд тооцов.   

Улсын Их Хурлын дарга Г.Занданшатар “Хуулийн төсөл буцаах тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа./10:41/

           Уг асуудлыг 10 цаг 42 минутад хэлэлцэж дуусав.

Гурав.Хуулийн төслийг эцэслэн батлах


Хуралдаанд Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын дарга Г.Агар-Эрдэнэ, мөн газрын Зөвлөхүүдийн албаны зөвлөх Бат.Баярмаа, Байнгын хорооны асуудал хариуцсан хэлтсийн дарга Ц.Батбаатар, мөн хэлтсийн Төрийн байгуулалтын байнгын хороо хариуцсан референт Э.Баттогтох нар байлцав.


Монгол Улсын Их Хурлын чуулганы хуралдааны дэгийн тухай хуулийн 44 дүгээр зүйлийн 44.2-т заасны дагуу санал хураалт явуулав. 


Г.Занданшатар: 1.Монгол Улсын нэгдсэн төсвийн 2023 оны төсвийн хүрээний мэдэгдэл, 2024-2025 оны төсвийн төсөөллийн тухай хуулийн төслийг эцэслэн батлах санал хураалт явуулъя.
Зөвшөөрсөн:
38

Татгалзсан:           
11

Бүгд:

         
49

77.6 хувийн саналаар дэмжигдсэнгүй.

Улсын Их Хурлын гишүүн Х.Болорчулууны “дэмжсэн” санал техникийн саатлын улмаас “эсрэг” гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав.
Г.Занданшатар: Улсын Их Хурлын гишүүн Х.Болорчулууны гаргасан горимын саналыг дэмжье гэсэн санал хураалт явуулъя.
Зөвшөөрсөн:
39

Татгалзсан:           
10


Бүгд:

         
49


79.6 хувийн саналаар горимын санал дэмжигдлээ.

Г.Занданшатар: Монгол Улсын нэгдсэн төсвийн 2023 оны төсвийн хүрээний мэдэгдэл, 2024-2025 оны төсвийн төсөөллийн тухай хуулийн төслийг эцэслэн батлах санал хураалтыг дахин явуулъя.

Зөвшөөрсөн:
39

Татгалзсан:           
10


Бүгд:

         
49


79.6 хувь буюу нийт гишүүний олонхын саналаар хууль батлагдлаа.
2.Монгол Улсын нэгдсэн төсвийн 2023 оны төсвийн хүрээний мэдэгдэл, 2024-2025 оны төсвийн төсөөллийн тухай хуулийн төсөлтэй хамт өргөн мэдүүлсэн “Засгийн газрын өрийн удирдлагын 2023-2025 оны стратегийн баримт бичиг батлах тухай” Улсын Их Хурлын тогтоолын төслийг эцэслэн батлах санал хураалт явуулъя.

Зөвшөөрсөн:
40

Татгалзсан:           
  9

Бүгд:

         
49


81.6 хувь буюу нийт гишүүний олонхын саналаар тогтоол батлагдлаа.


Улсын Их Хурлын дарга Г.Занданшатар тогтоол батлагдсантай холбогдуулан үг хэлж, тогтоолын хэрэгжилтэд анхаарч ажиллахыг чиглэл болгов.

Уг асуудлыг 10 цаг 59 минутад хэлэлцэж дуусав.


Дөрөв.Зөвшөөрлийн тухай хуулийн нэгтгэсэн төсөл болон хамт өргөн мэдүүлсэн хуулийн төслүүд /Улсын Их Хурлын гишүүн С.Бямбацогт нарын 22 гишүүн 2019.03.29-ний өдөр, Засгийн газар 2019.04.30-ны өдөр тус тус өргөн мэдүүлсэн, анхны хэлэлцүүлэг/


Хэлэлцэж буй асуудалтай холбогдуулан Хууль зүй, дотоод хэргийн яамны Төрийн нарийн бичгийн дарга П.Сайнзориг, Эдийн засаг, хөгжлийн яамны Хөрөнгө оруулалтын бодлогын газрын ахлах мэргэжилтэн С.Пүрэвсүрэн, Хөдөлмөр, нийгмийн хамгааллын яамны Хөдөлмөр эрхлэлтийн бодлогын хэрэгжилтийг зохицуулах газрын дарга С.Дамбий, Батлан хамгаалах яамны Стратеги бодлого, төлөвлөлтийн газрын Хуулийн хэлтсийн дарга Г.Энхболд, Барилга, хот байгуулалтын яамны Төрийн захиргааны удирдлагын газрын Хуулийн хэлтсийн дарга Б.Нямдорж, Зам, тээврийн хөгжлийн яамны Бодлого, төлөвлөлтийн газрын дарга Д.Гэрэлням, Уул уурхай, хүнд үйлдвэрийн яамны Уул уурхайн бодлогын газрын ахлах шинжээч Т.Зууннаст, Хүнс, хөдөө аж ахуй, хөнгөн үйлдвэрийн яамны Төрийн захиргааны удирдлагын газрын Хуулийн хэлтсийн дарга Э.Цолмонжаргал, Эрчим хүчний яамны Бодлого төлөвлөлтийн газрын дарга Б.Ерэн-Өлзий, мөн яамны Эрчим хүчний бодлогын хэрэгжилтийг зохицуулах газрын мэргэжилтэн Д.Батзориг, Эрүүл мэндийн яамны Төрийн захиргааны удирдлагын газрын Хуулийн хэлтсийн дарга Д.Мөнхцэцэг, мөн яамны Эм, эмнэлгийн хэрэгслийн хяналт, зохицуулалтын газрын дарга Д.Нарантуяа, Сангийн яамны Нягтлан бодох бүртгэлийн бодлогын газрын ахлах шинжээч Д.Дариймаа, мэргэжилтэн Ж.Төгөлдөр, Монголбанкны дэд ерөнхийлөгч Г.Энхтайван, мөн банкны Төв банкны эрх зүйн хэлтсийн захирал Б.Эрдэнэхуяг, Санхүүгийн зохицуулах хорооны Ажлын албаны дарга Т.Жамбаажамц, мөн хорооны Хяналт шалгалт, зохицуулалтын газрын дарга Б.Долгорсүрэн, Харилцаа холбооны зохицуулах хорооны Өргөн нэвтрүүлгийн зохицуулалтын газрын дарга А.Лувсан-Очир, мөн хорооны Хуулийн хэлтсийн дарга Т.Ууганбат, Харилцаа холбооны сүлжээ, дэд бүтцийн хөгжлийн хэлтсийн дарга Х.Нинжболор, Цөмийн энергийн комиссын Ажлын албаны Цөмийн аюулгүй байдлын хяналтын газрын дарга Э.Нямдаваа, Мэргэжлийн хяналтын ерөнхий газрын Эрчим хүч, хэмжил зүйн хэлтсийн дарга А.Бямбадорж нар оролцов.

  
Хуралдаанд Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын дарга Г.Агар-Эрдэнэ, мөн газрын Зөвлөхүүдийн албаны зөвлөх Бат.Баярмаа, М.Отгон, Байнгын хорооны асуудал хариуцсан хэлтсийн дарга Ц.Батбаатар, мөн хэлтсийн Ёс зүй, сахилга хариуцлагын байнгын хороо хариуцсан ахлах зөвлөх Х.Энэбиш, Үйлдвэржилтийн бодлогын байнгын хороо хариуцсан ахлах зөвлөх Б.Гандулам нар байлцав.


Төслийг анхны хэлэлцүүлэгт бэлтгэсэн талаар Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Х.Ганхуяг танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн Ё.Баатарбилэг, Б.Энхбаяр, Д.Ганбат, Г.Тэмүүлэн, Б.Энх-Амгалан, Ц.Даваасүрэн, Т.Аюурсайхан, Ц.Цэрэнпунцаг, Ж.Батжаргал, Ц.Сандаг-Очир, Т.Энхтүвшин, Б.Пүрэвдорж нарын тавьсан асуултад Эдийн засгийн байнгын хорооны дарга Ж.Ганбаатар, ажлын хэсгийн ахлагч, Улсын Их Хурлын гишүүн Х.Ганхуяг, Хууль зүй, дотоод хэргийн яамны Төрийн нарийн бичгийн дарга П.Сайнзориг, Монголбанкны дэд ерөнхийлөгч Г.Энхтайван, Цөмийн энергийн комиссын Ажлын албаны Цөмийн аюулгүй байдлын хяналтын газрын дарга Э.Нямдаваа нар хариулж, тайлбар хийв.

Улсын Их Хурлын дарга Г.Занданшатар хуулийн төслийг гүйцээн боловсруулах чиглэл өгөв.


Улсын Их Хурлын дэд дарга Т.Аюурсайхан 13 цаг 05 минутаас 13 цаг 08 минут хүртэл хуралдааныг даргалав.


Үдээс өмнөх хуралдаан 2 цаг 44 минут үргэлжилж, 76 гишүүнээс 53 гишүүн ирж, 69.7 хувийн ирцтэйгээр 13 цаг 08 минутад завсарлав. 
Үдээс хойших хуралдаан 14 цаг 10 минутад эхлэв.
Тав.Улсын Их Хурлын гишүүн Н.Энхболдоос Хүнс, хөдөө аж ахуй, хөнгөн үйлдвэрийн сайдад хандан “Сүүний чиглэлийн үхрийн эрчимжсэн мал аж ахуйн үйлдвэрлэлийг нэмэгдүүлэх талаар авч хэрэгжүүлж буй арга хэмжээний талаар” тавьсан асуулгын хариуг сонсох
Асуулгын хариутай холбогдуулан Хүнс, хөдөө аж ахуй, хөнгөн үйлдвэрийн сайд З.Мэндсайхан, Хүнс, хөдөө аж ахуй, хөнгөн үйлдвэрийн яамны Санхүү, хөрөнгө оруулалтын газрын дарга Б.Отгонцэцэг, мөн яамны Хүнсний үйлдвэрийн бодлогын хэрэгжилтийг зохицуулах газрын даргын албан үүргийг түр орлон гүйцэтгэгч Д.Тунгалаг, Мал эмнэлгийн ерөнхий газрын даргын албан үүргийг түр орлон гүйцэтгэгч Д.Батчулуун, мөн газрын Мал эмнэлэг, эрүүл ахуй баталгаажуулалтын газрын дарга Б.Батсүх нар оролцов.

Хуралдаанд Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын дарга Г.Агар-Эрдэнэ, мөн газрын Зөвлөхүүдийн албаны зөвлөх Бат.Баярмаа, Байнгын хорооны асуудал хариуцсан хэлтсийн дарга Ц.Батбаатар, Хяналт шалгалт, үнэлгээний газрын дарга С.Янжинхорлоо, ахлах зөвлөх Ч.Онончимэг, мөн газрын Хяналт шалгалтын хэлтсийн дарга Ж.Лхагвасүрэн, референт Ж.Монголжингоо нар байлцав.
Асуулгын хариуг Хүнс, хөдөө аж ахуй, хөнгөн үйлдвэрийн сайд З.Мэндсайхан танилцуулав.
Асуулгын хариутай холбогдуулан Улсын Их Хурлын гишүүн Б.Бат-Эрдэнэ, Ж.Батжаргал, Ц.Туваан, Г.Ганболд, Н.Энхболд нарын тавьсан асуултад Хүнс, хөдөө аж ахуй, хөнгөн үйлдвэрийн сайд З.Мэндсайхан, Мал эмнэлгийн ерөнхий газрын даргын албан үүргийг түр орлон гүйцэтгэгч Д.Батчулуун нар хариулж, тайлбар хийв.
Асуулга тавьсан Улсын Их Хурлын гишүүн Н.Энхболд үг хэлэв.

Сүүний чиглэлийн үхрийн эрчимжсэн мал аж ахуйн үйлдвэрлэлийг нэмэгдүүлэх талаар авч хэрэгжүүлж буй арга хэмжээний талаар Хүнс, хөдөө аж ахуй, хөнгөн үйлдвэрийн сайдад тавьсан асуулгын хариуг хэлэлцлээ.

Уг асуудлыг 15 цаг 02 минутад хэлэлцэж дуусав.
Зөвшөөрлийн тухай хуулийн нэгтгэсэн төсөл болон хамт өргөн мэдүүлсэн хуулийн төслүүдийн анхны хэлэлцүүлгийг үргэлжлүүлэн хэлэлцэв.

Монгол Улсын Их Хурлын чуулганы хуралдааны дэгийн тухай хуулийн 41 дүгээр зүйлийн 41.3-т заасны дагуу Зөвшөөрлийн тухай хуулийн нэгтгэсэн төслийн талаар Эдийн засгийн байнгын хорооноос гаргасан зарчмын зөрүүтэй саналын томьёоллоор санал хураалт явуулав.
Эдийн засгийн байнгын хорооны дэмжсэн санал:

Г.Занданшатар: 1.Улсын Их Хурлын гишүүн Х.Ганхуяг, Г.Амартүвшин, Х.Булгантуяа, Г.Ганболд, Д.Өнөрболор, Б.Пүрэвдорж, Б.Энхбаяр /цаашид “Ажлын хэсэг” гэх/ нарын гаргасан, Төслийн 1.1 дүгээр зүйлийн 1 дэх хэсгийн “олгосон зөвшөөрлийг сунгах, түдгэлзүүлэх, сэргээх, хүчингүй болгох, түүнчлэн зөвшөөрлийн ангилал, төрөл, тэдгээрийн бүртгэл, Монгол Улсын нутаг дэвсгэрт хориглох үйл ажиллагааг” гэснийг “сунгах, түдгэлзүүлэх, сэргээх, хүчингүй болгох, тэдгээрийн бүртгэл, хяналт, түүнчлэн зөвшөөрлийн ангилал, жагсаалтыг” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
21

Татгалзсан:           
19

Бүгд:

         
40

52.5 хувийн саналаар дэмжигдлээ. 


     2.Ажлын хэсгийн гаргасан, Төслийн 1.3 дугаар зүйлийн 1, 3 дахь хэсгийг доор дурдсанаар тус тус өөрчлөн найруулах:

“1.Хүн, хуулийн этгээд хуулиар хориглосон, зсхүл энэ хуулийн 8.1, 8.2 дугаар зүйлд заасан тусгай болон энгийн зөвшөөрөл /цаашид “зөвшөөрөл” гэх/-тэйгөөр эрхлэхээс бусад төрлийн үйл ажиллагааг хууль тогтоомжид нийцүүлэн чөлөөтэй эрхэлж болно.

3.Хуулиар зөвшөөрөлтэйгөөр эрхлэх үйл ажиллагааг эрхлэх, эсхүл байгалийн баялаг, төрийн нийтийн зориулалттай өмчийг ашиглахад зөвшөөрөл олгох, сунгах, түдгэлзүүлэх, сэргээх, хүчингүй болгох харилцааг тухайлсан хуулиар зохицуулснаас бусад харилцааг энэ хуулиар зохицуулна.” гэсэн саналыг дэмжье гэсэн санал хураалт явуулъя.

Зөвшөөрсөн:
20

Татгалзсан:           
20


Бүгд:

         
40


50.0 хувийн саналаар дэмжигдсэнгүй. 



Улсын Их Хурлын гишүүн Д.Тогтохсүрэнгийн “дэмжсэн” санал техникийн саатлын улмаас “эсрэг” гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав.


Г.Занданшатар: Улсын Их Хурлын гишүүн Д.Тогтохсүрэнгийн гаргасан горимын саналыг дэмжье гэсэн санал хураалт явуулъя.
Зөвшөөрсөн:
19

Татгалзсан:           
21


Бүгд:

         
40


47.5 хувийн саналаар горимын санал дэмжигдсэнгүй. 



Улсын Их Хурлын дарга Г.Занданшатарын “дэмжсэн” санал техникийн саатлын улмаас “эсрэг” гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав.


Г.Занданшатар: Горимын саналыг дэмжье гэсэн санал хураалт явуулъя.

Зөвшөөрсөн:
23

Татгалзсан:           
19


Бүгд:

         
42


54.8 хувийн саналаар горимын санал дэмжигдлээ.


Г.Занданшатар: Ажлын хэсгийн гаргасан, Төслийн 1.3 дугаар зүйлийн 1, 3 дахь хэсгийг доор дурдсанаар тус тус өөрчлөн найруулах:

“1.Хүн, хуулийн этгээд хуулиар хориглосон, зсхүл энэ хуулийн 8.1, 8.2 дугаар зүйлд заасан тусгай болон энгийн зөвшөөрөл /цаашид “зөвшөөрөл” гэх/- тэйгөөр эрхлэхээс бусад төрлийн үйл ажиллагааг хууль тогтоомжид нийцүүлэн чөлөөтэй эрхэлж болно.

3.Хуулиар зөвшөөрөлтэйгөөр эрхлэх үйл ажиллагааг эрхлэх, эсхүл байгалийн баялаг, төрийн нийтийн зориулалттай өмчийг ашиглахад зөвшөөрөл олгох, сунгах, түдгэлзүүлэх, сэргээх, хүчингүй болгох харилцааг тухайлсан хуулиар зохицуулснаас бусад харилцааг энэ хуулиар зохицуулна.” гэсэн саналыг дэмжье гэсэн санал хураалтыг дахин явуулъя.

Зөвшөөрсөн:
24

Татгалзсан:           
18


Бүгд:

         
42


57.1 хувийн саналаар дэмжигдлээ.

3.Ажлын хэсгийн гаргасан, Төслийн 1.4 дүгээр зүйлийн 1.3 дахь заалтын “эрхлэхээр” гэснийг “эрхлэх, эсхүл байгалийн баялаг, төрийн нийтийн зориулалттай өмчийг ашиглахаар” гэж өөрчлөх гэсэн саналыг дэмжье гэсэн санал хураалт явуулъя.


Дээрх саналтай холбогдуулан Улсын Их Хурлын гишүүн Б.Энхбаяр үг хэлэв.

Улсын Их Хурлын дарга Г.Занданшатар дээрх саналыг Монгол Улсын Үндсэн хуулийн холбогдох заалттай нийцүүлэн боловсруулах чиглэл өгөв.

Г.Занданшатар: 4.Ажлын хэсгийн гаргасан, Төслийн 1.5 дугаар зүйлийн 1.6 дахь заалтын “хуульд заасан тохиолдолд” гэснийг “энэ хуульд заасан” гэж, мөн зүйлийн 5 дахь хэсгийн “Засгийн газар, түүний харьяа байгууллага төрийн зарим чиг үүргийг” гэснийг “төрийн захиргааны төв байгууллага, төрийн захиргааны байгууллага,  нутгийн  захиргааны байгууллага” гэж тус тус өөрчилж, мөн хэсгийн  “, сунгах” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн:
23

Татгалзсан:           
18


Бүгд:

         
41

56.1 хувийн саналаар дэмжигдлээ.

5.Ажлын хэсгийн гаргасан, Төслийн 1.5 дугаар зүйлийн 3 дахь хэсгийн “нутгийн өөрөө удирдах болон” гэснийг хасаж, мөн хэсгийн “чиг үүргийг хуульд” гэсний дараа “, эсхүл гэрээнд” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:
16

Татгалзсан:           
25


Бүгд:

         
41


39.0 хувийн саналаар дэмжигдсэнгүй.


Улсын Их Хурлын дарга Г.Занданшатар дээрх санал хураалтыг хүчингүй болгов.
Г.Занданшатар: 6.Ажлын хэсгийн гаргасан, Төслийн 1.5 дугаар зүйлийн 7 дахь хэсгийг, мөн зүйлийн 8 дахь хэсгийн “зөвхөн” гэснийг тус тус хасах гэсэн саналыг дэмжье гэсэн санал хураалт явуулъя.

Зөвшөөрсөн:
24

Татгалзсан:           
17


Бүгд:

         
41


58.5 хувийн саналаар дэмжигдлээ.

7.Ажлын хэсгийн гаргасан, Төслийн 1.5 дугаар зүйлийн 9 дэх хэсгийн “зөвхөн хуулийн этгээдэд, тэр дундаа хуулийн этгээдийн” гэснийг “хуулийн этгээдэд, эсхүл” гэж, мөн хэсгийн “тэр дундаа” гэснийг “эсхүл” гэж, мөн зүйлийн 10 дахь хэсгийн “зөвхөн холбогдох бусад зөвшөөрлийг эзэмшигч этгээдэд” гэснийг “зөвшөөрөл эзэмшигчид” гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
23

Татгалзсан:           
18


Бүгд:

         
41


56.1 хувийн саналаар дэмжигдлээ.

8.Ажлын хэсгийн гаргасан, Төслийн 1.5 дугаар зүйлийн 13, 14 дэх хэсгийг тус тус хасах гэсэн саналыг дэмжье гэсэн санал хураалт явуулъя.

Зөвшөөрсөн:
21

Татгалзсан:           
20


Бүгд:

         
41


51.2 хувийн саналаар дэмжигдлээ.

9.Ажлын хэсгийн гаргасан, Төслийн 1.5 дугаар зүйлийн 15 дахь хэсгийг доор дурдсанаар өөрчлөн найруулж, 12 дахь хэсэг болгох:
“12.3өвшөөрөл эзэмшиж байгаатай нь холбогдуулан зөвшөөрөл эзэмшигчийн тодорхой эрхийн хязгаарлалтыг хуулиар тогтооно.” гэсэн саналыг дэмжье гэсэн санал хураалт явуулъя.

Зөвшөөрсөн:
22

Татгалзсан:           
18

Бүгд:

         
40

55.0 хувийн саналаар дэмжигдлээ.

10.Ажлын хэсгийн гаргасан, Төслийн 1.5 дугаар зүйлийн 16 дахь хэсгийн “тусгай” гэснийг хасаж, мөн зүйлийн 17 дахь хэсгийн “судалгаа,” гэсний дараа “хяналт шинжилгээ,” гэж нэмж, мөн зүйлийн 18 дахь хэсгийн “17 дахь хэсэгт заасан судалгаа, үнэлгээ хийх ажиллагааг” гэснийг “15-д заасан судалгаа, хяналт шинжилгээ, үнэлгээг” гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
21

Татгалзсан:           
20


Бүгд:

         
41


51.2 хувийн саналаар дэмжигдлээ.

  11.Ажлын хэсгийн гаргасан, Төслийн 1.5 дугаар зүйлийн 19 дэх хэсгийг доор дурдсанаар өөрчлөн найруулж, 16, 17 дахь хэсэг болгох:
“16.Энэ хуулийн 8.1, 8.2 дугаар зүйлд заасан зөвшөөрлийг нэмэх, задлах, хуваах, салгах, түүний хамрах хүрээг өргөжүүлэхийг хориглоно.
17.3өвшөөрөл олгох, сунгах, түдгэлзүүлэх, сэргээх, хүчингүй болгохтой холбоотой захиргааны хэм хэмжээний акт гаргахыг хориглоно.” гэсэн саналыг дэмжье гэсэн санал хураалт явуулъя.

Зөвшөөрсөн:
23

Татгалзсан:           
17


Бүгд:

         
40


57.5 хувийн саналаар дэмжигдлээ.

12.Ажлын хэсгийн гаргасан, Төслийн 2.1 дүгээр зүйлийн 1 дэх хэсгийн “үйл ажиллагааны” гэсний дараа “онцлог,” гэж нэмж, мөн зүйлийн 2 дахь хэсгийг доор дурдсанаар өөрчлөн найруулж, 2, 3 дахь хэсэг болгох:
“2.Үндэсний аюулгүй байдал, нийтийн ашиг сонирхол, хүн амын эрүүл мэнд, хүрээлэн байгаа орчин, санхүүгийн тогтвортой байдалд эрсдэл учруулж болзошгүй үйл ажиллагаа, эсхүл тусгай болзол, шаардлагыг хангасны үндсэн дээр хэрэгжүүлэх мэргэжлийн үйл ажиллагаа, эсхүл ашиг олох зорилгоор болон үйлдвэрлэлийн зориулалтаар газар, түүнчлэн газрын хэвлий, түүний баялаг, байгалийн баялаг, байгалийн хязгаарлагдмал нөөцийг ашиглуулахад тусгай зөвшөөрөл олгоно.
З.Нэг удаагийн шинжтэй үйл ажиллагаа, эсхүл тусгай зөвшөөрлийн үндсэн дээр эрхлэх нэмэлт үйл ажиллагаа, эсхүл газар, газрын хэвлий, түүний баялаг болон байгалийн баялаг, байгалийн хязгаарлагдмал нөөцийг ахуйн хэрэгцээний зориулалтаар ашиглуулахад энгийн зөвшөөрөл олгоно.” гэсэн саналыг дэмжье гэсэн санал хураалт явуулъя.

Зөвшөөрсөн:
21

Татгалзсан:           
18


Бүгд:

         
39


53.8 хувийн саналаар дэмжигдлээ.


13.Ажлын хэсгийн гаргасан, Төслийн 2.1 дүгээр зүйлийн 3 дахь хэсгийн “тодорхой тусгай зөвшөөрөлд” гэснийг “түүнд” гэж өөрчилж, мөн зүйлийн 4 дэх хэсгийг доор дурдсанаар өөрчлөн найруулж, 1.5 дугаар зүйлийн 18 дахь хэсэг болгон шилжүүлэх:
“18.Хуульд өөрөөр заагаагүй бол зөвшөөрөл, түүнийг баталгаажуулсан зөвшөөрлийн баримт бичгийг бусдад худалдах, бэлэглэх, барьцаалах болон бусад хэлбэрээр шилжүүлэхийг хориглоно.” гэсэн саналыг дэмжье гэсэн санал хураалт явуулъя.

Дээрх саналтай холбогдуулан Улсын Их Хурлын гишүүн Б.Энхбаяр үг хэлэв.
Зөвшөөрлийн тухай хуулийн нэгтгэсэн төсөл болон хамт өргөн мэдүүлсэн хуулийн төслүүдийн анхны хэлэлцүүлэгтэй холбогдуулан Улсын Их Хурлын гишүүн, Улсын Их Хурал дахь Монгол Ардын намын бүлгийн дарга Д.Тогтохсүрэн ажлын 3 өдрийн завсарлага авах тухай мэдэгдэж, уг асуудлаар завсарлага авав./15:36/
Бусад.Улсын Их Хурлын дарга Г.Занданшатар энэ долоо хоногт төрсөн өдөр нь тохиож байгаа Улсын Их Хурлын гишүүн Б.Дэлгэрсайхан, Ш.Адьшаа нарт Улсын Их Хурлын гишүүдийн нэрийн өмнөөс баяр хүргэж, эрүүл энх, аз жаргал, сайн сайхныг хүсэн ерөөв.          

Улсын Их Хурлын гишүүн Д.Батлутын урилгаар Эрдэнэт хотын 5 дугаар сургуулийн 1992 оны төгсөгчдийн төлөөлөл, Улсын Их Хурлын гишүүн Ж.Батсуурь, Н.Ганибал нарын урилгаар Сүхбаатар аймгийн Наран сумын ерөнхий боловсролын сургуулийн 1990 оны төгсөгчдийн төлөөлөл, Улсын Их Хурлын гишүүн Н.Алтанхуягийн урилгаар Дорнод аймгийн иргэдийн төлөөлөл, Улсын Их Хурлын гишүүн Б.Энхбаярын урилгаар Баянзүрх дүүргийн “Монгол тэмүүлэл” сургуулийн 12б ангийн багш, сурагчид, Улсын Их Хурлын гишүүн Ч.Ундрам, Д.Өнөрболор, Ж.Эрдэнэбат нарын урилгаар Сэлэнгэ аймгийн Сайхан сумын ерөнхий боловсролын сургуулийн ахлах ангийн багш, сурагчид, Улсын Их Хурлын гишүүн Д.Ганбатын урилгаар Баянхонгор аймгийн сургууль, цэцэрлэгийн багш, ажилчдын төлөөлөл, “Шинэ Монгол Харүмафүжи” сургуулийн ахлах ангийн багш, сурагчид Төрийн ордон, Улсын Их Хурлын чуулганы үйл ажиллагаатай танилцав.
Чуулганы нэгдсэн хуралдаанаар 5 асуудал хэлэлцэв.

Чуулганы нэгдсэн хуралдааны зохион байгуулалтыг Хуралдаан зохион байгуулах хэлтсийн дарга Д.Энхбат, мөн хэлтсийн шинжээч М.Номиндулам, С.Энхзаяа нар болон техник хангамжийн зохион байгуулалтыг Мэдээллийн технологийн хэлтсийн дарга Ж.Элбэгзаяа, мөн хэлтсийн шинжээч У.Энхжин нар хариуцан ажиллав.

Хуралдаан 4 цаг 11 минут үргэлжилж, 76 гишүүнээс 56 гишүүн хүрэлцэн ирж, 73.7 хувийн ирцтэйгээр 15 цаг 37 минутад өндөрлөв.

Тэмдэглэлтэй танилцсан:

ЕРӨНХИЙ НАРИЙН

БИЧГИЙН ДАРГА





Л.ӨЛЗИЙСАЙХАН

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ



П.ОЮУНГЭРЭЛ

МОНГОЛ УЛСЫН ИХ ХУРЛЫН 2022 ОНЫ ХАВРЫН

ЭЭЛЖИТ ЧУУЛГАНЫ 05 ДУГААР САРЫН 27-НЫ

ӨДӨР/БААСАН ГАРАГ/-ИЙН НЭГДСЭН ХУРАЛДААНЫ

                                         ДЭЛГЭРЭНГҮЙ ТЭМДЭГЛЭЛ
Г.Занданшатар: Улсын Их Хурлын эрхэм гишүүдийн энэ өдрийн амгаланг айлтгая.

Хурлын ирц бүрдсэн тул Улсын Их Хурлын 2022 оны хаврын ээлжит чуулганы 05 дугаар сарын 27-ны өдрийн нэгдсэн хуралдаан нээснийг мэдэгдье ээ. 
Чуулганы нэгдсэн хуралдаанаар хэлэлцэх асуудлыг танилцуулъя. 
1.Төрийн албаны тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх асуудлыг үргэлжлүүлэн хэлэлцэнэ. 
2 дугаарт, Малын тоо, толгойн албан татварын тухай хуульд нэмэлт оруулах тухай хуулийн төслийн хэлэлцэх эсэхийг үргэлжлүүлэн хэлэлцэнэ. 
Дараа нь хуулийн төсөл эцэслэн батална. 10 цаг 30 минутад хуулийн төсөл эцэслэн батална. Хуулийн төсөл эцэслэн батлахад нийт гишүүдийн олонхоор буюу гучин есөөс дээш гишүүн батлахыг сануулъя. 
4 дүгээрт, Зөвшөөрлийн тухай хуулийн нэгтгэсэн төсөл болон хамт өргөн мэдүүлсэн хуулийн төслүүдийн анхны хэлэлцүүлгийг явуулна. 145 саналтай. Энэ Зөвшөөрлийн хууль бол. Энэ Зөвшөөрлийн хууль бол том хууль. Энэ Шинэ сэргэлтийн бодлого, бизнес, эдийн засгийг дэмжих агуулгатай ийм хууль учраас бас гишүүд идэвхтэй оролцохыг хүсье ээ. 
Үдээс хойших нэгдсэн хуралдаанаар Улсын Их Хурлын гишүүний асуулгын хариуг сонсоно. Энэ асуулгын хариу бол төлөвлөснөөр Улсын Их Хурлын гишүүн Жигжидсүрэнгийн Чинбүрэнгээс Монгол Улсын Ерөнхий сайдад хандаж, “Элэг бүтэн Монгол” үндэсний хөтөлбөрийн хэрэгжилтийн талаар тавьсан асуулгын хариу, Улсын Их Хурлын гишүүн Нямаагийн Энхболдоос Хүнс, хөдөө аж ахуй, хөнгөн үйлдвэрийн сайдад хандаж, “сүүний чиглэлийн үхрийн эрчимжсэн мал аж ахуйн үйлдвэрлэлийг нэмэгдүүлэх талаар авч хэрэгжүүлж байгаа арга хэмжээний талаар” тавьсан асуулгын хариултыг сонсохоор төлөвлөсөн.

22 оны 05 дугаар сарын 26-ны өдөр Монгол Улсын сайд, Засгийн газрын Хэрэг эрхлэх газрын дарга Цэндийн Нямдоржоос асуулгын тухай арван хоёр ноль найм тоот албан бичгийг ирүүлснийг уншиж танилцуулъя.

Улсын Их Хурлын гишүүн Ж.Чинбүрэнгээс “Элэг бүтэн Монгол” үндэсний хөтөлбөрийн хэрэгжилттэй холбоотой асуудлаар Монгол Улсын Ерөнхий сайдад тавьсан асуулгын хариуг 05 дугаар сарын 27-ны өдрийн чуулганы нэгдсэн хуралдаанд танилцуулахыг Эрүүл мэндийн сайд С.Энхболдод Монгол Улсын Ерөнхий сайд үүрэг болгосон. Эрүүл мэндийн сайд С.Энхболд 22 оны 05 дугаар сарын 22-28-ны өдрүүдэд Швейцарын холбооны улсын Женев хотноо болох Дэлхийн эрүүл мэндийн ассамблейн 75 дугаар чуулганд оролцож байгаа тул уг асуулгын товыг хойшлуулж өгөхийг хүсье ээ. Засгийн газрын 22 оны 05 дугаар сарын 11-ний өдрийн хуралдааны 28 дугаар тэмдэглэлийг хавсаргав аа гэсэн байна. Ийм учраас Улсын Их Хурлын гишүүн Жигжидсүрэнгийн Чинбүрэнгээс тавьсан “Элэг бүтэн Монгол” үндэсний хөтөлбөрийн хэрэгжилтийн талаар тавьсан асуулгын хариуг өнөөдрийн хэлэлцэх асуудлын дарааллаас хойшлуулж байна.

Ингээд хэлэлцэх асуудалдаа оръё оо. 
Төрийн албаны тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх асуудлыг үргэлжлүүлэн хэлэлцэнэ ээ.
Хэлэлцэх асуудалтай холбогдуулж Улсын Их Хурлын гишүүн Балжиннямын Баярсайханаас Улсын Их Хурлын чуулганы хуралдааны дэгийн тухай хуулийн арван гурвын дөрөвд заасны дагуу чуулганы нэгдсэн хуралдаанаас өмнөх өдрийн 5 цагаас өмнө албан бичиг ирүүлж, хэлэлцэх ёс асуудлын талаар үг хэлэх санал ирүүлсэн. Уншиж танилцуулъя. 

Миний бие Монгол Улсын Их Хурлын чуулганы хуралдааны дэгийн тухай хуулийн арван гурвын дөрөвд заасны дагуу 2022 оны 05 дугаар сарын 27-ны өдрийн чуулганы нэгдсэн хуралдааны хэлэлцэх асуудлын дараалалд өөрчлөлт оруулж, хүүхдэд ээлтэй Монгол хүүхдийн өмнө үүрэг хүлээгчдийн үндэсний чуулганы асуудлаар үг хэлэх хүсэлтэй байгаа болон хэлэлцэх асуудлын дараалалтай холбогдуулж энэ асуудалд оруулах саналтай байгаа тул зөвшөөрөл олгоно уу. Улсын Их Хурлын гишүүн Балжиннямын Баярсайхан гэжээ. 
Ингээд Балжиннямын Баярсайхан гишүүн үг хэлнэ ээ. 
Б.Баярсайхан: Маш их баярлалаа. Өнөөдөр Улсын Их Хурлын чуулганаар 23 оны төсвийн төсөөлөл хэлэлцэж байгаа. 23 оны төсвийн төсөөлөлд хүүхэдтэй холбоотой зардлууд бас төдийлөн хангалттай тавигдаагүй байна гэж харж байгаа учраас өнөөдөр мөн хүүхдийн эрхийг хамгаалах өдөр ойртож байгаа учраас энэ үгийг хэлье гэсэн хүсэлт тавьсан. Өнөөдөр Улсын Их Хурлын гишүүний зүгээс ард түмний өмнө өгсөн үүрэг хариуцлагынхаа хүрээнд Төрийн ордонд хүүхдэд ээлтэй Монгол хүүхдийн өмнө үүрэг хүлээгчдийн үндэсний чуулганыг зохион байгуулж байна. Энэ чуулганд төрийн болон төрийн бус байгууллага, олон улсын байгууллагуудын төлөөллүүд, албан хаагчид, иргэд, эцэг эхчүүд, хүүхдүүд оролцож байна.
Үндэсний чуулганыг зохион байгуулахад дэмжлэг үзүүлсэн Ерөнхийлөгчийн тамгын газар, Монгол Улсын Ерөнхий сайд Оюун-Эрдэнийн ахалдаг Хүүхдийн төлөө үндэсний зөвлөл, Нэгдсэн үндэсний байгууллага, Дэлхийн зөн олон улсын байгууллагуудад талархал илэрхийлж байна. Мөн Улсын Их Хурлын чуулганы хуралдаанд хүүхдийн эрхийн асуудлаар үг хэлэх боломж олгосон Улсын Их Хурлын дарга Гомбожавын Занданшатар танд мөн талархал илэрхийлье ээ. 
Монгол Улсын маань бол хамгийн үнэт баялаг Монгол хүн, мөн одоо юугаар ч үнэлшгүй үнэт эрдэнэ болсон үр хүүхдүүд маань юм. Монгол Улсыг хүмүүнлэг нийгэм рүү хэдхэн жилийн дараа хөтлөн явах үр хүүхдүүдийн маань насанд хүрэгчдийн хариуцлагагүй, хайхрамжгүй байдлаас болж амьд явах, хайрлуулах, сурах боловсрох, амар тайван амьдрах жам ёсны эрх хөсөр хаягдаж байгаа асуудал сэтгэл түгшээх хэмжээнд нэгэнт хүрчээ. Хүүхэд хөгжил, хамгааллын асуудал гэдэг бол ганцхан хүчирхийлэлд өртсөн хүүхдүүдийн талаар ярьж байгаа асуудал биш юм. Хүүхдийг эхийн хэвлийд байхаас нь хайрлан хамгаалах, эрүүл саруул төрүүлэх, өсгөх, зөв зан чанартай иргэн болгон хүмүүжүүлэх, шим тэжээлтэй хоол тэжээлээр хангах, аюулгүй орчинд сургах, амьдрах нөхцөлийг бүрдүүлэх, хүүхдийн хоол хүнс, хувцас хэрэгсэл, эм тариа зэрэг хүүхдэд чиглэсэн бүхий л бараа бүтээгдэхүүн, үйлчилгээ бүр Монгол Улсын болон олон улсын стандартыг хангасан байж, улмаар үүнийгээ хатуу чанд мөрдөхийг аль ч түвшинд ажил болгон хэрэгжүүлэх нь чухал асуудал болоод байна. 
Монгол Улс Нэгдсэн үндэсний байгууллагын хүүхдийн эрхийн тухай конвенцод нэгдэн орж, хүүхдийг нийгмийн бүхий л хүрээнд онцгойлон анхаарахаар амласан, мөн үүрэг хүлээсэн улс орон юм аа. Хүүхдийн ашиг сонирхол нь аливаа бусад эрх ашиг, сонирхлоос байнга илүү давуу, дээд түвшинд үнэлэгдэж, хамгаалагдах ёстой ашиг сонирхол, эрх гэдэгт Монгол Улс нэгдсэн. Мөн Монгол Улсын Үндсэн хуульд гэр бүл, эх нялхас, хүүхдийн эрх, ашиг сонирхлыг төр хамгаална гэж заасан. Гэтэл Монгол Улсын сум болгонд мал хариуцсан 3 ажилтан байдаг бол хүүхэд хариуцсан ганц ч мэргэжилтэн байхгүй байна. Иймд 2023 оны улсын төсөвт, сум, хороо бүрд, хүүхэд, гэр бүлийн асуудал хариуцсан ажилтантай байх төсвийг Улсын Их Хурал, Засгийн газар, аймаг, нийслэлийн засаг дарга нараас хүсэж байна аа. 

Мөн Гэр бүлийн тухай хуулийн шинэчилсэн найруулга, Нийгмийн ажлын тухай хууль, Цахим орчинд хүүхдийн эрхийг хамгаалах тухай хууль, Хөгжлийн бэрхшээлтэй хүний эрхийн тухай хуулийн шинэчилсэн найруулгыг яаравчлан батлах шаардлагатай байна. Өнөөдөр Монгол Улсад ядуу гэдэг тодорхойлолтод хамаарах нийгмийн бүлгийн 5 хүн тутмын 2 нь хүүхэд байгаа нь бидэнд тавьж байгаа хатуухан дүн юм. Ялангуяа Монгол Улсын 3 хүүхэд тутмын 1 нь үл хайхрах хүчирхийлэлд өртөж, өөрийнхөө гэр орондоо гэмтэж бэртэж хүчирхийлүүлж, мөн амь насаа алдаж байгаа хүүхдүүдийн тоо гучин таван мянгад хүрсэн нь эцэг эх, асран хамгаалагч, томчууд бид бүгдийн хариуцлага нэн дорой байгаагийн тод илрэл юм аа. 

Иймээс Улсын Их Хурлын гишүүний хувиар Монгол Улсын Хөдөлмөрийн тухай хуулийн дөчин гурвын гуравдугаар зүйл, заалтыг Улсын Их Хурлын гишүүний хувьд санаачлан батлуулж, эцэг эхийн хариуцлагыг дээшлүүлэх, энэ ажлыг хэрэгжилтийг нь хангахаар ажиллаж байна аа.

Улсын Их Хурлын эрхэм гишүүд ээ, та бүхэндээ болон төрийн байгууллага, аж ахуйн нэгждээ дараах зүйлийг нэгтгэхийг уриалж байна.
1-д, Улсын Их Хурал, Засгийн газрын түвшинд шийдвэрлэх асуудлын жагсаалтад хүүхэдтэй холбоотой асуудлыг нэн тэргүүнд анхааран шийдвэрлэдэг байх, 
2 дугаарт, санхүүгийн эрх мэдлийг хэрэгжүүлэгч насанд хүрэгч хэн бүхэн хүүхдийн дээд ашиг сонирхлыг хангасны дараа бусад ашиг сонирхлын асуудлыг шийдвэрлэж байх, 
3-т, Хөдөлмөрийн тухай хуулийн дөчин гурвын гуравт зааснаар байгууллага, аж ахуйн нэгж болгон хүүхэд хамгааллын бодлоготой байх, хүүхэд хамгааллын салбар нам, улс төрөөс ангид, мэргэжлийн тогтвортой байх ёстой. Хүүхэд хамгааллын төсөв мөнгийг хэн ч зориглон шамшигдуулахгүй, итгэмжтэй зарцуулдаг, ёс зүйтэй, хариуцлагатай байх ёстойг бид нар анхаарах шаардлагатай байна.

Удахгүй эх үрсийн баяр болох гэж байна. Бид энэ өдөр хүүхэд багачууддаа амттанаар бэлэг барьж олон төрлийн арга хэмжээгээр угтан баярлуулдаг. Ганц энэ өдөр хүүхдийн эрхийг хамгаалах бус өдөр бүр хүүхдийн эрхийг зөрчдөггүй, өдөр бүр хүүхдээ эрхэмлэн дээдэлдэг, хамгаалдаг улс орон байхын төлөө өнөөдөр энэхүү арга хэмжээг зохион байгуулж байгаа юм. 
Монголын ирээдүй үр хүүхдүүдийн маань нүд нь жаргалтайгаар гэрэлтэж, зүрх нь амар тайван цохилж, эрүүл аюулгүй орчинд инээж цалгиж байх болтугай. Маш их баярлалаа. 

Г.Занданшатар: Баярлалаа. Хүүхдийн талаар эх үрсийн баяр ч болох гэж байна. Чухал үг хэллээ. Үүнийг одоо анхаарч ажиллах хэрэгтэй.

Зочид танилцуулъя.

Улсын Их Хурлын гишүүн Дамбын Батлутын урилгаар Эрдэнэт хотын 5 дугаар сургуулийн 1992 оны төгсөгчдийн төлөөлөл, Улсын Их Хурлын үйл ажиллагаа, Төрийн ордонтой танилцаж байна аа. 92 онд төгссөн гэхээр одоо манай Батлут гишүүний төгсөлтийнх нь юм байна. Нэг ангийнхан юм байна. Бас багш Цэрэндорж нь хамт хүрэлцэн ирсэн байна. Тэгээд одоо 30 жилийн ойгоо тэмдэглэж байгаа, 92 онд төгссөн төгсөгчид та бүхэнд Улсын Их Хурлын гишүүд болон Дамбын Батлут гишүүний нэрийн өмнөөс ангийнханд нь, төгсөлтийнхөнд нь аз жаргал, сайн сайхныг хүсэн ерөөе өө. Дамбын Батлут гишүүний ангийнхан, манай аймгийн даргаар ажиллаж байсан сайн хичээнгүй гишүүн шүү.
Одоо ингээд хэлэлцэх асуудалдаа орно оо. Одоо санал хэлэлцэх асуудалдаа орно. 
Төрийн албаны тухай хуульд нэмэлт, өөрчлөлт оруулах тухай хуулийн төслийг хэлэлцэх хэсгийг үргэлжлүүлэн хэлэлцэнэ ээ.  
2022 оны 05 дугаар сарын 20-ны өдөр уг асуудлаар Улсын Их Хурлын гишүүн, Улсын Их Хурал дахь Монгол Ардын намын бүлгийн дарга Дуламдоржийн Тогтохсүрэн 5 хоногийн завсарлага авсан. Завсарлагын хугацаа дууссан байна аа. Завсарлагын хугацаа дууссантай холбогдуулж үг хэлэх үү, Тогтохсүрэн дарга.

Дуламдоржийн Тогтохсүрэн гишүүн үг хэлнэ.
Д.Тогтохсүрэн: Гишүүддээ шинэ өглөөний мэнд хүргэе ээ. Засгийн газраас Төрийн албаны тухай хуульд нэмэлт, өөрчлөлт оруулах хуулийн төслийг өргөн барьсан. Энэ хуулийн төслийг өнгөрсөн долоо хоногт Улсын Их Хурлын нэгдсэн чуулганаар хэлэлцэх үед гишүүдийн бас санал бодол зөрүүтэй байсан. Тийм учраас Монгол Ардын намын бүлэг саналаа нэгтгэх зорилгоор өнгөрсөн долоо хоногийн тав дахь өдөр завсарлага авсан. Завсарлагын хуулийн хугацаа дуусаж байна. Манай намын бүлэг хуралдаж, энэ хуулийг хэлэлцэх эсэхийг дэмжих нь зүйтэй. Цаашдаа ажлын хэсэг гаргаад ажиллах шаардлагатай гэж ингэж үзсэн. Тийм учраас завсарлагын хугацаа дууссан тул чуулганыг үргэлжлүүлж хэлэлцэж хэлэлцэх эсэхийг шийдэх нь зүйтэй юм гэсэн 1 дүгээрт ийм санал хэлж байна. 
2 дугаарт нь өнгөрсөн долоо хоногт хэлэлцэх үед энэ хуулийг энэ хэлэлцэх үед энэ санал санал хураалтаар уначихсан юм. Тийм учраас миний 2 дахь гаргах санал бол зарчмын зөрүүтэй юу горимын санал гаргах гэж байгаа юм. Энэ санал нь бол өнгөрсөн долоо хоногт явагдсан санал хураалтыг хүчингүй болгох санал гаргаж байгаа юм. Тэр саналыг хүчингүй болгоод, тэгээд хүчингүй болсных нь дараа хэлэлцэх эсэхээ дэмжих санал хураалт явуулж өгөхийг Их Хурлын даргаас хүсэж байна. Баярлалаа. 
Г.Занданшатар: Өмнөх хуралдаанаар Байнгын хорооны саналаар санал хураалт явуулах үед зарим гишүүдийн санал хураах төхөөрөмж гацсантай холбогдуулан уг санал хураалтыг хүчингүй болгох горимын саналыг Дуламдоржийн Тогтохсүрэн гишүүн гаргалаа. Бүлгийн дарга гаргалаа.
Ингээд горимын саналаар санал хураалт явуулна аа.
Эхлээд бүртгэлийн санал хураалт явуулъя. Өнөөдрийн эхний санал хураалт учраас. 

Алтанхуяг, Аюурсайхан, Батлут гишүүн гарчихсан, Батсуурь, Баярсайхан, Булгантуяа. Энэ гишүүд. Горимын саналтай холбоотой горимын санал гэж байхгүй ээ.

Одоо санал хураалт явуулна аа. Горимын саналыг дэмжье гэсэн томьёоллоор санал хураалт явуулъя. 

Горимын саналаар. Мөнхбат гишүүн саналаа. Эхлээд бүртгэлийн санал хураалт явуулсан.
28 гишүүн дэмжиж, 60,9 хувийн саналаар горимын санал дэмжигдлээ.
Горимын санал дэмжигдсэн тул өмнөх санал хураалтыг хүчингүйд тооцон Байнгын хорооны саналаар дахин санал хураалт явуулна аа.

Төрийн албаны тухай хуульд нэмэлт, өөрчлөлт оруулах тухай хуулийн төслийг үзэл баримтлалын хүрээнд хэлэлцэх нь зүйтэй гэсэн саналын томьёоллоор санал хураалт явуулна. Үг хэлээд дуусчихсан юм. 
31 гишүүн дэмжиж, 66 хувийн саналаар санал дэмжигдлээ. 
Төрийн албаны тухай хуульд нэмэлт, өөрчлөлт оруулах тухай хуулийн төслийг үзэл баримтлалын хүрээнд хэлэлцэхийг гишүүдийн олонх дэмжсэн тул анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ. Жамъянгийн Мөнхбат гишүүн.

Дараагийн асуудалд оръё. 
Малын тоо, толгойн албан татварын тухай хуульд нэмэлт оруулах тухай хуулийн төслийн хэлэлцэх эсэхийг үргэлжлүүлэн хэлэлцэнэ ээ.

 Пүрэвдорж гишүүн ээ. Гишүүд асуулт асууж, хариулт авч, үг хэлж дууссан. 
Одоо Байнгын хорооны саналаар санал хураалт явуулна. 
Байнгын хорооны саналаар Малын тоо, толгойн албан татварын тухай хуульд нэмэлт оруулах тухай хуулийн төслийг үзэл баримтлалын хүрээнд хэлэлцэх нь зүйтэй гэсэн саналын томьёоллоор санал хураалт явуулъя.
Энэ малчид дэмжиж байгаа. Хамгийн гол нь малчдадаа эргээд зарцуулагдах л ёстой. Тэрэнд л зарцуулалтад нь хяналт тавих ёстой байгаа юм. Энэ одоо энэ газар тариалангийн салбар, хүнсний аюулгүй байдлын бодлоготойгоо, хүнсний аюулгүй байдлын бодлого ярьчхаад одоо тэгээд.

Төслийг хэлэлцэх нь зүйтэй гэсэн Байнгын хорооны саналыг гишүүдийн олонх дэмжээгүй тул хуулийн төслийг буцаалаа. 
“Хуулийн төслийг буцаах тухай” Улсын Их Хурлын тогтоолын төслийг танилцуулъя.

Монгол Улсын Их Хурлын чуулганы хуралдааны дэгийн тухай хуулийн гучин зургаадугаар зүйлийн гучин зургаагийн арван дахь хэсгийг үндэслэн Монгол Улсын Их Хурлаас тогтоох нь:

1.Монгол Улсын Засгийн газраас 2022 оны 04 дүгээр сарын 14-ний өдөр Улсын Их Хуралд өргөн мэдүүлсэн Малын тоо, толгойн албан татварын тухай хуульд нэмэлт оруулах тухай хуулийн төслийг үзэл баримтлалын хүрээнд хэлэлцэхийг нэгдсэн хуралдаанд оролцсон нэгдсэн хуралдааны санал хураалтад оролцсон гишүүдийн олонх дэмжээгүй тул хууль санаачлагчид нь буцаасугай.
Тогтоолын төслийн эцсийн найруулга дээр саналтай гишүүн байна уу, алга байна. Тогтоолын төслийг батлагдсанд тооцлоо.
Хуулийн төсөл эцэслэн батална.
Гишүүд хуулийн төсөл эцэслэн батлахад, хуулийн төсөл эцэслэн батална. Хуулийн төсөл эцэслэн батална. 39-өөс дээш гишүүн батална. Нямдорж сайд хурал үймүүлж болохгүй. 39 гишүүнээс дээш батална. Энэ хугацаатай, 6 сарын 01-ний дотор батална гээд байгаа нөгөө төсвийн хүрээний мэдэгдэл, төсвийн төсөөллийн тухай хууль, өрийн удирдлагын стратеги.
Содномын Чинзориг гишүүн, Өвөрхангайн 3 гишүүн, Нямдорж сайд 3 одоо энэ санал хураалт явуулах боломж олгоно уу. Нямдорж сайд үймүүлэхээ больё.
Санал хураалтад бэлд. 39-өөс дээш гишүүн батална.

Төрийн байгуулалтын байнгын хороон дарга Жамъянгийн Мөнхбат, Содномын Чинзориг гишүүн энэ хурал үймүүлдгээ болиорой, та. 

Хуулийн төслөө эцэслэн батлаад сурчих, Мөнхбат гишүүн битгий ингээд үймүүлээд бай, хууль батлах гэж байхад.

Хуулиа эцэслэн баталъя. Батлагдаад л зүгээр яваад байгаа юм, энэ, цаашдаа ч хууль эцэслэн батлах бол ингээд л батлагдана шүү дээ. Хяналттай байдаг байхгүй юу төрийн албаны. Гишүүдийн үүрэг роль нэмэгдэж байгаа юм чинь. 

Санал хураалт. 
Ингээд энэ бүртгэлийн санал хураалтад ирээгүй гишүүдээ дуудъя, сая бүртгэлийн санал явуулсан. 
Одоо санал хураалт байна. Монгол Улсын Их Хурлын чуулганы хуралдааны дэгийн тухай хуулийн дөчин дөрвийн гуравт, долоо хоногийн Баасан гарагийн 10 цагт нэгдсэн хуралдаанаар хуулийн төслийг эцэслэн батлах санал хураалт явуулна. Хуралдааны ирц, хуулийн төсөл эцэслэн батлах шаардлага хангахаар бол бусад өдөр, цагт хуулийн төслийг эцэслэн батлах санал хураалтыг явуулж болно гэж заасны дагуу Монгол Улсын нэгдсэн төсвийн 2023 оны төсвийн хүрээний мэдэгдэл, 2024-25 оны төсвийн төсөөллийн тухай хуулийн төсөл болон хамт өргөн мэдүүлсэн “Засгийн газрын өрийн удирдлагын 2023-2025 оны стратегийн баримт бичиг батлах тухай” Улсын Их Хурлын тогтоолын төслийг эцэслэн батлах санал хураалт явуулна аа.

Байнгын хороо эцэслэн батлах төслийн хувилбарыг бэлтгэж гишүүдэд тараасан байгаа. Монгол Улсын Их Хурлын чуулганы нэгдсэн хуралдааны дэгийн тухай хуулийн дөчин дөрвийн хоёрт нэгдсэн хуралдаанд хуулийн төслийг эцэслэн батлах санал хураалт явуулах бөгөөд Улсын Их Хурлын нийт гишүүний олонх дэмжсэн бол хууль эцэслэн баталсанд тооцно гэж заасан.

Санал хураалт бол хоёр санал хураалт байна. 
Нэг дэх санал хураалт, Монгол Улсын нэгдсэн төсвийн 2023 оны төсвийн хүрээний мэдэгдэл, 2024-25 оны төсвийн төсөөллийн тухай хуулийн төслийг эцэслэн баталъя гэсэн саналын томьёоллоор санал хураалт явуулна аа. 

Санал хураалтад бэлтгээрэй. Санал хураалт явуулна аа. Санал хураалтад бэлэн үү. 

Санал хураалтын өмнө төрсөн өдөр нь тохиож байгаа Улсын Их Хурлын гишүүнд мэндчилгээ дэвшүүлье ээ. 
05 дугаар сарын 23-нд Улсын Их Хурлын гишүүн Дэлгэрсайхан Лувсандоржийн Борхүү, Сэдэдийн Ома нарын 6 дахь хүүхэд болж, эхээс мэндэлжээ. Улсын Их Хурлын гишүүн Борхүүгийн Дэлгэрсайхан танд төрсөн өдрийн мэнд хүргэж, Монгол төрийн эрхэм түшээ, ард түмний элч болсон Танд болон таны гэр бүлийнхэнд Улсын Их Хурлын гишүүдийнхээ нэрийн өмнөөс аз жаргал, эрүүл энх, сайн сайхныг хүсэн ерөөе өө. Төрсөн өдрийн мэнд хүргэе ээ.
Одоо санал хураалт явуулна. Монгол Улсын нэгдсэн төсвийн 2023 оны төсвийн хүрээний мэдэгдэл, 2024-25 оны төсвийн төсөөллийн тухай хуулийн төслийг эцэслэн баталъя гэсэн томьёоллоор санал хураалт явуулъя.
Хаянгаагийн Болорчулуун гишүүн үг хэлнэ. 
Х.Болорчулуун: Кноп ажилласангүй дахиад санал хураалгая. 
Г.Занданшатар: Кноп ажилласангүй биш ээ. Содномын Чинзориг гишүүн. Энэ 38 гишүүн байсан. Ингээд та хоёр дэмжсэнд тооцогдвол ингээд шууд дэмжсэнд тооцож болохоор юм байна. Тэгэхдээ дахиж санал хураалт явуулъя.
Хаянгаагийн Болорчулуун гишүүний гаргасан горимын саналаар төхөөрөмж гацсан учраас гэж хэлсэн учраас энэ санал хураалт горимын саналаар санал хураалт явуулъя. Санал хураалтыг хүчингүйд тооцох.

39 гишүүн дэмжиж өмнөх санал хураалтыг хүчингүйд тооцсон тул Төсвийн хүрээний мэдэгдэл, төсвийн төсөөллийн тухай хуулийн төслийг эцэслэн баталъя гэсэн томьёоллоор санал хураалтыг дахин явуулъя. Санал хураалт.

Ганбат гишүүн ээ, кнопоо. Хуулиа эцэслэн батлах таны бүлгийн даргын ариун үүрэг шүү дээ. Үндсэн үүрэг шүү дээ.
39 гишүүн дэмжиж энэ хууль эцэслэн батлагдлаа.

Хамт өргөн мэдүүлсэн “Засгийн газрын өрийн удирдлагын 2023-25 оны стратегийн баримт бичиг батлах тухай” Улсын Их Хурлын тогтоолын төслийг баталъя гэсэн томьёоллоор санал хураалт явуулъя. 

40 гишүүн дэмжиж хууль эцэслэн батлагдлаа. Тогтоолын төсөл эцэслэн батлагдлаа.
Зочид танилцуулъя. 
Улсын Их Хурлын гишүүн Жамбын Батсуурь, Наянтайн Ганибал нарын урилгаар Сүхбаатар аймгийн Наран сумын ерөнхий боловсролын сургуулийн 1990 оны төгсөгчдийн төлөөлөл, Улсын Их Хурлын үйл ажиллагаа, Төрийн ордонтой танилцаж байна аа. Сүхбаатар аймаг Наранчууд та бүхэндээ Улсын Их Хурлын гишүүдийн нэрийн өмнөөс эрүүл энх, сайн сайхныг хүсэн ерөөе өө. 
Улсын Их Хурлын эрхэм гишүүд ээ, энэ Засгийн газраас өргөн мэдүүлсэн энэ өрийн удирдлагын тухай анхдагч хуулийг 2015 онд анх баталснаар Засгийн газрын өрийн удирдлагын дунд хугацааны стратегийн баримт бичгийг 3 жил тутам баталдаг болсон. Энэ зээлийнхээ хэрэгжилтийг өрийнхөө хэрэгжилтийн тайланг Улсын Их Хуралд тайлагнадаг болсон. Үүнээс хойш 2 удаа өмнө нь баталж байсан байна. 2020 онд шинээр бүрдсэн Улсын Их Хурал анх удаагаа энэ Монгол Улсын Засгийн газрын 2019-2022 оны стратегийн баримт бичгийн хэрэгжилтийн тайлантай танилцаад Засгийн газрын өрийн удирдлагын дунд хугацааны зорилт, түүнийг хэрэгжүүлэх арга замыг тодорхойлсон баримт бичиг болох 2023-25 онд баримтлах өрийн удирдлагын стратегийн баримт бичгийг баталлаа. Ингээд 3 жил тутамд баталж ирсэн боловч одоо энэ удаагийн бүрэн эрхийн хугацаандаа бол бид анх удаа бөгөөд сүүлийн удаа баталж байна гэсэн үг. Ийм учраас энэ өрийн асуудлаар бас харанга дэлдэж анхаарал хандуулах шаардлагатай гэж үзсэн юм аа.
Ер нь бас өнгөрсөн 6 жилийн хугацаанд бид зээлийн хөрөнгийн зориулалтын дагуу үр ашиглалт, төсвийн сахилга батыг сахих бодлогыг баримталсны үр дүнд Засгийн газрын өрийн хэмжээ өнөөгийн үнэ цэнээрээ 5,7 хувьд хүргэн үе шаттайгаар бууруулж чадсан. Гэхдээ л Монгол Улсын нийт гадаад өрийн хэмжээ дотоодын нийт бүтээгдэхүүний 220 хувьтай тэнцэхээр байгаа нь өрийн асуудал Монгол Улсын эмзэг хэвээрээ байна. Ингэж сануулж, аюулын харанга дэлдээд байгаа нь бас гурван шалтгаантай юм аа.

1 дүгээрт бол энэ төсвийн хүрээний мэдэгдэлтэй төсвийн алдагдал, төсвийн төсөөлөлтэйгөө хамтарч баталдаг нь бол бид бас цаашдаа энэ халамж хавтгайруулж биш халамжийг зорилтот бүлэгт хүргэж, төсвийн алдагдлыг бууруулж, өрөө бууруулах чиглэл баримтлах ёстой шүү гэдгийг энэ намар төсөв батлахаас өмнө сануулж байгаа юм. 
2 дугаарт, хамгийн гол чухал асуудал нь энэ зээл аваад байдаг. Энэ зээлийн өрийн ашиглалт зарцуулалтыг ингэж тайлагнадаг дээр сая бол хариуцлагагүй орж ирсэн. Ер нь энэ зээл аваад байдаг, үүний ашиглалт нь ямар байгаа юм, үр ашиг нь ямар байгаа юм. Үүнийг бол хянадаг, үнэлдэг байх ёстой байгаа юм. 90 оноос хойш бол манай улс 24 зээлдүүлэгчээс санхүүжилт авч, 306 төсөл хөтөлбөрийг хэрэгжүүлсэн. Одоо хөнгөлөлттэй зээлийн үлдэгдэл 5,8 долларт хүрсэн. Ийм учраас цаашид эдийн засгийн үр өгөөжгүй төсөл хөтөлбөрүүдийг гадаадын зээлийн эх үүсвэрээс санхүүжүүлэхээс татгалзах цаг болсон гэж. Аваад байдаг. Одоо бондыг бондыг, өрөөр өрөөр төлөөд байгаа нь бол, тэр зээл маань аваад зээл авсан бол тэр зөв юмандаа зарцуулагдаад, үр ашгаа өгөөд тэр нь өөрөө эргээд төлөгдөж байх ёстой шүү дээ. Тэгээд энэ дандаа бондыг бондоор, өрийг өрөөр төлж, ингэж цасан бөмбөг шиг ингэж нэмэгдээд байгаа л асуудал байгаа юм. Ийм учраас зээл авах нь буруу биш боловч зээлийгээ зөв зарцуулж, ашиглалт нь үр ашигтай байх асуудал хамгийн чухал. 7 удаа үнэт цаас гарсан. Одоо Чингис бондын төсөл хөтөлбөрөө санхүүжүүлэх зорилгоор Дим Сам Мазаалай бондыг төсвийн алдагдлыг нөхөхөд Хуралдай гэрэгэ номадс синчери бондуудыг өмнө нь гаргасан. Засгийн газрын болон Хөгжлийн банкны үнэт цааснуудыг дахин санхүүжүүлэх зорилготойгоор арилжаалсан. 2012 онд гарсан 1,5 тэрбум долларын Чингис бондыг Хөгжлийн банкаар дамжуулан төсөл хөтөлбөр санхүүжүүлсэн бөгөөд эргэн төлөлт нь хангалтгүй байгаа нь үр өгөөж хангалтгүй гэж дүгнэх шаардлагатайг харуулж байгаа юм. Ганцхан жишээ нь. 1,5 тэрбум доллароо аваад бид нар эргүүлж зарцуулах юманд зарцуулж чадсан байна уу. Үнэхээр зарцуулсан бол тэр төслөө зөв үнэлэх хэрэгтэй байгаа юм. 
Ийм учраас дэлхийн нийгэм, эдийн засгийн нөхцөл байдал, олон улсын хөрөнгийн зах зээлийн гэнэтийн өөрчлөлт, төлөв байдлаас хамаарч Засгийн газрын өрийн зохицуулалтын арга хэмжээг хэрэгжүүлэх, өрөө тууштай бууруулах, 23-24 онуудад Засгийн газрын гадаад бондын төлөлтийн хувьд ачаалал өндөртэй жилүүд болох учраас өрийн менежментийг зөв болгох ийм шаардлагатай байгаа. Одоо дэлхийн хамгийн том эдийн засаг болох Америкийн нэгдсэн улсын инфляцын түвшин гэхэд сүүлийн 40 жилийн хугацаанд байгаагүй хамгийн дээд түвшиндээ хүрлээ. Төв банкны бодлогын хүүгийн түвшнээ 2 хувьд хүргэж нэмэгдүүллээ. Ингээд бодлогын хүү өсөж байна гэдэг чинь нийт санхүүжилтийн өртөг өсөж байна гэсэн үг. Санхүүжилтийн зардлыг өсгөх, зээлийн хүүгийн зардлыг өсгөх сөрөг үр дагавруудыг бий болгож байна. 
Иймд цаашдаа энэ Засгийн газрын гадаад үнэт цаасны төлбөрийг мөнгөн хөрөнгийн хуримтлалаас боломжит хэмжээгээр төлөх, өрийн зохицуулалтын арга хэмжээ, хугацаанаас нь өмнө худалдан авах, дахин санхүүжүүлэх зэрэг арга хэмжээнүүдийг авч хэрэгжүүлэх. Хамгийн гол нь экспорт, үйлдвэрлэлээ дэмжих хэрэгтэй байна. Валютын нөөц энэ хэмжээнд хүрээгүй байгаа нь энэ зээлүүд маань дандаа үр ашиггүй зарцуулагдсан, экспортоо дэмжээгүй, төлбөрийн тэнцлийн алдагдлыг бууруулаагүй, импортыг орлох үйлдвэрлэлээ тууштай дэмжиж чадахгүй, дандаа үйлдвэрлэлээ ямар нэгэн санаатай, санамсаргүй бодлогоор унагааж байгаагийн л үр дүн гэж үзэх ёстой. Ийм учраас энэ өрийн хавханд орохгүйн тулд халамжийг оновчтой цэгцтэй болгох, төсвийн алдагдлыг улмаар бууруулах, төсвийн зардлыг хэмнэх, харин экспорт үйлдвэрлэлээ тууштай дэмжих, нэн ялангуяа үйлдвэрлэлийг дэмжих энэ бодлогыг хэрэгжүүлэх, энэ учраас энэ төсвийн хүрээний мэдэгдэл, төсвийн төсөөлөл, Засгийн газрын өрийн удирдлагын баримт бичгийг хамтад нь баталж байгаа. 
Ийм учраас цаашдаа экспортын орлогыг нэмэгдүүлье, гадаад улс орнуудаас авах худалдан авалт, импортыг бууруулъя, төлбөрийн тэнцэлд дарамт учруулах төсөл хөтөлбөрүүдийг хэрэгжүүлэхгүй байя, Засгийн газрын гадаад зээлийн эх үүсвэрийг авч ашиглахаас татгалзах бодлогыг нэн түрүүнд хэрэгжүүлэх шаардлагатай гэж үзэж байгаа юмаа. 

Ингээд халамжийн бодлогоо ч гэсэн цэгцлэх шаардлагатай. Тэгээд өмнөх зээлүүдийнхээ үр ашгийг нэг бүрчлэн үнэлье ээ. Чингис бондоос эхлээд. Үүнийг одоо энэ өрийн удирдлагын стратегийн баримт бичиг батлагдаж байгаатай холбогдуулж дараа дараагийн энэ хэрэгжилт дээр нь анхаарч ажиллахыг гишүүдээс гарсан саналыг үндэслэн чиглэл болгож байна аа.

Ингээд дараагийн асуудалд оръё. 
Зөвшөөрлийн тухай хуулийн нэгтгэсэн төсөл болон хамт өргөн мэдүүлсэн хуулийн төслүүдийн анхны хэлэлцүүлэг явуулна аа.

Төслийн анхны хэлэлцүүлгийг явуулсан талаарх Эдийн засгийн байнгын хорооны санал, дүгнэлтийг Улсын Их Хурлын гишүүн Хассуурийн Ганхуяг танилцуулна аа.
Х.Ганхуяг: Сайн байцгаана уу? Энэ өдрийн мэндийг хүргэе ээ.
Улсын Их Хурлын дарга, эрхэм гишүүд ээ, Монгол Улсын Их Хурлын гишүүн  Бямбацогт нарын 22 гишүүнээс 2019 оны 03 дугаар сарын 29-ний өдөр Улсын Их Хуралд өргөн мэдүүлсэн Зөвшөөрлийн тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүд, Монгол Улсын Засгийн газраас 2019 оны 04 дүгээр сарын 30-ны өдөр Улсын Их Хуралд өргөн мэдүүлсэн Зөвшөөрлийн тухай, Зөвшөөрлийн жагсаалт батлах тухай хуулийн төслүүд болон хамт өргөн мэдүүлсэн бусад хуулийн төслүүдийн хэлэлцэх эсэх асуудлыг Улсын Их Хурал 2019 оны 05 дугаар сарын 19-ний өдрийн чуулганы нэгдсэн хуралдаанаар хэлэлцэн шийдвэрлэж, анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн. 
Улсын Их Хурлын даргын 2021 оны 05 дугаар сарын 28-ны өдрийн гучин наймдугаар захирамжаар Зөвшөөрлийн тухай хуулийн төслүүдийг нэгтгэн Байнгын хорооны болон чуулганы нэгдсэн хуралдаанаар хэлэлцүүлэх бэлтгэл хангах, санал, дүгнэлтийн төсөл боловсруулах үүрэг бүхий ажлын хэсгийг Улсын Их Хурлын гишүүн Ганхуягаар ахлуулж, Улсын Их Хурлын гишүүн Амартүвшин, Булгантуяа, Ганболд, Өнөрболор, Пүрэвдорж, Энхбаяр нарын бүрэлдэхүүнтэйгээр байгуулан ажиллалаа. 
Тус байнгын хороо хуулийн төслийн анхны хэлэлцүүлгийг 2022 оны 05 дугаар сарын 25-ны өдрийн хуралдаанаараа явуулж дараах санал, дүгнэлтийг гарган та бүхэнд танилцуулж байна аа.

Байнгын хорооны хуралдаанаар төслийн анхны хэлэлцүүлгийг явуулах үед ажлын хэсгээс бэлтгэсэн зарчмын зөрүүтэй санал нэг бүрээр хэлэлцэн хуралдаанд оролцсон гишүүдийн олонхын саналаар дэмжлээ. Тухайлбал хуулиар зөвшөөрөлтэйгөөр эрхлэх үйл ажиллагаа эрхлэх, эсвэл байгалийн баялаг, төрийн нийтийн зориулалттай өмчийг ашиглахад зөвшөөрөл олгох, сунгах, түдгэлзүүлэх, сэргээх, хүчингүй болгохыг тухайлсан хуулиар зохицуулснаас бусад харилцааг энэ хуулиар зохицуулах, хүн, хуулийн этгээд хуулиар хориглосон, эсвэл тусгай болон энгийн зөвшөөрөл тээр эрхлэхээс бусад төрлийн үйл ажиллагааг хууль тогтоомжид нийцүүлэн чөлөөтэй эрхлэх, зөвшөөрөлтэй эрхлэх үйл ажиллагааны жагсаалт зөвшөөрөл олгох эрх бүхий этгээдийг энэ хуулиар зохицуулахаар нэгтгэн хуралдаанд оролцсон гишүүдийн олонх дэмжлээ. 
Хуульд зааснаас бусад тохиолдолд төрийн зарим чиг үүргийг хуульд эсвэл гэрээнд заасны дагуу шилжүүлэн авсан этгээд аливаа үйл ажиллагаатай холбогдсон зөвшөөрөл, лиценз, бүртгэл явуулахыг хориглох, төрийн байгууллага, албан тушаалтан хуульд зааснаас бусад тохиолдолд зөвшөөрлийг шинээр бий болгох, олгох, эрх шилжүүлсэн бол хуульд заасан хариуцлага хүлээлгэх үндэслэл болгох, үүсэх үр дагаврыг зөвшөөрлийг шинээр бий болгосон, олгосон эрх шилжүүлсэн этгээд хариуцах, үндэсний аюулгүй байдал, санхүүгийн тогтвортой байдлыг хангах, нийтийн ашиг сонирхол, үр ашигтай өрсөлдөөний нөхцөлийг бүрдүүлэх үүднээс төрийн байгууллага, хуульд эсвэл гэрээнд заасны дагуу шилжүүлэн авсан этгээдээс олгодог зөвшөөрлийг олгох үйл ажиллагаанд тодорхой хугацаагаар хязгаарлалт хийх, зөвшөөрөл эзэмшиж байгаатай нь холбогдуулан зөвшөөрөл эзэмшигчийн тодорхой эрхийн хязгаарлалтыг хуулиар тогтоох, зөвшөөрлийг шинээр бий болгоход тухайн үйл ажиллагааг төрөөс зохицуулах шаардлагатай эсэх, мөн зөвшөөрөл нь нийгэм, эдийн засгийн хувьд үр ашигтай байх эсэхэд судалгаа, хяналт шинжилгээ, үнэлгээ хийх, зөвшөөрлийг нэмэх, задлах, хуваах, салгах, түүний хамрах хүрээг өргөжүүлэх, хуулиар эрх олгосноос бусад тохиолдолд захиргааны хэм хэмжээний акт гаргахыг хориглох, зөвшөөрөл олгох, сунгах, түдгэлзүүлэх, сэргээх, хүчингүй болгохтой холбоотой дүрэм, журам гаргахыг хориглох, өөрчлөн найруулж нэгдсэн хуралдаанд оролцсон гишүүдийн олонх дэмжлээ. 
Зөвшөөрлийг зорилго, олгох нөхцөл, үйл ажиллагааны онцлог, эрсдэлийн түвшнээс хамааруулан, тусгай болон энгийн зөвшөөрөл гэж ангилах бөгөөд хуульд өөрөөр заагаагүй бол тусгай зөвшөөрлийг 5 жилээс доошгүй, энгийн зөвшөөрлийг 3 жилээс доошгүй хугацаагаар олгох, ашиг олох зорилгоор эсвэл үйлдвэрлэлийн зориулалтаар газар, түүнчлэн газрын хэвлий, түүний баялаг, байгалийн баялаг, байгалийн хязгаарлагдмал нөөцийг ашиглуулахаар олгосон зөвшөөрлийг хугацаатай олгох, дээрх тохиолдлоос бусад зөвшөөрлийг хуульд заасан тохиолдолд хугацаагүй олгох, тусгай зөвшөөрөл авсны үндсэн дээр эрхлэх нэмэлт үйл ажиллагааны хугацаа нь тусгай зөвшөөрлийн хугацаатай адил байхаар өөрчлөн найруулсныг хуралдаанд оролцсон гишүүдийн олонх дэмжсэн болно оо. 
Зөвшөөрөл хүссэн өргөдөл нь иргэн, хуулийн этгээдээс төрийн байгууллага, албан тушаалтанд өргөдөл гаргах нийтлэг болон тусгай шаардлагыг хангасан байх бөгөөд эрх бүхий этгээд тусгай зөвшөөрлийн үндсэн дээрх эрхлэх нэмэлт зөвшөөрөл хүссэн өргөдөлд тусгай зөвшөөрлийг авахад бүрдүүлсэн баримт бичгийг дахин шаардахгүй байх, мөн цахим хэлбэрээр гаргасан зөвшөөрөл хүссэн өргөдлийг бичгээр гаргасан хүсэлт гэж үзэж шийдвэрлэдэг байхаар нэгтгэсэн байна. 

Ашиг олох зорилгоор болон үйлдвэрлэлийн зориулалтаар ашиг олгох зөвшөөрлийг дуудлага худалдаа эсвэл сонгон шалгаруулалтын журмаар олгох, мөн зөвшөөрөл олгосон, сунгасан, түдгэлзүүлсэн, сэргээсэн, хүчингүй болгосон шийдвэр, зөвшөөрлийг барьцаалсан болон бусад хэлбэрээр шилжүүлсэн мэдээллийг агуулсан зөвшөөрлийн нэгдсэн сантай байх, зөвшөөрлийн нэгдсэн санг эдийн засаг, хөгжлийн асуудал гэсэн төрийн захиргааны төв байгууллага хариуцан ажиллахаар нэгтгэснийг хуралдаанд оролцсон гишүүдийн олонх дэмжлээ. 
Зөвшөөрлийн тухай хуулийн нэгтгэсэн төсөл болон Зөвшөөрлийн хуулийн шинэчилсэн найруулгын төслийн хамт өргөн мэдүүлсэн хуулийн төслүүдийн талаарх зарчмын зөрүүтэй саналын томьёоллыг дэмжсэн, дэмжээгүйгээр нь бүлэглэн Байнгын хорооны санал, дүгнэлтийн хамт та бүхэнд хүргүүлсэн болно оо. 
Улсын Их Хурлын эрхэм гишүүд ээ, Зөвшөөрлийн тухай хуулийн нэгтгэсэн төсөл болон Зөвшөөрлийн тухай хуулийн шинэчилсэн найруулгын төслийн хамт өргөн мэдүүлсэн хуулийн төслүүдийн анхны хэлэлцүүлгийг явуулсан талаарх Эдийн засгийн байнгын хорооны санал, дүгнэлт, зарчмын зөрүүтэй саналыг хэлэлцэн шийдвэрлэж өгөхийг та бүхнээс хүсэж байна аа. Анхаарал тавьсанд баярлалаа.
Г.Занданшатар: Ажлын хэсэгт баярлалаа. Тэгээд Байнгын хорооны санал, дүгнэлттэй холбогдуулж асуулт асуух, Улсын Их Хурлын гишүүн байна уу.

Цогтгэрэл гишүүнээр тасаллаа.

Ажлын хэсгийн гишүүдийг танилцуулъя.
Энэ чинь анхны хэлэлцүүлэг. Дараа нь 145 саналтай. Зарчмын зөрүүтэй саналын томьёоллоор санал хураалт явуулна. 

Ажлын хэсгийн гишүүдийг танилцуулъя.

Монголбанкны дэд ерөнхийлөгч Ганболдын Энхтайван, Монголбанкны Бүтцийн өөрчлөлтийн бодлогын газрын Зөвшөөрлийн хэлтсийн захирал Шагдаржавын Хандсүрэн, Санхүүгийн зохицуулах хорооны хянан шалгалт зохицуулалтын газрын дарга Бархасын Долгорсүрэн, Санхүүгийн зохицуулах хорооны Хууль, эрх зүйн хэлтсийн ахлах референт Жаргалсайханы Мөнх-Оргил, Батлан хамгаалах яамны Хуулийн хэлтсийн дарга Гомбосүрэнгийн Энхболд, Барилга, хот байгуулалтын яамны Хуулийн хэлтсийн дарга Батдэлгэрийн Нямдорж, Хууль зүй, дотоод хэргийн яамны Төрийн нарийн бичгийн дарга Пүрэвжавын Сайнзориг, Зам, тээврийн хөгжлийн яамны Бодлого төлөвлөлтийн газрын дарга Дарамрагчаагийн Гэрэлням, Уул уурхай, хүнд үйлдвэрийн яамны Уул уурхайн бодлогын газрын ахлах шинжээч Тэгшээгийн Зууннаст, Хүнс, хөдөө аж ахуй, хөнгөн үйлдвэрийн яамны Хуулийн хэлтсийн дарга Энхбаатарын Цолмонжаргал, Сангийн яамны нягтлан бодох бүртгэлийн бодлогын газрын ахлах шинжээч Доржсүрэнгийн Даариймаа, Сангийн яамны Төсвийн бодлого, төлөвлөлтийн мэргэжилтэн Жаргалсайханы Төгөлдөр, Соёлын яамны Хууль, эрх зүйн газрын даргын албан үүргийг түр орлон гүйцэтгэгч Содномжамцын Батцэцэг, Хөдөлмөр, нийгмийн хамгааллын яамны Хөдөлмөр эрхлэлтийн бодлогын хэрэгжилтийг зохицуулах газрын дарга Содномдоржийн Дамбий, Эрчим хүчний яамны Бодлого төлөвлөлтийн газрын дарга Батмөнхийн Ерэн-Өлзий, Эрчим хүчний яамны Эрчим хүчний бодлогын хэрэгжилтийг зохицуулах газрын мэргэжилтэн Дамдинпүрэвийн Батзориг, Эдийн засгийн хөгжлийн яамны Хөрөнгө оруулалтын бодлогын газрын ахлагч мэргэжилтэн Саруулын Пүрэвсүрэн, Эрүүл мэндийн яамны Төрийн захиргаа удирдлагын газрын дарга Пүрэвийн Эрхэмбаяр, Эрүүл мэндийн яамны Хуулийн хэлтсийн дарга Дарамсүрэнгийн Мөнхцэцэг, Эрүүл мэндийн яамны Эм, эмнэлгийн хэрэгслийн хяналт, зохицуулалтын газрын дарга Даваахүүгийн Нарантуяа, Нийслэлийн эрүүл мэндийн газрын дарга Батсуурийн Бямбадорж, Нийслэлийн засаг даргын Тамгын газрын Улаанбаатар хотын захирагчийн ажлын албаны Хүнс, үйлдвэрлэл худалдаа үйлчилгээний хэлтсийн дарга Тамирсайханы Золжаргал, Нийслэлийн газар зохион байгуулалтын албаны орлогч дарга Ганболдын Батзориг, Онцгой байдлын ерөнхий газрын Эрсдэлийн удирдлагын газрын хэлтсийн дарга Ванчиндоржийн Батсайхан, Харилцаа холбооны зохицуулах хорооны Өргөн нэвтрүүлгийн зохицуулалтын газрын дарга Алтайн Лувсан-Очир, Хуулийн хэлтсийн дарга Ууганбат, Харилцаа холбооны сүлжээ дэд бүтцийн хөгжлийн хэлтсийн дарга Хүрэлийн Нинжболор, Цөмийн энергийн комиссын ажлын албаны Цөмийн аюулгүй байдлын бодлогын газрын дарга Энхгэрэлийн Нямдаваа, Мэргэжлийн хяналтын ерөнхий газрын цөмийн болон цацрагийн аюулгүй байдлын хяналтын газрын дарга Баатарын Мөнхтогтох, Мэргэжлийн хяналтын ерөнхий газрын Дэд бүтцийн хяналтын газрын дарга Доржнямын Жаргал, Мэргэжлийн хяналтын ерөнхий газрын Эрчим хүч, хэмжил зүйн хэлтсийн дарга Бямбадорж, Шударга өрсөлдөөн хэрэглэгчийн төлөө газрын Орон тооны гишүүн дэд дарга Оросоогийн Батмөнх.

Байнгын хорооны санал, дүгнэлттэй холбогдуулж асуулт асуух Улсын Их Хурлын гишүүд одоо эхэлнэ ээ. Ёндонпэрэнлэйн Баатарбилэг гишүүн.

Ё.Баатарбилэг: Та бүхний өглөөний амрыг айлтгая. Тэгэхээр энэ Зөвшөөрлийн тухай хууль одоо төрөөс олгогдож байгаа төрөл бүрийн зөвшөөрлүүдийг олгох энэ асуудлыг бол нэлээн өргөн хүрээнд авч үзэж байгаа хууль гэж ойлгож байгаа. Зөвшөөрөлтэй холбоотой маш их асуудал гардаг. Зөвшөөрөл дагасан хүнд суртал, авлига, хээл хахууль, болох, болохгүй юмнууд маш их сонсогддог л доо. Тэгэхээр энэ хүрээнд энэ хууль батлагдсанаар бол эдгээр асуудлууд нь нэлээн гайгүй цэгцэрчих болов уу гэдэг ийм хүлээлт байгаа гэж ойлгож байгаа. 
Тэгэхээр одоо энэ хууль батлагдан гарснаар тодорхой зөвшөөрлүүд дээр нэлээн хүндрэлүүд гарах эрсдэл байх вий гэж болгоомжлол байгаа юм. Жишээлэхэд, одоо энэ зарим хууль, зарим хуулиуд дээр зөвшөөрлүүдийг дахиж олгох, өмнө нь үйлчилж байсан тэр олгогдсон зөвшөөрлүүдээ цуцлаад эргэж дахин бүртгэх, дахин зөвшөөрөл олгох энэ тэр асуудлууд явагдах уу, үгүй юу. Хэрвээ ийм асуудлууд явагдвал үүнийг дагасан бас нэг баахан хүндрэлүүд гарах вий гэж болгоомжлоод байна л даа. Сая энэ Хаан банк нэг, өнгөрсөн долоо хоногт байв уу, бас нэг системд нь гацалт үүслээ гээд л нэг нэлээн бужигнаад хоёр гурван цаг л энэ сошиалаар л нэг энд, тэнд барьцаалагдсан улсууд картдаа барьцаалагдчихлаа гэсэн юм л яваад байсан л даа. Энэ банкны ялангуяа энэ банкны зөвшөөрөлтэй холбоотой юман дээр би энэ ажлын хэсгээс асуух гээд байна. Энэ Зөвшөөрлийн хууль одоо яг энэ орж ирсэн энэ саналын томьёоллуудаар явахаар банкнуудыг дахин бүртгэх асуудал яригдана гэж ингэж ийм юм яригдаад байх юм. Энэ ямар учиртай юм бэ? Үнэхээр тийм заалт байна уу? Одоо орж ирсэн заалтууд дээр. Тэгэх юм бол энэ банкнуудын чинь дахин бүртгэх асуудал чинь хэсэг хугацаанд явагдана. Энэ хугацаанд чинь наад төлбөр тооцооны систем энэ тэр нэлээн хүндрэлүүд гарах иймэрхүү юм, энэ системийнх нь салбарынх нь хүмүүсээс сонсогдоод байх юм. Үүн дээр энэ Монголбанкны нөхдүүд энэ ажлын хэсгийнхнээс асуугаадахъя. 
Тэгээд ер нь ганцхан банк санхүүгийн байгууллага гэлтгүй зөвшөөрөл шинээр олгож байгаа, өмнөх зөвшөөрлүүдийг хүчингүй болгосон, шинэ хууль батлагдсан гээд үүнийг дагасан хүнд суртлын юмнууд гарах вэ гэдэг ийм болгоомжлол байна. Үүнээс яаж урьдчилан сэргийлж байгаа юм? Тэр очер дараалал нь яадаг юм гэдэг дээр энэ дээр ажлын хэсэг юу гэж үзэж байгаа юм? Тэр банкны юмыг бол, ялангуяа энэ Монголбанкныхнаас асуугаадахъя. 

Г.Занданшатар: Байнгын хорооны дарга Жамбалын Ганбаатар товчхон.

Ж.Ганбаатар: Эхлээд би бас энэ Зөвшөөрлийн хуулийн талаар товч бас мэдээлэл Их Хурлын гишүүддээ өгөөдөхье. Энэ 2019 оны 4 сарын 30-нд Монгол Улсын Засгийн газар энэ хуулийг өргөн барьсан. 2019 оны 3 сарын 29-нд гишүүд бас Зөвшөөрлийн тухай хууль гээд өргөн барьсан. Бямбацогт гишүүнээр ахлуулсан. Энэ 2 хуулийг 2019 оны 5 сарын 19-нд хэлэлцэх эсэхийг нь одоо нэгтгэж, үгүй ээ, хэлэлцэх эсэхийг шийдсэнийх нь дараа нь нэгтгээд хэлэлцье ээ гэдэг шийдвэр гараад тэгээд Байнгын хороо бас шийдвэрүүдээ гаргаад Их Хурлын даргаас 2021 оны 5 сарын 28-нд Ганхуяг гишүүнээр ахлуулсан ажлын хэсэг гарсан шүү гэдгийг бас гишүүд анхаараарай.

Хоёр хууль нэгтгээд хэлэлцсэн Ганхуяг гишүүний ажлын хэсэг. Тэгэхдээ Бямбацогт гишүүнээр ахлуулсан гишүүдийн хуулийг ер нь бол гол бариад дэвсгэр болгоод явсан. Ийм одоо байгаа гэдгийг хэлье. 
Зүгээр сая тэр Баатарбилэг гишүүний асуусан нарийн асуултуудад бол энэ банк өөрөө хариулах байх. Тэгэхдээ банктай холбоотой бас 2, 3 маргаантай зүйлүүд байгаа. Би тэр санал асуулгынх нь үеэр нь тэрийг бас ганц нэг зүйлүүдийг тайлбарлаж хэлье. 

Ер нь гол зүйл бол энэ 914 зөвшөөрлийг ажлын хэсэг, бас заримдаа мянга гаран энэ тэр гэж хэлж байгаа, зүгээр яах вэ, тоо баримтаар бол 914 зөвшөөрлийг 448 болгохоор хуульчилсан байсныг ажлын хэсэг 377 болгож бууруулсан байгаа. Тэгээд энэ зөвшөөрлүүд дотор ер нь бол цаашдаа дур дураараа, хуулиар одоо бараг хуулиас давсан ч бараг журам гаргаад, түүнийгээ одоо зөвшөөрөл болгоод явчихдаг ийм зүйлүүдийг бол нэлээн хумьсан байгаа. Ажлын хэсэг сайн ажилласан. Ганхуяг гишүүн бол 21 оны 5 сарын 28 гэдэг чинь гаруй жил тойрон олон хэлэлцүүлгүүдийг хийсэн. Ажлын хэсэг бол нэлээн сайн ажилласан. Тэгээд хууль бас одоо зарим зүйлүүд дээр нь мэдээж энэ чинь маш том хууль учраас зарим зүйлүүд дээр нь мэтгэлцэх олон зүйлүүд бол байгаа гэдэг дээр нь бол санал нэг байна. Тэгээд тухай тухайн үед нь бас хариулаад явахад бэлэн байна аа гэдгийг хэлье. Банк Баатарбилэг гишүүний асуултад хариулт явах байх аа.
Г.Занданшатар: 81 үү. 81. Ганболдын Энхтайван Монголбанкны дэд ерөнхийлөгч.
Г.Энхтайван: Баатарбилэг гишүүний асуултад хариулъя. Зөвшөөрлийн тухай хууль, Улсын Их Хуралд өргөн баригдаад хэлэлцэж байх явцад Монголбанкнаас Зөвшөөрлийн тухай хуультай холбогдуулан Зөвшөөрлийн тухай хуулийг дагаж орж ирж байгаа хэд хэдэн хуулийн зохицуулалттай холбоотой бол саналаа ажлын хэсэгт удаа дараа илэрхийлсэн. Банкны тухай хуулийн үзэл баримтлалын хүрээнд бол банкны салбарын тогтвортой байдлыг хангах хүрээнд бид бүхэн үндэсний төлбөрийн системийн тухай хуулийн арван нэгийн арван нэг, зээлийн мэдээллийн сангийн тухай хуулийн зургаагийн нэгийн арван хоёр, үндэсний төлбөрийн системийн хуулийн арвын нэгийн арван нэг гэсэн энэ заалтуудыг хөндөхгүй үлдээгээч ээ гэсэн тийм зарчмын байр суурийг бол Монголбанкны зүгээс илэрхийлсэн. Эдгээр заалтаар Монголбанк одоо зах зээл дээр шинээр нэвтэрч гарч байгаа технологийн хөгжлийг дагаад бий болсон бүтээгдэхүүн үйлчилгээ болгон дээр бол зөвшөөрөл олгодог. Хуульд яг энэ бүтээгдэхүүн үйлчилгээ бүрийг нэг бүрчлэн зааж зөвшөөрөл олгох боломжгүй байгаад байгаа. Яагаад гэхээр техник технологийн хөгжлийг тааж мэдэж, ийм бүтээгдэхүүн гарна, маргааш ийм бүтээгдэхүүн гарна, нөгөөдөр ийм шинэ сервис иргэдэд үйлчилгээ бий болно оо гэдэг тийм боломжгүй гэж үзэж байгаа учраас бид нар ийм санал бол илэрхийлж байгаа. 

Банкийг тэгж дахиж бүртгэхтэй холбоотой асуудал дээр арилжааны банкин дээр бол байхгүй. Гэхдээ санхүүгийн зах зээл маань дан арилжааны банкнаас бүрддэггүй маш олон төрлийн бид бүхэн фентик гэж нэрлээд байгаа санхүүгийн технологид суурилсан санхүүгийн үйлчилгээ үзүүлдэг аж ахуйн нэгжүүд байдаг. Эдгээр аж ахуйн нэгжүүд арилжааны банкнуудтай гэрээ байгуулсны үндсэн дээр маш олон төрлийн технологийн сервисүүдийг арилжааны банкнуудад үзүүлдэг. Жишээлбэл арилжааны банкнууд сүүлийн үед дийлэнхдээ төлбөрийн системийг дан ганц өөрсдөө хөгжүүлэхээ больчихсон. Одоо гуравдагч этгээдээс буюу технологийн компаниас аутсорсинг хийж нэлээн хэдэн банк дундаа нэг технологийн компанитай энэ тэр байгаад байгаа юм. Яг энэ хүрээнд одоо жишээлбэл тэр QR үйлчилгээг бий болгосон КаКа ТТ гэж компани байна. Дата банк гэж компани байна. Эдгээрийг бүгдийг нь бид нар тэр үндэсний төлбөрийн системийн тухай хуулийн арван нэгийн арван нэгээр бол тусгай зөвшөөрөл олгоод явдаг. Тэгэхээр яг энэ Зөвшөөрлийн хуулийг дагаж орж ирээд байгаа энэ 3 хуулийн холбогдох заалтуудыг хүчингүй болгосон тохиолдолд эдгээр финтекийн компаниудын үйл ажиллагаа зохицуулалтгүй болно 1 дүгээрт,

2 дугаарт, өнгөрсөн жил зөвхөн жилд 583 сая цахим гүйлгээ явж байгаа. Одоо картын гүйлгээ гэсэн үг. Энэ гүйлгээнүүд бүгдээрээ явахгүй болно. Картын процессорын үйл ажиллагаа бүгдээрээ зогсоно. Тэгэхээр яг энэ хуулийн бусад гэдэг хэсгийг авч хаяснаар технологийн салбарыг хэтэрхий ингээд хуульчлаад байна. Хуульчлаад байгаа нь бол салбарынхаа хөгжлийг тодорхой хэмжээнд бид нар хязгаарлаад байх тийм эрсдэлтэй гэж үзэж байгаа учраас төв банкин дээр ийм зарчмын байр суурь илэрхийлж байгаа юм аа.

Г.Занданшатар: Тодруулна аа. Зочид эхлээд танилцуулчихъя. 
Улсын Их Хурлын гишүүн Норовын Алтанхуягийн урилгаар Дорнод аймгийн иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байна. Та бүхэнд Улсын Их Хурлын гишүүдийн өмнөөс ажлын амжилт, сайн сайхныг хүсэн ерөөе өө.

Одоо асуулт хариултын цаг явж байгаа учраас гишүүд цаг гучин минутын дараа чуулганы танхимд цуглаарай.
Одоо Ёндонпэрэнлэйн Баатарбилэг гишүүн тодруулж асууна аа.

Ё.Баатарбилэг: Тэгвэл саяын Монголбанкны дэд ерөнхийлөгчийн хэлж байгааг яриад байгаа юм байна. Тодорхой та яг нөгөө аль хуулийн хэддүгээр заалт дээр наадах чинь яваад байгаа юм. Хэрвээ тэр зарчмын зөрүүтэй саналын томьёолол батлагдчихвал наад нэг картууд чинь хэсэг хугацаанд ажиллахгүй болох тэр цахим дээр нэлээн асуудал үүсэх юм яригдаад байсан, түүнийгээ нэг та энэ чуулганы хуралдааны танхимд энэ гишүүдэд бас нэг зүйл заалтыг нь нэг хэлээдхээч? Бид нар нэг хараадахъя.

Г.Занданшатар: 81, Энхтайван Монголбанк.

Г.Энхтайван: Баатарбилэг гишүүний асуултад тодруулъя. Энэ бол яг Зөвшөөрлийн хуулийг дагаж орж ирж байгаа Банкны тухай хууль, үндэсний төлбөрийн системийн тухай бол зээлийн мэдээллийн сангийн тухай хуулийн одоо холбогдох заалтуудыг хүчингүй болгож байгаа санал орж ирж байгаа. Яг энэ 3 3 хуулийн энэ холбогдох заалтуудыг хүчингүй болгох юм бол одоо яг энэ картын процессорын үйл ажиллагаа бол тодорхой хэмжээнд бол тасалдана. Үүнийг бол Монголбанкны зүгээс арилжааны банкнууд, банкнуудын холбоо, банкны зах зээл дээр оролцож байгаа финтекийн компаниудтай бүгдэд нь хэд, хэдэн удаагийн уулзалт хийсний үндсэн дээр бол ийм эрсдэл байна гэж бол үзэж байгаа юм.
Г.Занданшатар: Одоо Баттөмөрийн Энхбаяр гишүүн асуулт асууна аа.

Б.Энхбаяр: Эхний асуулт 10.11 дээр зам, түүний ойролцоо болон нийтийн эзэмшлийн гудамж талбайд худалдаа үйлчилгээ эрхлэх зөвшөөрлийг тухайн аймаг, нийслэл, сум, дүүргийн засаг дарга олгоно гэж байгаа. Энэ маань худалдаа үйлчилгээнүүдээ ялгах уу, ялгахгүй юу. Одоо манай хотын дарга бол энэ гудамж талбайд бас иргэд үйлчилгээ эрхлэхийг бол нэлээн либералчлал болгож, үүнийг зөвшөөрөлгүйгээр эрхэлдэг болъё гэж яриад байгаа шүү дээ. Тэгээд түргэн хоолны үйлчилгээ юмнууд эрхлүүлэх ингээд юмнууд яваад байдаг. Бид нар үүнийг нь зөвшөөрөлтэй болгох гээд байна уу, яах гээд байна гэсэн эхний асуулт байна.
2 дахь асуулт нь 5.1. гадаадын төрийн өмчит хуулийн этгээд Монгол Улсын хуулийн этгээдийн нийт гаргасан хувьцааны 33 буюу түүнээс дээш хувийг гадаадын төрийн өмчит хуулийн этгээд эзэмших, 5.2. гадаадын төрийн өмчит хуулийн этгээд, уул уурхай эсхүл банк санхүү, эсвэл хэвлэл мэдээлэл, харилцаа холбооны салбарт үйл ажиллагаа эрхлэх зөвшөөрлийг эдийн засаг, хөгжлийн асуудал эрхэлсэн төрийн захиргааны төв байгууллага олгохоор байна. Энэ маань урьд нь Зөвшөөрлийн хуульд байсан харилцаа юу, эсвэл шинээр олгох гээд байна уу гэдгийг тодруулж асууя.
Дараагийн асуулт нь энэ 13.16 дээр болохоор ингэж байгаа юм аа. Мансууруулах бодис бүхий ургамал ашиглаж эм бэлтгэн найруулахыг Эрүүл мэндийн яам зөвшөөрч байгаа юм. Манай улс болохоор мансууруулах бодистой ургамлаар бол эм хийхийг бол зөвшөөрч байна гэж ойлгогдож байгаа. 13.17 дээр болохоор юу байна вэ гэхээр мансууруулах сэтгэцэд нөлөөлөх эм, эмийн бодис, угтар бодис болон эм үйлдвэрлэх, импортлох, экспортлох, ханган нийлүүлэх, худалдах зөвшөөрлийг эмийн асуудал эрхэлсэн төрийн захиргааны байгууллага болохоор байгаа юм. Би бол урьд нь чуулган дээр хэлж байсан. Энэ эмийн мафи гэдэг чинь гар хөлөө бол энэ байгууллагад шууд бүтэн шургалуулчихсан юм байна лээ. Тэгээд энэ Европ болон Оросын холбооны улсад аптекуудаар худалдаалагддаг мэдээ алдуулах одоо өвчин намдаах чиглэлтэй зөвшөөрөгдсөн эмийг болохоор манайд хар тамхи гээд үзчихэж байгаа юм. Тэгээд яах гээд хар тамхи яаж байна вэ гэхээр энэ манай Монголын эмийн компаниуд өндөр үнэтэй, чанар муутай эмээ бол худалдан борлуулахын тулд зориуд өөрийн өрсөлдөгч эмийг ийм мансууруулах бодисын жагсаалтад оруулдаг ийм сүлжээ байгаа юм байна лээ. Тийм учраас энэ асуудал дээр ер нь ямар дүгнэлт хийж байна. Энэ дээр нэг хяналттай л баймаар юм шиг санагдаад байгаа юм. Ганцхан энэ байгууллага олгох юм уу, хамтдаа олгох юм уу, энд нэг ийм хяналт хэрэгтэй байгаад байгаа юм. Энэ дээр ямар одоо санал онолтой байна вэ гэсэн 3 дахь асуулт байна. 
4 дэх асуулт. Хувийн хамгаалалтын үйл ажиллагаа эрхлэхийг тухайн аймаг нийслэлийн цагдаагийн газар олгохоор 11.12-т байгаа. Үүнийг Хууль зүйн яам олгомоор байна. Энэ хувийн хамгаалалтын байгууллагыг 20 жилийн өмнө цагдаагийн байгууллага зөвшөөрлийг нь олгож анх нээсэн. Энэ хугацаанд алдаа оноо бас байгаа. Ер нь энэ төрийн өндөр албан тушаалтнууд дээр хүртэл хууль бус гүйцэтгэх ажил ийм хувийн хамгаалалтын байгууллагууд хийсэн тухай мэдээллийг энэ танхимд яригдсан. Урьд нь ийм асуудлууд яригдсан. Над дээр ч гэсэн бас энэ Хууль зүйн дэд сайдын алба хашиж байхад ийм асуудал бас гарч байсан. Энэ хэдэн хурандаа нарын бизнес болсон. Хууль бус гүйцэтгэх ажил хийдэг ийм сүлжээ дэд бүтэц бий болсон байх ийм боломжтой эрсдэлтэй байгаад байгаа юм. Тийм учраас үүнийг Хууль зүйн яам өөрөө гартаа зангидах хэрэгтэй. 
Г.Занданшатар: Хассуурийн Ганхуяг гишүүн, ажлын хэсгийн дарга.

Х.Ганхуяг: Эхний асуултад энэ болохоор Замын хөдөлгөөний аюулгүй байдлын тухай хууль гэж байдаг. Энэ бол энэ Зөвшөөрлийн хууль ямаршуу байдлаар ер нь боловсруулагдсан бэ гэхээр ер нь манайх бол аж ахуйн нэгжийн тусгай зөвшөөрлийн хууль бол 918 зөвшөөрөл гээд сая манай Байнгын хорооны дарга хэллээ. Түүнээс гадна болохоор Засгийн газрын тогтоол, яам агентлагийн тушаал, орон нутгийн засаг даргын захирамж, иргэдийн Төлөөлөгчдийн Хурлын тогтоол гээд яг Үндэсний худалдаа, аж үйлдвэрийн танхимын хийсэн судалгаагаар 1600 гаруй зөвшөөрөл болчихсон байгаа. Тэгээд энэ саяын хэлж байгаа тэр журам болохоор хуулиасаа их болчихсон. Одоо манайх чинь нэг 800 гаруй хууль үйлчилдэг. Журам нь болохоор одоо тоогоо ч тогтоож чадахгүй байгаа юм. Тэгээд нэг ёсондоо журмаар тэр салбарыг зохицуулах үйл ажиллагаанууд аягүй их яваад байгаа юм. Тэгээд энэ бол асуудлуудыг бид нар бол энэ хуулиар зөвхөн зохицуулалтын юмнуудаа бид нар зөвшөөрлийн харилцааг нь авч үлдэж байгаа юм. Тэгснээр өнөөдрийн байдлаар бол 358 зөвшөөрлийг авч үлдэж байна гэсэн үг. 

Саяын ярьсан тийм, Нийслэлийн засаг дарга бол 71 зөвшөөрлийг бол хүчингүй болгосон, тийм, тэр бол маш их талархан дэмжиж байгаа. Энэ тэр Замын хөдөлгөөний аюулгүй байдлын тухай хуулиар тэр зам талбай дээр үйлчилгээ эрхлэх асуудал бол зохицуулагддаг, 9.3.2 дээр зам, түүний ойролцоо худалдаа үйлчилгээ явуулах, уралдаан тэмцээн явуулах, жагсаал цуглаан, бусад арга хэмжээ зохион байгуулахад зөвшөөрөл олгоно оо гээд энэ хуульд байгаа юм. Тэгээд энэ дээрээ бол ямар нэгэн байдлаар энэ зөвшөөрлийг энэ хуулийг засъя гээд өөрчилье өө гэдэг санал бол нийслэлээс бол орж ирээгүй юм.
2 дугаар асуулт болоод тэр гадаадын этгээдийн хөрөнгө оруулалттай холбоотой асуудлууд хөрөнгө оруулалтын хуульд байгаа энэ Эдийн засгийн хөгжлийн яамнаас ирсэн санал байгаа, тэгээд хөрөнгө оруулалтын хуулиар зохицуулагдаж байгаа. 

Мансууруулах бодистой холбоотой асуудал болохоор тухайн салбарын Эрүүл мэндийн тухай хуулийн арван есийн гурвын гурваар эрх авсан байгаа. Энэ дээр Эрүүл мэндийн яамны төлөөлөл байвал илүү нарийвчлаад, бас тодотгоод хариуг нь өгчихмөөр байна. 

Хувийн хамгаалалтын асуудлыг бол бид нар ажлын хэсэг дээр бас нэлээн ярьсан. Тэгээд Хууль зүйн яам руу уг нь бол өгье гэж санал гарсан. Тэгээд Хууль зүйн яам болохоор бид нар энэ зөвшөөрлийн харилцаанаас бол хол баймаар байна аа. Аж ахуйн үйл ажиллагааг эрхэлмээргүй байна аа, агентлагуудаар явуулдаг баймаар байна гэсэн үүднээс бол одоо цагдаагийн газар дээр байгаа юм. Тэгээд энэ дээр бол шаардлагатай гэж үзвэл одоо гүйцээн боловсруулах чиглэлээр бид нар дахиад энэ тал дээр бас ярилцаж болж байна аа, тийм. 

Тэгээд Сайнзориг дарга нэг нэмээд тайлбар өгчих, тэгээд Эрүүл мэндийн яамнаас нэг тайлбар өгчих.
Г.Занданшатар: 82, Пүрэвжавын Сайнзориг дарга.

П.Сайнзориг: Энхбаяр гишүүний хэлж байгаа саналуудыг бид бас эцсийн хэлэлцүүлэг дээр анхааръя. Яг аль болохоор бас яамнууд аж ахуйн үйл ажиллагаа бол тусгай зөвшөөрлийн үйл ажиллагаанаас хол байя аа л гэдэг концепцоор яах вэ, бид хэд бас хандаж байгаа. Тэгэхдээ гэрээт харуул хамгаалалтын тухай хуулийг бас шинэчлэн найруулж хууль бусаар эрхээ давуулж мөрдөн мөшгөх үйл ажиллагаа болон янз бүрийн байдлаар одоо зарим буруу, хууль бус үйл ажиллагаа явуулж байгаа энэ үйл ажиллагаануудыг бид таслан зогсоох, үүнээс урьдчилан сэргийлэх, энэ зөвшөөрлийн харилцааг нь боловсронгуй болохоор бас ажиллаж байгаа гэдэг зүйлийг бас нэмэлтээр бас танд хэлье ээ.
Мансууруулах эмийн болон сэтгэцэд нөлөөтэй эмийн бодистой холбоотой юмнууд бол одоогийн явж байгаа ерөнхий зүйлээрээ байгаа. Энэ холбогдох гэрээ конвенцоор хатуу болон хязгаартай хориглосон энэ бодисуудын тодорхой хэмжээний эмийн найрлагад бол ордог. Энэ хүрээндээ бол энэ уламжлалт байдлаараа хадгалаад явж байгаа. Зүгээр яг гишүүдийн хөндөж яриад байгаа асуудал бол яг тухайлсан эмийг одоо нийтийн хэрэглээнд оруулах асуудал дээр тэр эмнэл зүйн туршилт явуулаад одоо хэрэглээнд оруулах эмийн бүртгэлтэй холбоотой асуудал байгаа юм. Тусгай зөвшөөрөл биш. Тэр урьдчилсан тэр эмийн бүртгэл дээрээ бол олон зүйлүүд гардаг. Маш их хэмжээний одоо юу гэдэг юм шүүмжлэлүүд байгаа. Үүнийг л одоо Засгийн газраас өргөн барих гэж байгаа одоо холбогдох хуулийн шинэчилсэн найруулга дээр бид нар бас анхаарч илүү их ил тодоор зарим одоо дэлхий нийтэд Европын стандартад нийцэж байгаа ч гэдэг юм уу, эсвэл Дэлхийн эрүүл мэндийн байгууллагын өгч байгаа зөвлөмжөөр нэгэнт хэрэглээнд оруулчихсан байгаа эмүүдийг хялбаршуулсан түргэн шуурхай бас бүртгэж хэрэглээнд оруулдаг энэ асуудал дээр нь бас анхааръя гэж одоо бодож байна аа.

Г.Занданшатар: Тэр саяын хуулиуд дээр чинь хөндөөгүй заалтуудыг хөндөж хасаж болох юм уу. Сайнзориг оо. 82.

Банкны тухай хуулийн зургаагийн нэгийн нэгийг хасна гэж өргөн мэдүүлчхээд. 
П.Сайнзориг: Ийм байгаа гишүүн ээ, ер нь зүгээр Монголбанкны хэлээд байгаа юм ерөөсөө энэ одоогийн энэ системийг хадгалж үлдье ээ л гэж байгаа хууль тогтоогчийн урдуур орж бид нар хууль тогтооно оо л гэсэн үг. Өөрөөр хэлэх юм бол зөвшөөрлийн харилцааг зөвшөөрлийг хууль тогтоогч бий болгох уу? Эсвэл бусад гэдэг үгийг авчхаад Монголбанк гэдэг юм уу холбогдох зохицуулагч байв уу, дураараа ингээд үүсгээд явах уу гэдэг л асуудал байгаа юм. Үүнийгээ бид нар үнэхээр 
Г.Занданшатар: 6.1.1-ийг хөндчихөөд, чи 6.1.2-ыг хасна гэж оруулж ирчхээд байна шүү дээ. Ингээд саяын хөндөж байгаа заалтуудыг чинь ингээд харахаар байна шүү дээ. Засгийн газраас өргөн барьсан тэр хөндөөгүй заалтыг хасаж хөндөж болохгүй шүү дээ. 
П.Сайнзориг: Үгүй ээ энэ хөндчихсөн заалтын хувьд л яригдаж байгаа. Бид нар тодруулаад танд бас хэлье. Ер нь ингээд л бусад гэдэг малгай авчихаар бусдын дор хэчнээн ч зөвшөөрөл бий болгож байна. Өнөөдөр ингээд 358 одоо 78 зөвшөөрлийг бий болгочихъё гэвэл Монголбанк юм уу Санхүүгийн зохицуулах хорооны бусад гэдэг зүйлийг нь үлдээх юм бол энэ зөвшөөрлийн тоо хэд ч хүрнэ. Үүнийгээ авъя аа л гээд байгаа юм. Үүнийгээ үнэхээр эрсдэлтэй байна аа гэвэл тодорхой хууль дээрээ нэмэлт, өөрчлөлт оруулаад эрхээ авах ёстой, эсвэл үүнийгээ одоо өөр механизмаар бүртгэдэг

Г.Занданшатар: эмийн асуудал чинь өргөн барьсан хууль дээр хөндөөгүй заалт хөндчих байна шүү дээ. Хөндөгдөөгүй байна харин. Үүнийг Тамгын газар нягтлаад. 

Цаашаа явъя. Баттөмөрийн Энхбаяр гишүүн тодруулж асууна.

Б.Энхбаяр: Энэ 10.11 дээр ингээд байгаа юм аа. Зам түүний ойролцоо гэж байгаа, замыг бол сая хэлчихлээ болон нийтийн эзэмшлийн гудамж талбайд худалдаа үйлчилгээ эрхлэхэд аймаг, нийслэл, сум дүүргийн засаг дарга зөвшөөрөл олгоно гэчхэж байгаа юм. Тэгэхээр чинь одоо энэ жишээлбэл энэ хуушуур зарж болох уу, хуушуур зарахад хэнээс зөвшөөрөл авах уу? Оймс зарахад одоо нэг оймс зараад байна шүү дээ. Энэ одоо жишээлбэл энэ 3, 4 дүгээр хорооллын гудамжаар чинь битүү гадаа нь ингээд иргэд бараа бүтээгдэхүүн зараад сууж байгаа шүү дээ. Одоо ингээд бэлэн хоолны ийм сүлжээ ингээд нийтийн эзэмшлийн талбайд одоо өчигдөр бол Сүхбаатарын талбайд гэхэд ингээд байж байгаа шүү дээ. Эхэлчихсэн шүү дээ. Манай энэ бэлэн хоолны сүлжээ гудамжинд. Энэ зөвшөөрөлтэй явах юм уу? Зөвшөөрөлгүй яах юм уу. Энэ дээр бол зөвшөөрөлтэй л байгаад байна л даа. Тэгэхээр хэнээс зөвшөөрөл авах юм, Нийслэлийн засаг даргаас зөвшөөрөл авах гээд байна. 

Г.Занданшатар: Одоо яах билээ. Хариулт хэн хариулах вэ. Санал юм уу? Энхбаяр гишүүн. Хассуурийн Ганхуяг гишүүн хариулъя.

Х.Ганхуяг: Одоогоор бол зөвшөөрөлтэй харилцаа байхаар энэ хуульд туссан байгаа. Тэгээд яах вэ, угаасаа л одоо Сүхбаатарын талбай дээр ямар нэгэн аж ахуйн үйл ажиллагаа эрхлэхээр бол зөвшөөрөл авахгүй бол болохгүй л дээ. Худалдаа хийж байсан ч гэсэн тэр, одоо ямар нэгэн үйл ажиллагаа явуулсан ч гэсэн тэр. Тэгээд яг тухайн талбай нь хэний эзэмшлийн тэр талбай нь дүүргийн эзэмшил бол дүүргээсээ, нийслэлийн эзэмшил нийслэлээсээ л авна гэсэн үг.
Г.Занданшатар: Сандагийн Бямбацогт гишүүн, алга байна. Дашдондогийн Ганбат гишүүн.

Д.Ганбат: Энэ зөвшөөрлийн тухай хууль чинь юу билээ, миний мэдэхийн 2012 онд л яриад л явж байсан хууль шиг санагдах юм. Тэгээд энэ одоо хэдэн жил ингээд явчхав аа? Тэгээд яагаад батлагдахгүй яваад байсан юм бол гэдгийг бас нэг сонирхчихъё. 

Анхааралтай сонс оо, тийм. Нөгөө талаар бол 1000 гаран тийм зөвшөөрөл өгдөг юм байна л даа. Одоо тэрийгээ 400 болгож байгаа юм байна. Тэгэхээр зөвшөөрлийг дандаа энэ хуулийн хүрээнд л өгөгдсөн энэ газрууд өгөх үү? Үүнээс илүү нэмж зөвшөөрөл гаргахгүй байж чадах уу гэдгийг бас лавлая аа.
Нөгөө талаар бол бас одоо энэ чинь ийм болчхоод байна л даа. Энэ олон төрийн албан хаагчид маань юу хийх болж байна аа, эд нар чинь дандаа л зөвшөөрөл өгдөг л хүмүүс болчхоод байгаа л даа. 200 гаран мянган төрийн албан хаагчтай. Нэг нам олонх болсноос хойш бол энэ төрийн албан хаагчдын тоо бол маш их ихэссэн. Хувийн хэвшлийнхэн бол 600-аад мянга л байгаа. Одоо бол бүр багасаад 400, 500 мянга болоо биз. Бараг төрийн албан хаагч, 2 хувийн хэвшлийн хүн тэжээж байгаа байх. Ийм болчхоод байгаа, тэгээд төрийн албан хаагчдын цалин маш байгаа. Тэгээд хажуугаар нь баахан зөвшөөрөл өгчхөөд санхүүждэг болов уу гэсэн ийм юм харагдаж байгаа. Ингээд нөгөө талаар бол зөвшөөрөл өгсөн байгууллагууд маань зөвшөөрлөө өгчхөөд тэрнийхээ дараа хариуцлагаа хүлээх үү? Тухайлбал одоо би жишээ татаад ярья л даа. Тэр Хөвсгөлийн юу гэнэ ээ, ямар бэлдэц бэлдсэн компани ч гэнэ үү, тийм компани баахан 300 тэрбум татаад үрээд ингэчихсэн юм байх шиг байна. Бэлтэс мөрөн гэж байна. Тэгээд тэрний хариуцлагыг одоо зөвшөөрөл өгсөн юм байдаг л байлгүй. Зүгээр байж байгаад тэр мөнгийг нь цуглуулчихна гэж байхгүй байх. Тэрний хариуцлагыг одоо зөвшөөрөл өгсөн байгууллага хүлээх үү? 

Бас одоо энэ Улаанбаатар хотын замууд байна. Энэ одоо шинэ зам гэж яриад байгаа. Энэ зам гэхэд одоо ашиглалтад бүрэн ороогүй байхад ингээд ашиглалтад оруулчихлаа. Зөвшөөрөл өгөөд. Үүний хариуцлагыг хүлээх үү? Аваар осол гарч байна. Явган хүн явж чадахгүй байна. Явж л байна л даа. Ийм юм хийгээд байгаа юм аа. Одоо Дарханы зам байна. Хоёр зуухан километр замыг одоо зөвшөөрөл өгөөд л эхлүүлсэн байлгүй дээ. Тэгээд одоо, бүр гаднын хэвлэлээр ч гэсэн ярьж байна шүү дээ. Оросын хэвлэлээр бол төв телевизээр бол доромжилж байна л даа. Ийм 200 километр зам ашиглалтад орж чадахгүй бараг арваад жил болж байдаг юм байна. Ийм л байна гээд л дэлхийгээр нэг шившиг болоод яригдаж байна. Энэ чинь одоо яах юм бэ? 

Нөгөө талаар бол тухайлбал манай Баянхонгор аймагт л гэхэд уул уурхайд Эрдэнэ Монгол гээд компанид зөвшөөрөл өгсөн байна. Нэгэнт зөвшөөрөл өгсөн юм бол тэр юмаа хариуцаж байгаа юу, үгүй юу. Нөгөө нутгийн иргэд нь бол бас арай болохгүй байна шүү дээ гээд үгээ хэлээд тэмцээд байна. Энэ одоо хаашаа яаж шийдэгдэх ёстой юм бэ? Амьдрал дээр. Энэ нэг зарчим байдаг л даа. Ямар зарчим байдаг вэ гэхээр хувийн хэвшлийнхэнд зөвшөөрөөгүйгээс зөвшөөрөөгүй бүх болгон чөлөөтэй, төрийн албан хаагч төрийнхөнд бол зөвшөөрч олсон бүгд нь хаалттай гэж ингэж явдаг л даа. Яг ийм зарчмаар хийсэн хууль байна уу? Эсвэл арай өөр маягаар улам л одоо хүмүүсийг дарамтлах, шахах, бизнесийг нь булаах … /минут дуусав/

Г.Занданшатар: Зөвшөөрч биш хориглосноос бусдыг л дээ. 

Зочин танилцуулъя.

Улсын Их Хурлын гишүүн Баттөмөрийн Энхбаярын урилгаар Баянзүрх дүүргийн “Монгол тэмүүлэл” сургуулийн 12б ангийн багш, сурагчид Улсын Их Хурлын үйл ажиллагаа, Төрийн ордонтой танилцаж байна аа. Та бүхэндээ Улсын Их Хурлын гишүүдийн нэрийн өмнөөс сурлагын өндөр амжилт, сайн сайхныг хүсэн ерөөе өө. Сурах чиглэлийг эрхэм болговол хандах зүг өөрөө тогтоно оо гэж байгаа. 

Санал хураалт, Аюурсайхан дарга аа, цагийн дараа эхэлнэ, гишүүд цагийн дараа танхимд цуглана шүү. 
Асуулт хариултын цаг явж байна. Одоо хэн хариулах вэ? Хассуурийн Ганхуяг гишүүн хариулна аа.
Х.Ганхуяг: 1 дүгээрт ажлын хэсэг бол 2021 оны 5 сарын 21-нд байгуулагдсан. Одоо яг бид нар яг нэг жил л ажиллаж байна гэсэн үг. Энэ хугацаанд бол зөвшөөрлийн одоо холбоотой бүх харилцааг одоо Монгол Улсын хуулиудад байгаа бүх харилцааг бид нар судалсан байгаа. Нийтдээ 200 гаруй хууль байгаа, зөвшөөрлийн харилцааг зохицуулж байгаа. Тэрнээс бол 40 нь бол илүү нарийвчилсан зохицуулалттай байгаа. Тэгээд энэ дээр зураглалыг нь гаргаад зөвшөөрөл тус бүрээр нь бид нар үнэлгээ, эрсдэлийн үнэлгээ хийлгэсэн байгаа. Тэгэхээр энэ хуулийн ерөөсөө ач холбогдол нь юу вэ гэхээр 8.1, 8.2-т бүх зөвшөөрөл орж байгаа юм. Одоо жишээлбэл, жагсаалт гэж батлагдана. Тэгээд хэн олгох вэ гэдэг нь бас ард нь бас тодорхой нэр одоо эрх бүхий этгээд нь бас тодорхой орж ирнэ гэсэн үг. 
Тэгэхээр зөвшөөрлийг хаанаас авах вэ гэдэг нь тодорхой болно. Энэ хууль нь өөрөө процессын хууль одоо зөвшөөрлийг авахад одоо ямар процессоор авах вэ, өргөдлөө яаж гаргах вэ, хэдэн хоногт хариугаа авах вэ, түдгэлзүүлэх, сэргээх, татгалзах гэсэн энэ харилцааг зохицуулна. Түүнээс биш бусад яг тэр нарийвчилсан харилцааг бол тухайн хуулиар нь л зохицуулах юм. Одоо тухайлбал та ашигт малтмалын хуулийг хөндөж гэж ярьж байх шиг байна. Эсвэл тэр замын хөдөлгөөний тухай хуулийг хөндөж ярьж байх юм. Тэр нь бол яг тэр салбарынхаа хуулиар нарийн зохицуулалт шаардагдана гэсэн үг. Өнөөдөр болохоор энэ хуультай нийцүүлээд хууль батлагдсаны дараагаар Засгийн газарт ямар чиглэл өгөх вэ гэхээр энэ хуультай нийцүүлээд одоо тэр илүүтэй байгаа тэр хуулиудаа зохицуулалтуудаа сайжруулах эд нар шаардлага тавигдана гэсэн үг. 

Мөн энэ зөвшөөрлийн энэ хууль батлагдсанаар бол цаашаа ингэж байгаа юм. Зөвшөөрөл шаардлагатай үйл ажиллагааны төрлүүдийг тодорхойлон хуульчилснаар зөвхөн хуульд өөрчлөлт оруулах замаар жагсаалтыг өөрчлөх бөгөөд хэн нэгэн албан тушаалтан дураараа зөвшөөрлийн тоог нэмэх асуудал хязгаарлагдана аа гэсэн үг. Иргэн, аж ахуйн нэг жагсаалтад тусгагдаагүй аливаа үйл ажиллагааг хууль тогтоомжийн дагуу чөлөөтэй эрхэлнэ ээ л гэсэн үг. Ерөөсөө л энэ концепцоор бичигдсэн хууль байгаа. 

Өөр юу асуулаа та. 

Г.Занданшатар: Төр зөвшөөрснийг л хийнэ. Төрийн байгууллага, албан тушаалтан, иргэн бол хориглосноос бусдыг хийнэ гэсэн хийж болно гэсэн зарчмыг яриад байгаа юм. Ганбаатар гишүүн, Жамбалын Ганбаатар гишүүн хариулъя.

Ж.Ганбаатар: Сая ажлын хэсгийн дарга хариуллаа. Тэр таны 2 дахь асуултад хариулахад бол Ерөнхий сайдын дэргэд 11 хүнтэй зөвлөл ажиллана. Тэр зөвлөл бол хувийн хэвшил болоод төрийн байгууллагуудаас бүрдсэн зөвлөл. Тэр зөвлөл, ямар зөвшөөрлийг нэмэх вэ гэдгийг Засгийн газрын хуралдаанд оруулна. Тэгээд Засгийн газрын хуралдаанаас Их Хуралд хууль өргөн барина аа гэсэн үг. Тэгж байж зөвшөөрлийн тоо нэмэгдэнэ шүү. Үүнийг бас Ганхуяг гишүүн тодорхой бас хэлсэнгүй учраас би нэмж хэлье. 
Сая дарга хэллээ л дээ. Иргэн бол одоо чөлөөтэй үйл ажиллагаа явуулах хэрэгтэй. Тэгэхдээ хууль тогтоомжид зааснаас бусад гэж байгаа шүү. Тэгэхээр одоо Зөрчлийн тухай хууль, Эрүүгийн тухай хууль одоо энэ Зөвшөөрлийн хууль, тэгээд л одоо салбар хуулиудад бас заасан зүйлүүдээс бусад зүйлийг хориглохгүй гэсэн энэ зарчим барьж байгаа юм. Энд тэнд одоо ямар нэгэн хуулиар хориглоогүй л бол үйл явуулж болно оо л гэсэн энэ зарчим шууд тулгуурлаж байгаа гэж ойлгож болно.
Г.Занданшатар: Ганзоригийн Тэмүүлэн гишүүн.

Г.Тэмүүлэн: Энэ Зөвшөөрлийн тухай хуультай холбогдуулаад нэг, хоёр, гурван тодруулах зүйлүүд бол байна. Ер нь бид нар хувийн хэвшлийнхний дунд хийсэн судалгаагаар аваад үзэхээр ерөөсөө авлига, хээл хахууль, хүнд суртал бол бизнесийнхэнд, одоо хамгийн их саад тээг болж байна аа гэдэг асуудлыг бол хөндөж яриад байгаа юм. Тэгэхээр бид нар ямар ч бай энэ Зөвшөөрлийн тухай хуулиар энэ тусгай зөвшөөрөл дагасан төрийн энэ авлига гэдэг юм уу, хүнд суртал гэдэг юм уу, тусгай зөвшөөрлийн тоо бол нэг цөөрөх ёстой гэж хараад байгаа юм. Энд би онцолж бүр тодруулж асуух гээд байгаа зүйл нь онцын шаардлагагүй зүйлүүд дээр бид нар тусгай зөвшөөрөл олгоод байх шаардлага байх уу, байхгүй юу. Уг нь байх ёсгүй асуудал болчхоод байгаа юм, цөөлөх ёстой энэ асуудлуудыг. 

Гэтэл энд нэг зүгээр сонирхолтой зүйл орж ирсэн нь юу вэ гэхээр сүүн бүтээгдэхүүнээр нэрсэн шимийн архи үйлдвэрлэхийг тухайн аймаг, нийслэлийн засаг дарга бол тусгай зөвшөөрлийг нь олгоно оо гээд оруулаад өгчихсөн байгаа байхгүй юу. Сүүн бүтээгдэхүүнээр нэрсэн шимийн архи үйлдвэрлэх гэдэг асуудлыг хавсралт дээр байгаад байгаа юм. Нөгөө нэг согтууруулах ундааны эргэлтэд хяналт тавих, архидан согтуурах тэмцэх тухай хуулийн төсөл ч юм уу, хамт өргөн мэдүүлсэн хуулийнх нь төсөл дээр аваад үзэхээр бас яг одоо үүнийг бол заавал ч үгүй тэр хөдөө орон нутагт нөхөрлөл, компани байж байж энэ тусгай зөвшөөрлийг авах гэдэг юм уу, энэ үйл ажиллагааг хийх шаардлагатай болчхоод байгаа байхгүй юу. Яг үндсэндээ бол нэрсэн шимийн архи үйлдвэрлэх газар бол ерөөсөө л хөдөө орон нутаг л байгаад байгаа юм. 
Тэгэхээр одоо бид нар Хоршооны тухай хуулиар ч тэр, хувь хүний орлогын албан татварын тухай хуулиар ч тэр, бичил худалдаа эрхлэгч, ажил үйлчилгээ эрхлэгч хувь хүмүүс бол төлж болохоор ажил үйлчилгээ эрхэлж болохоор иймэрхүү үйлдвэрлэл эрхэлж болохоор заагаад өгчихсөн. Хоршооны тухай хуулиар хоршооны гишүүний одоо юу гэдэг юм, бэлтгэсэн түүхий боловсруулсан эцсийн бүтээгдэхүүнийг бид нар бас одоо зах зээлд гаргаж хөрөнгө мөнгө бий болгож борлуулж болно оо гээд заагаад өгчихсөн байгаад байдаг. Гэтэл өнөөдөр одоо магадгүй тэнд одоо юу гэдэг юм тэр суман дээр байгаа, баг дээр байгаа тэр айл өрх, үйлдвэрлэл хоршоо, нөхөрлөлүүд өнөөдөр цагаан идээ, сүү, сүүн бүтээгдэхүүнээр үйлдвэрлэхэд шимийн архи үйлдвэрлэхэд тусгай зөвшөөрөл авах гэдэг юм уу, ийм нөхцөл байдал руу орох гээд байдаг энэ асуудал бол байж болж байгаа юм уу. Энэ бол би болохгүй л зүйл гэж хараад байгаа юм. Энэ бол манай энэ уламжлал хөдөө аж ахуйн үйлдвэртэй шууд холбоотой асуудал, манай энэ увийн хэвшлийнхэн, энэ хөдөөгийн мал аж ахуйн үйлдвэрлэгч нартай шууд холбоотой асуудал, аж ахуйн нэгжүүдтэй холбоотой асуудал болчхоод байгаа юм л даа.
Хоёр дахь асуудал нь энэ хуулийн төслийн 4.4 дээр уг нь хуучин зөвшөөрөл хүссэн өргөдөлд хариу мэдэгдэх гэдэг зүйл байсан. Тэгээд зөвшөөрөл олгохоос татгалзсан тохиолдолд 6 сарын дотор дахин одоо юу гэдэг юм, хүссэн өргөдлийг хүлээж авахгүй ээ гээд заачихсан байсан юм. Энэ маань одоо яг 5.3 болж орж ирж байх шиг байгаад байгаа юм. Тэгэхдээ 6 сар нь хэвээрээ. Тэгэхээр би аж ахуйн нэгжүүдэд хэт их урт хугацаагаар, хэт их хохиролтой ийм заалт болж байгаад байгаа юм биш үү. Ядаж үүнийг нэг их 6 сараар хязгаарлаад байх шаардлага байгаад байгаа юм уу. 3 сар ч юм уу, 2 сар ч юм уу, 1 сар ч юм уу. 6 сар гэдэг энэ тооцоо судалгаа, үндэслэл нь юунаас гарч ирсэн юм бэ. Тэгэхээр бид нар энэ эрхийг нь хязгаарлаж, цаг хугацаагаар хумьж шахаад байх бол би шаардлага байхгүй байх гэж хараад байгаа юм.
2 дугаарт тусгай зөвшөөрлийн хугацааг сунгах хугацааг бол нөгөө хугацаа дуусахаас 30 хоногийн өмнө сунгуулах гэдэг одоо хүсэлтээ бол эрх бүхий этгээд гаргаж болно оо гээд заагаад өгчихсөн байгаад байгаа юм. Гэтэл хүндэтгэн үзэх шалтгаанууд байж болно, энэ 30 хоног дотор чинь тэр мэдэгдлийг хүлээж аваад тэрийгээ одоо юу гэдэг юм, эмнэлэгт хэвтчихсэн ч гэдэг юм уу, эсвэл одоо юу гэдэг юм, шүүхийн байгууллагаас цагдан хоригдож байгаа ч гэдэг юм уу, эсвэл цар тахал давагдашгүй нөхцөл байдлаас болоод гадаад, дотоодод байгаа ч гэдэг юм уу, тухайн энэ 30 хоногийн дотор үүнийг амжиж сунгуулах хүсэлтээ өгч чадахгүй тохиолдолд яах вэ. Тэгэхээр би нэмэлтээр энд энэ заалт дээр уг нь хүндэтгэн үзэх гэдэг энэ одоо гаргалгааг бол хийх ёстой байсан юм аа л гэж хараад байгаа юм. Та хэд энэ дээр юу гэж үзсэн юм бол. Ажлын хэсгээс ямар байр суурьтай байгаа юм бол? Энэ гурван асуудлууд дээр.

Г.Занданшатар: Хассуурийн Ганхуяг гишүүн асуултад хариулна.
Х.Ганхуяг: Энэ Зөвшөөрлийн хууль бол нөгөө жагсаалтууд нь ороод ер нь бол яах вэ, Зөвшөөрлийн хууль батлагдсанаар нөгөө өргөс авчихсан юм шиг бүх асуудлыг шийдэх боломжгүй. Бид нар нөгөө нэг салбарын хуульд нь бас хамаагүй гар дүрээд байж болохгүй байгаад байгаа юм л даа. Энэ нөгөө салбарынхаа хуулиар буюу архидан согтуурах тэмцэх тухай хуулийн дөрвийн нэгээр эрхээ авчихсан байгаад байгаа юм. Одоо ингээд зөвшөөрөл олгоно оо гээд. Өрхийн хэрэглээний асуудал дээр бол тийм юм байхгүй шүү дээ. Тэгээд хуучин хүчин төгөлдөр мөрдөгдөж байгаа хуулийг бид нар дагаж мөрдөхөөс өөр аргагүй. Тэгээд бид нар салбар, одоо энэ зөвшөөрлийн хуулийг бичиж байгаа гээд бүх салбар луу гараа дүрээд тэрнийх нь салбарынхаа хуулийг нь шинэчлэн найруулаад яваад байж болохгүй л дээ. Тийм учраас бол яг салбарын хууль дээр орсон байгаа юугаар нь л орсон байгаа юм. 

Сунгалттай холбоотой асуудал бол нэлээн нарийн одоо ер нь бол одоо яг зөвшөөрөл хүсэгчид бол нэлээн ээлтэй гэх үү, нэлээн тодорхой болгоод сунгалтын процессыг оруулсан байгаа юм. Тухайлбал одоо зөвшөөрлийн хугацаа нөгөө дуусахаас 45 хоногийн өмнө тэр эрх бүхий байгууллага нь одоо таны хугацаа чинь дуусгаж байна шүү гэдгийг нөгөө Нийтийн мэдээлэл ил тод байдлын хуулиар нөгөө цахим одоо зөвшөөрөл эзэмшигчид цахимаар юм уу эсвэл баталгаа шуудангийн хаягаар мэдэгдэнэ. Нэг ёсондоо 45 хоног байна аа л гэсэн үг. Тэгээд тэр 15 хоногийн дотор юмнуудаа бүрдүүлээд 30 хоногийн өмнө одоо энэ материалаа өгнө өө л гэсэн үг. Тэгээд тэрийгээ одоо ямар нэгэн байдлаар бичиг баримт нь шаардлага хангаагүй эсвэл бүрдэл дутуу юм уу нөхөн бүрдүүлэх талаар шаардлагатай байвал одоо тэр нөгөө эрх бүхий байгууллагадаа бас мэдэгдэнэ ээ гэсэн үг. 2 өдрийн дотор тэр бичиг баримтын бүрдлийг нь эрх бүхий байгууллага нь шалгаад, таны энэ бичиг баримт чинь ийм юм чинь дутуу байна шүү гэдгийг нь бол эргээгээд нөгөө иргэндээ юм уу эсвэл аж ахуйн нэгждээ мэдэгдэнэ. Тэгэхээр тэр эргээгээд тэр 5 хоногийн дотор бол тэр нөгөө сунгахыг хүсэж байгаа зөвшөөрөл эзэмшигч маань одоо юмнуудаа дахиж бүрдүүлнэ ээ гэсэн үг. Шаардлагатай гэж үзвэл дахиад 3 хоногоор сунгаж өгч байгаа. Тэгээд 2 хоног дотор шийдвэрээ гаргана аа гэсэн үг. Энэ дээр сунгалт дээр бол дахиад бас нэг эерэг зүйл юу орж байгаа вэ гэхээр сунгалтынхаа хүсэлтээ явуулчихна, тэгээд эрх бүхий байгууллага заавал ч үгүй хариу өгөхгүйгээр шууд бас хариу өгөөгүй бол шууд сунгасанд тооцно, тооцохоор болж байгаа. Энэ хуулиар бол. Тийм учраас болохоор одоо нэг ямар нэгэн хүндрэл гарах асуудлууд илүү багасах юм аа.

3 дахь асуудал чинь юу байлаа. Сайнзориг дарга тэгвэл нэмээд хариулчих.

Г.Занданшатар: Зочид танилцуулъя.

Улсын Их Хурлын гишүүн Чинбатын Ундрам, Дамдинсүрэнгийн Өнөрболор, Жаргалтулгын Эрдэнэбат нарын урилгаар Сэлэнгэ аймгийн Сайхан сумын ерөнхий боловсролын сургуулийн ахлах ангийн багш, сурагчид Улсын Их Хурлын үйл ажиллагаа, Төрийн ордонтой танилцаж байна аа. Та бүхэнд сурлагын өндөр амжилт, сайн сайхныг хүсэн ерөөе. Сайн сурцгаагаарай. Сурах чиглэлийг эрхэм болговол хандах зүг өөрөө тогтоно оо гэж байгаа. 

Тэмүүлэн гишүүн тодруулахгүй гэсэн тийм ээ. Тодруулъя, 1 минут. Ганзоригийн Тэмүүлэн гишүүн 1 минут.

Г.Тэмүүлэн: Үгүй ээ, энэ яг энэ тодорхой зүйл асуугаад байгаа байхгүй юу. Яг та хэд яаж байна гэхээр тухайн аймаг, нийслэлийн засаг дарга чинь сүү, сүүн бүтээгдэхүүнээр нэрлэсэн шимийн архи үйлдвэрлэхэд заавал ч үгүй тусгай зөвшөөрөл олгох гээд байгаа байхгүй юу. Нөгөөдхийг нь аваад үзэхээр энэ маань нөгөө согтууруулах ундааны эргэлтэд хяналт тавих тухай ч гэдэг юм уу, архидан согтуурахтай тэмцэх тухай хууль гээд хамт өргөн мэдүүлсэн хууль дээр нь зааснаар аваад үзэхээр заавал ч үгүй энэ хуульд заасан тусгай зөвшөөрлийг ашгийн төлөө хуулийн этгээдэд олгоно оо гээд заачихсан байгаад байгаа юм. Тэгэхээр хувь хүн ч гэдэг юм уу, хоршоо ч гэдэг юм уу бичил үйлдвэрлэгч, худалдаа эрхлэгч энэ одоо хувь хүмүүс бол өөрсдийнхөө орлогоо нэмэгдүүлэх үүднээс энэ үйл ажиллагаа эрхлэх нь бол хориглогдчихоод байгаад байгаа юм. Тэгэхээр бид нар уг нь бол энэ бичил худалдаа эрхлэгч, бичил үйлдвэрлэгч, хувь хүмүүсийг нь орлогоо нэмэгдүүлэх боломжийг нь заавал ч үгүй тэр нэг тусгай зөвшөөрлийг ашгийн төлөө хуулийн этгээд байж байж авахгүйгээр зохицуулах энэ шаардлага байгаад байгаа байхгүй юу. Хоршооныхон, хувь хүмүүсийнх нь шууд тусгай зөвшөөрөл аваад үйлдвэрлэлээ эрхлээд явдаг, өрхийн үйлдвэрлэлийг дэмжээд явдаг энэ боломж бололцоо нээгдэх ёстой гэж хараад … /минут дуусав/

Г.Занданшатар: Бямбасүрэнгийн Энх-Амгалан гишүүн.

Б.Энх-Амгалан: Бид нар нэг энэ хуулиар зөвшөөрөл олгож, тэгээд энэ газар нутгаа нэг сүйтгэдгээ одоо жоохон болимоор байгаа юм. Энэ ягаан ногоон тасалбараар бол энэ бүтээн босгосон бүх үйлдвэр завод энэ бүх юмаа ингээд хувьчлаад дуусгасан. Одоо нөгөө тогтчихсон системээ эвдээд хаячихсан учраас дахиж хийх гэж үйлээ үзэж байгаа. Дээр нь энэ патент, лиценз гээч юмаар энэ газраа өгөөд дуусаж байна. Тусгай хамгаалалттай газар нутгаас бусад газар нутаг дээр патент, лиценз олгож байгаа. Ойн сан, усны эх, ан амьтан хэчнээн олноороо үхэж үрэгдэж дуусав. Одоо энэ ашигт малтмалынх лицензийг жоохон хязгаарлаж болдоггүй юм уу. Олгох, сунгах, түдгэлзүүлэхийг, түдгэлзүүлснийг нь сэргээх, нэмэлт зөвшөөрөл олгох эрхийг олгоно оо гэж байгаа юм. Одоо бид нарт байж байгаа энэ уурхайнууд хангалттай биш үү. 

Одоо улсад хэрэгтэй байгаа тэр газрын тос зүйлийг одоо болох юм аа. Бусад түгээмэл ашигт малтмалуудыг ингээд жоохон хязгаарлаж болдоггүй юм уу, энэ чинь өгсөөр байгаад дууслаа шүү дээ энэ чинь. Тэгээд сүүлдээ тэр х лицензээ авчхаад нэг хоёр хүртэл шороо хаячхаад буцаагаад тэрийг нь улс аваад ашиглах гэхээр мөнгө нэхээд хэвтчихдэг. Ийм тогтолцоотой бид нар байж болох юм уу? Энэ дээр яах юм. Нэг дэх нь. 
Хоёр дахь нь энэ 8.21 дээр, энэ хуулийн. Цацрагийн үүсгүүрийг угсарна, байрлуулна, түрээсэлнэ, үйлдвэрлэнэ, ашиглалтаас гаргана, задална, хадгална бид нар энэ цөмийн цацрагийн юмнуудыг ингэж нутаг дээрээ ингэж болох юм уу. Үүнийг мэргэжлийн хяналтын байгууллага зөвшөөрлийг нь өгөх юм байна. Цөмийн бодис импортолно, экспортолно, тээвэрлэнэ, хаягдлыг нь булшилна. Монголд булшлах юм уу. Ийм зөвшөөрөл олгох гэж байгаа юм уу Та нар. Ашигт малтмал олборлохоос өөр зориулалтаар газрын хэвлийг ашиглуулна, яах юм, энэ булшлах юм уу тийм ээ. 
Энэ хуулийн чинь 8.3 дээр байна. Хүн амын эрүүл мэнд, мал амьтан, байгаль орчинд онцгой нөлөө бүхий хортой бодисыг булахад зориулан газрын хэвлийг ашиглуулна. Үгүй ээ, энэ чинь бид нар бэлчээрийн аж ахуйтай улс шүү дээ. Мал аж ахуйтай. Наад хөрс чинь бохирдох юм бол тэр ус ундаанаас чинь ундаалж байгаа тэр өвс ургамлыг чинь идэж байгаа мал чинь өвчин тусна биз дээ. Тэгээд тэр нь бид нар идэхээр юу болох вэ, ийм юм байж болох юм уу? Эд нарыг одоо та нар зөвшөөрч байгаа юм уу тэгээд. Энэ цаашаагаа ингэж яваад байх юм уу? Ингээд хуулиараа эрхээ авчхаад тэгээд ингээд байгаль орчноо сүйтгээд, амьдрах орчноо сүйтгээд байж болох юм уу? Монгол Улс өнөөдөр цөмийн энэ хаягдлыг булшилдаг тийм улс болж хувирах юм уу? Цөмийн энергийг цөмийн үүсгүүрийг бид нар ашиглаж чаддаг болчихсон юм уу одоо. Яагаад ийм юмыг та нар оруулж ирж байгаа юм. 
Тэгээд энэ соёлын өв хадгалсан ээж, аавынхаа өтөг бууц дээр очих ч аргагүй боллоо шүү дээ. Бүгдийг нь патент, лиценз болгоод өгчихдөг. Үүнийгээ жоохон хязгаарлахгүй юм уу? Үгүй ээ, одоо хамаагүй тэгээд л одоо өгөх л ийм хуультай өгнө. Энэ гадна дотнын луйварчид чинь үүнийг аваад дууслаа шүү дээ. Онцгой хэрэгцээтэй юмандаа өгөхгүй бол ингээд ийм дэлгэмэл хууль гаргачхаад хууль дээр ингэж заасан юм гэдэг маягаар цаашаа явж болохгүй биз дээ, энэ чинь одоо. 

Цацраг идэвхт ашигт малтмалын 8.18 дээр байна шүү, импортолно, экспортолно, тээвэрлэнэ, хаягдлыг нь булшилна гээд. Энэ хэд дээр би хариулт аваадахъя. Тэгээд нэмэлт тодруулга хийе.

Г.Занданшатар: Сайнзориг хариулъя. 82. Засгийн газраас өргөн барьсан төсөл дээр байсан байна шүү дээ,, наадах чинь ямар учиртай юм гэдгийг зөв хариулна шүү
П.Сайнзориг: Яг цацрагийн үүсгүүрийн асуудал бол өдөр тутам ч байна. Өнөөдөр одоо хяналт шалгалт явуулж байгаа энэ төрийн байгууллага руу орж байгаа ч гэдэг юм уу, эмнэлгийн рентген, энэ үүд хаалгаар орж ирж байгаа, бид хэдийг одоо шалгаж оруулж байгаа рентген төхөөрөмжүүд дээр энэ цацрагийн үүсгүүрүүдийг нь шалгадаг. Энэ дээр үнэлгээ өгч байж ашиглах уу, үгүй юу гэдэг дээр зөвшөөрөл өгдөг. Энэ харилцаа угаасаа Цөмийн энергийн хуулиараа явж байгаа. Бид хэд энэ шинэ зүйл ерөөсөө зохиож бичээгүй, өөрөөр хэлэх юм бол байсан есөн зуун хэдээс хорогдуулж байна аа л гэсэн үг. Өөрөөр хэлэхээр энэ Цөмийн энергийн хуулиараа Монгол Улсын нэгдэж орсон олон улсын гэрээ конвенцоороо зохицуулагдаж байгаа харилцаа. Яг энэ чиглэлийнх нь зөвшөөрлүүдийг нь өгч байгаа юу гэдэг асуудал бол тусдаа. Ер нь бол одоо яах вэ, Цөмийн энергийн хуулиараа тодорхой хэмжээнд нээлттэй байж байгаа ийм зүйлүүд бол байгаа юм аа.
2 дугаарт яах вэ, Энх-Амгалан гишүүнтэй бас санал нэг байна аа. Энэ Зөвшөөрлийн хуулийн асуудал маань яг л энэ эрх ашгийн эрэмбүүдийг л одоо тэнцвэржүүлж авч үзье ээ л гэж байгаа. Зарим талдаа мэдээж бид хэдийн эдийн засгийн бүтцээсээ шалтгаалаад уул уурхайгаа дэмжих цаг үе байхад цаана нь нөгөө талдаа бэлчээрийн мал аж ахуй, иргэдийнхээ нөгөө эрүүл аюулгүй орчинд амьдрах тэр юмнуудыг бас хангах үүднээс одоо зохистой хэмжээнд байх ёстой гэж үзэж байгаа. Тэгэхээр бас яг энэ хуулийн асуудал биш л дээ. Ашигт малтмалын тухай хуулиараа юм уу, Түгээмэл тархацтай ашигт малтмалын хуулиараа ямар хэмжээнд одоо ашигт малтмалыг олборлох тусгай зөвшөөрлийг олгох энэ хэмжээ дамжаагаа, Засгийн газар бол тогтоож байгаа, жил бүр. Тэгэхээр энэ хүрээндээ мэдээж батлагдсан квотын хүрээнд харин зөвшөөрлийг яаж олгох вэ, ямар бичиг баримт бүрдүүлж авах вэ гэдэг л харилцаа нь үүндээ байгаа. Цаашдаа мэдээж таны ярьж байгаа бодлогын асуудалд нь ашигт малтмалын хуулиараа илүү их тодорхой болох байх. Засгийн газраас тун удахгүй ашигт малтмалын хуулийн шинэчилсэн найруулгыг бас өргөн барихаар ажиллаж байгаа гэдэг зүйлийг бас танд хэлье ээ.
Г.Занданшатар: Энд Цөмийн энергийн газрын хүн байсан хаана байна. 1 номер дээр хариулчих.

Цөмийн энергийн комиссын Ажлын албаны Цөмийн аюулгүй байдлын бодлогын газрын дарга Нямдаваа байна аа. 

Гишүүний асуултад хариулъя аа. Цөмийн энергийн тухай хууль дээр цацрагийн үүсгүүрийг ашиглах, хадгалах, тээвэрлэх, импортлох, экспортлох үйл ажиллагаа эрхлэх тусгай зөвшөөрлийг мэргэжлийн хяналтын байгууллага олгоно оо гэж заасан байгаа. Эдгээр одоо цацрагийн үүсвэрүүд маань тухайлах юм бол Эрдэнэт хот, Оюу толгойн үйлдвэрүүд дээр бол цацраг идэвхт бодис, цөмийн хэмжүүрүүдийг ашигладаг байгаа. Тэгээд ашиглаж дууссаны дараа бол бас хаягдлын менежментийг хийх шаардлагатай байдаг. Тэгэхээр хаягдлыг булшлах гэдэг маань энэ хаягдлын менежмент хийх, ашиглаж дууссаны дараа хэрхэн үүнийгээ аюулгүй болох вэ гэдэг асуудлыг зааж өгсөн байгаа. Цөмийн бодис одоо эзэмших, ашиглах, худалдах, тээвэрлэхтэй холбоотой зөвшөөрлийг Цөмийн энергийн комисс олгоно гэж заасан байгаа. Мөн цөмийн төхөөрөмжийг одоо ашиглах, загвар гаргах, барих зэрэг зөвшөөрлийг бас Цөмийн энергийн комисс олгоно гэж одоо заасан байгаа. Тэгээд өөрийн одоо улс оронд ашиглаж буй энэ цөмийн бодис, цөмийн төхөөрөмж дээр одоо гарсан хаягдлыг бас аюулгүй менежмент хийхэд бас энэ зөвшөөрөл олгогдох шаардлагатай байдаг. Энэ үйл ажиллагааг заасан байгаа. Мөн цацраг идэвхт ашигт малтмалтай холбоотой зөвшөөрлийг бол цацраг идэвхт ашигт малтмалыг хайх, ашиглах, ашигласны дараа газар нөхөн сэргээх, энэ ашиглалтын явцад үүссэн цацраг идэвхт хаягдлыг одоо аюулгүй менежмент хийх, булшлахад бол Ашигт малтмалын газрын тосны газраас зөвшөөрөл олгоно гэж заасан байгаа. Одоогийн хуулиараа.

Г.Занданшатар: Чи тэр юугаа гүйцээж хариул аа, тэр цацраг идэвхт бодис, цөмийн энергийн бодис энэ тэр дээр, жишээлбэл рентген энэ тэрээс авхуулаад энэ эм, эмнэлгийн хэрэгсэлд ямар бүтээгдэхүүн ордог юм энэ тэр гэдгээ хэлэхгүй бол цөмийн хог хаягдал булшлах гэж байна гэж яригдаад байна шүү дээ. Наадах чинь, чи ойлгож байна уу? Наадах чинь ноцтой асуудал шүү дээ. 

Э.Нямдаваа: Цөмийн энергийн тухай хуулиар бол зөвхөн одоо Монгол Улсад ашиглаж буй энэ цацрагийн үүсгүүр цөмийн одоо бодистой холбоотой энэ хаягдлыг булшлах үйл ажиллагааг заасан байгаа. Ямар нэгэн гаднын одоо хаягдлыг ачиж булах гэдэг юм уу тийм асуудал бол байхгүй ээ, тийм одоо зүйл заалт тусгагдаагүй байгаа.
Г.Занданшатар: Бямбасүрэнгийн Энх-Амгалан гишүүн тодруулъя.

Б.Энх-Амгалан: Та нар яагаад худлаа яриад байгаа юм бэ? Та нар ярихдаа бол энэ эмнэлгийн тоног төхөөрөмжөө цацраг идэвхт одоо үүсгүүрийг цацрагийн үүсгүүрүүдийг л одоо аюулгүй болгох, хэрхэн аюулгүй болгох вэ гэдгийг л заасан байгаа гээд худлаа яриад байх юм. 8.18 дээр чинь байна шүү дээ. Үүнийг импортлох, экспортлох, тээвэрлэх, хаягдлыг булшлах гэж байна. 8.25 дээр чинь байна шүү дээ. Цөмийн бодис, уншаадах та нар, цөмийн бодис импортлох, экспортлох, тээвэрлэх, хаягдлыг нь булшлах гээд байж байна шүү дээ. Та нар Байнгын хороон дээр ярихдаа өөр л ярьдаг юм байна лээ шүү дээ. Бид нар ямар ч одоо гаднаас тийм юм авчирч булшлах юм байхгүй ээ. Манай цөмийн энерги ашиглах юм бол тэр хаягдлыг нь аваад явах юм аа. Монгол Улсад булшлахгүй ээ гээд байсан. Та нар булшлах гэдэг үг, хаягдлыг булшлах гэдэг үг 2 заалт дээр чинь байж байна шүү дээ. Тэгээд хүний өмнөөс худлаа яриад суугаад байх юм. Тэгээд нэг гоё гоё юм яриад дараа нь одоо ашигт малтмалын хууль ороод ирэхээр гоё болгоно. Энэ яах вэ, ингээд байж байг. Та … /минут дуусав/

Г.Занданшатар: Сайнзориг 82, Байнгын хорооны дарга Ганбаатар гишүүн дараа нь хариулна шүү.

П.Сайнзориг: Би Энх-Амгалан гишүүнд, бид хэд ийм байгаа, гишүүн ээ, бид хэд ингээд шинээр юм зохиох гээд ч юм уу яасан юм биш, энэ 2009 онд батлагдсан, Улсын Их Хурлаас батлагдсан Цөмийн энергийн тухай хууль байна. Цацраг идэвхт бодисыг булшлах гэж зөвхөн өөрийн орны цацраг идэвхт хаягдлыг булшлахыг гээд энэ аль хэдийн бий болгочихсон одоо үйл ажиллагаа зөвшөөрлүүд байхгүй юу. Түүнээс биш энэ хуулиудаар ингээд зохицуулаад өгчихсөн харилцаануудыг бид нар л нэгтгэж оруулж ирж байгаа.

Г.Занданшатар: Сайнзориг хариул даа. 

П.Сайнзориг: Энэ бүгд Цөмийн энергийн тухай хуулиараа зохицуулчихсан харилцаанууд байна аа. Энэ л ер нь дотооддоо 
Г.Занданшатар: Ингээд буруу мушгигдаад байна шүү дээ. Нийгэмд буруу ойлголт өгч болохгүй ш дээ. Наадхаа зөв

П.Сайнзориг: Тэр бол тус тусдаа. Би нөгөө танд хэлээд байгаа нь энэ зөвхөн дотооддоо олборлосон юм уу, үйлдвэрлэсэн юмаа бид хэд аюулгүй байлгах ёстой гэдгийг нь хуулиараа бид нарт зохицуулчихсан байхгүй юу. Тийм учраас өнөөдөр бид хэд цаашдаа энэ цацраг идэвхт бодис олборлох юм бол үүнийхээ тодорхой менежмент, аюулгүй болох харилцаа нь цөмийн энергийн хуулиасаа бид хэд хуульчлаад үүрэг болгочихсон. Энэ дээрээ байгаа зөвшөөрлийг л бид нар энэ дээр нэгтгэж оруулж ирж байгаа юм. 
Г.Занданшатар: Хассуурийн Ганхуяг гишүүн тодруулж хариулъя. Энх-Амгалан гишүүн ээ, сонс

Х.Ганхуяг: Энэ шинээр нэмсэн ерөөсөө зөвшөөрөл байхгүй шүү, Энх-Амгалан дарга аа, энэ ерөөсөө одоо үйлчилж байгаа хуулийн хүрээнд, харин энэ зөвшөөрлийн жагсаалтад орсноор хяналттай болно гэсэн үг. Энэ саяын таны ярьж байгаа тэр Цөмийн энергийн тухай хуулийн 15 дугаар зүйлд 15.1.1-д дараах үйл ажиллагааг Цөмийн энергийн комисс олгоно оо гээд орчихсон байгаа. 15. Энэ нь бол тухайлбал юу гэж юм гэхээр цөмийн тоног төхөөрөмж барих, өөрчлөх, шинэчлэх, ашиглахаас гаргах, цөмийн бодис импортлох, экспортлох, тээвэрлэх хаягдлыг булшлах гээд ерөөсөө энэ хуульдаа байгаад байгаа юм л даа. 
Тэгээд эсвэл салбар хууль дээрээ тэрийг нь хориглочих хэрэгтэй л дээ.

Г.Занданшатар: Одоо Цэрэнпилийн Даваасүрэн гишүүн.

Ц.Даваасүрэн: Энэ хууль бол чухал хууль. Нийгэмд ямар нэг байдлаар сөрөг үр дагавартай хязгаарлахтай хэрэглэж ашиглах юм уу, аль эсвэл одоо нийтийн эрх ашигт хөндөгдөх ийм зүйлүүд дээр л энэ тусгай зөвшөөрөл гэдэг юмыг чинь олгоод байгаа шүү дээ. Тийм учраас бол энэ дураараа дургиж, дунд чөмгөөрөө жиргэж болохгүй ээ л гэсэн үг. Тэгээд үүнийг одоо ингээд энэ хязгаарлах шаардлага байдгийг бол одоо жишээ нь буун дээр Америкийн нэгдсэн улсад болж байгаа тэр 19 хүүхэд, 2 багшийг хороосон үйл явдал чинь тэр шүү дээ, ийм хязгаарлалттай юмнуудаа хялбаршуулбал ийм л үр дагавар гардаг байна аа л гэсэн үг шүү дээ. 
Тийм учраас одоо ингээд нэг талаасаа бизнесийн сонирхол яваад нэг талаасаа яах вэ, одоо төрийн эрх ашгийн үүднээс нийгмээ зохицуулах гээд байгаа ийм зүйл хоёрын харшилдаан болчхоод байгаа байхгүй юу. Тэгэхдээ ер нь бол үүний цаана зүгээр зөвшөөрөл олгохдоо гэдэг юм уу. Тэр мэргэжлийн хяналт нь хяналт, шалгалт хийхдээ авлигын ашиг сонирхол байгаа учраас л хүндрэл учраад байгаа болохоос биш энэ зүйлийг хориглох ёстой юу, тусгай зөвшөөрөл олгох ёстой юу гэвэл олгох ёстой зүйлүүд шүү дээ. Магадгүй одоо зарим нэг зүйл дээр нь бол одоо хялбаршуулах юм байхыг би үгүйсгэхгүй. Гэхдээ энэ зайлшгүй одоо жишээлбэл нийгэмд хор хөнөөлтэй зүйлүүд дээр бол ингээд хялбаршуулна гээд ингээд байж болохгүй л дээ. 
Би зүгээр ажлын хэсгийг бас харлаа. Үгүй ээ, одоо арай туршлагатай нь гэхээр нэг, хоёр дахь удаагаа сонгогдсон гишүүн. Тэгээд дандаа шинэ гишүүд оруулчихсан юм байгаа юм. Тэгээд одоо яах гэж тэгж үзсэн юм бол? Би одоо мэдэхгүй юм. Би хэлээд байна шүү дээ, нэг талаасаа энэ чинь бол одоо төрийн эрх ашгаа бас бодох ёстой. Нөгөө талаасаа тэр бизнесийн ашиг сонирхлоо бодох ёстой. Энэ хоёрын дундаас гаргах ёстой зүйл шүү дээ. Одоо залуу гишүүд орсноороо энэ хууль сайжирна гэх би үндэслэлийг олж харахгүй байна. 
2 дугаарт, эцсийн үр дүн гарах уу гэдэг дээр л би одоо эргэлзээд байгаа юм. Манайхан чинь одоо нэг ингэх юм байна шүү дээ. Болж бүтэхгүй зүйлээ ерөөсөө бүтэц рүү, хууль руу, журам руу, бүр бүр Үндсэн хууль руугаа чихээд л ингээд л сууж байдаг л ийм болчихлоо шүү дээ. Засгийн газрын гишүүдийг хариуцлага тооцож байгаа нь бол одоо ажил явуулахгүй байна аа гээд л Их Хурлаас Засгийн газрын гишүүндээ хариуцлага тооцдог асуудлыг аваад явсан. Одоо тэгээд гялалзаж байна уу, улс орон хөгжиж байна уу. Ингэж асуух ёстой шүү дээ. Үндсэн хууль өөрчлөхөд улайрсан улсуудаас бол. Үүнийг хийсэн улсуудаас асуух ёстой, нийгэм. Тэгээд энэ засаг төр чинь ажил нь сайжирчхав уу, ард иргэдийн амьдрал сайжирчхав уу. Дандаа нэг иймэрхүү юм хэлж байж энэ болж бүтэж байгаа зүйлээ нураадаг. 
Одоо хяналтын хууль дээр хүртэл хяналт шалгалтыг байхгүй болгох юм явж байгаа шүү дээ. Төлөвлөгөөт хяналт шалгалтыг байхгүй болно. Тэгэх юм бол яах вэ. Газар нутгийг чинь ухаад дуусна, энд тэндгүй байшин барилга зөвшөөрөлгүй бариад дуусна. Энэ бүгдийг чинь хязгаарлаж байх гэж бас нэг зохицуулалттай байх гэж нийтийн эрх ашгийг зохицуулах гэж л энэ тусгай зөвшөөрөл гэдэг юмнууд чинь байгаа шүү дээ. Энэ чинь бусдын эрх ашгаар бид нарын эрх ашиг хязгаарлагдаж байх ёстой л ийм зүйл шүү дээ. Тэгээд сүүлийн үед бол энэ ер нь энэ улс орон ер нь цаашдаа тогтох юм уу, үгүй юу. Хяналт байхгүй. Зөвшөөрөл байхгүй, төр байхгүй. Ийм л болох гэж байна шүү дээ. Ийм л төр энэ 30 жилийн дотор эцсийн сүүлдээ бүрдэж эхэлж байна шүү дээ. 
Би 4 удаа суулаа. Тэгэхэд бол арай ч ийм байгаагүй шүү. Маш нухацтай хэлэлцдэг. Маш нухацтай юман дээр ярьдаг. Засгийн газартайгаа, бас одоо хатуухан хандах үедээ ханддаг. Одоо бүр байхгүй. Одоо бид нар сууж байгаагаа хар л даа. 

Г.Занданшатар: Санал хэллээ. Дараагийн асуулт Төмөрбаатарын Аюурсайхан гишүүн асуулт асууна.

Т.Аюурсайхан:  Даваасүрэн гишүүний саналтай би санал нэг байна аа. Тэгээд энэ хуулиар хориглосон, эсвэл зөвшөөрөлтэйгөөр эрхлэхээс бусад төрлийн үйл ажиллагааг одоо чөлөөтэй эрхлэх боломжтой болгож байгаа бол ийм л үзэл санаатай хууль шүү дээ. Тэгээд энэ Бямбацогт нарын 22 гишүүн, дээрээс нь Засгийн газар өргөн мэдүүлсэн. Тэгээд ийм хуулийн төсөл явж байна. Тэгээд энэ чинь нийгмийн аюулгүй байдлыг хангах үүднээс нэн ялангуяа бид нар одоо энэ Ерөнхийлөгчөөс санаачлаад энэ хүнсний аюулгүй байдлыг дэвшүүлж байгаа шүү дээ. Энэ чинь том асуудал мөн үү, мөн. Эрүүл мэндийн асуудал нийт хүн амын иргэдийн энэ аюулгүй байдлын асуудал. Ялангуяа одоо бие махбод нь гэмтэл хохирол учирдаг энэ эрсдэлийг нь сэргийлэхийн тулд энэ асуудалд яаж хандсан юм бэ? Нэн ялангуяа хүний амь нас, эрүүл мэнд, үндэсний аюулгүй байдал, санхүүгийн тогтвортой байдал, нийтийн ашиг сонирхолд сөргөөр нөлөөлөх нөлөөлж болзошгүй энэ үйл ажиллагаануудыг ямар байдлаар яаж, ямар зөвшөөрлөөр эрхлэх юм бэ? Эсвэл зөвшөөрөлгүйгээр ингэж хаях юм уу. 
Тэгээд энэ хяналт шалгалтыг хийж болдоггүй, тэрийгээ хийлгэдэггүй, тэгээд зөвшөөрлүүдийг нь цуцлаад чөлөөтэй орхичихдог. Ийм зах замбараагүй юм гэж байхгүй шүү дээ. Өнөөдөр энэ нийгэм ямар билээ. Энэ сахилга хариуцлага хаанаа байгаа билээ. Энэ цаг нь мөн юм уу? Хууль, эрх зүйн одоо ёс суртахууны өндөр ийм жишиг тогтоосон улс оронд бол яадгийг мэдэхгүй. Гэхдээ энэ улс орон чинь арай тийм болчхоогүй, бас хол байна шүү дээ. Тэгээд энэ хууль дээр бас нэлээн асуудлууд бас байна аа. Энэ хуулийн төслийн 1.5.17, 19 хоёр нь хоорондоо зөрчилтэйгөөр харагдаж байна. Нэгээр нь болохоор энэ зөвшөөрлийн зохистой эсэхийг нь бас судалж, цар хүрээг нь тогтооно гэж байгаа юм. 19-өөр нь болохоор энэ зөвшөөрлийн нэр төрийг задлах, салгах, түүний хамрах хүрээг өргөжүүлэхийг хориглоно гээд заачихсан байгаа байхгүй юу. Тэгэхээр энэ яаж энэ уялдаа нь хангагдаж байгаа юм бэ? Зөрчилтэй заалтаа яах юм. 
5.2 дугаар зүйл дээр байж байгаа 1.3, их хэмжээний хохирол гээд хуульд тогтоочихсон байна л даа. Үүнийгээ энэ хууль дээрээ тодорхойлж өгөөгүй байгаа юм. Эрүүгийн хууль дээр болохоор энэ хуульд заасан дараах тохиолдлыг их хэмжээний хохирол гэж тооцно оо гээд. Энэ тавин мянган нэгжтэй тэнцэх түүнээс дээш гэж байгаа. Энэ хууль зөвхөн Эрүүгийн хуульд хамаарч байгаа шүү дээ. Энэ хууль дээрээ болохоор заагаагүй, тэгээд үүнийгээ юу гэж ойлгох юм бэ? 

Цаашлаад энэ тусгай зөвшөөрөлтэй үйл ажиллагааг нэг жилийн хугацаанд явуулаагүй тохиолдолд зөвшөөрлийг хүчингүй болгоно гэж байгаа юм. Хүндэтгэн үзэх шалтгаантай бол яах вэ, үүнийгээ хаана нь яаж зохицуулсан юм, хүндэтгэн үзэх шалтгаанаа яаж тодорхойлсон юм, тодорхойлох юм ийм асуултууд.

Дараагаар нь энэ ажлын хэсэг болон Байнгын хороонд, Монголбанкнаас удаа дараа энэ бас саналуудаа дэвшүүлсэн байна шүү дээ. Банкны тухай хуулийн зургаагийн нэгийн арван хоёр, үндэсний төлбөрийн системийн тухай хуулийн арван нэгийн арван нэг, зээлийн мэдээллийн тухай хуулийн арван дөрвийн нэгийн тав дахь заалтуудыг энэ хуультай холбогдуулаад хүчингүй болгохоор оруулж ирж байна шүү дээ. Энэ чинь санхүүгийн салбарын тогтвортой байдал, дээр нь энэ салбарын хөгжлийн асуудалд бас нэлээн томоохон эрсдэл хохирол учруулахаар ийм зохицуулалтыг шууд хийж байна шүү дээ. Тэгээд үүнийг яагаад ийм ямар сэдлээр юм хийж байдаг юм гэдгийг бас энэ ажлын хэсэг, хууль санаачлагчаас асуумаар байна. Холбогдох яамнаас асуумаар байна. Монголбанкнаас энэ дээр хэрвээ энэ заалтуудыг хүчингүй болгочих юм бол ямар эрсдэл, ямар хохирол тухайн салбарт учрах вэ гэдгийг Монголбанкнаас бас давхар асуумаар байна аа.
Г.Занданшатар: Зочид танилцуулъя. 
Улсын Их Хурлын гишүүн Жамъянгийн Мөнхбат, Ёндонпэрэнлэйн Баатарбилэг, Ганзоригийн Тэмүүлэн нарын урилгаар Архангай аймгийн Батцэнгэл сумын иргэдийн Төлөөлөгчдийн Хурлын төлөөлөгчид, банк санхүүгийн ажилтнууд, Улсын Их Хурлын үйл ажиллагаа, Төрийн ордонтой танилцаж байна. Та бүхэнд гишүүдийн өмнөөс сайн сайхныг хүсэн ерөөе өө.

Хассуурийн Ганхуяг гишүүн асуултад хариулна аа. 
Х.Ганхуяг:  Ер нь бол аж ахуйн нэгжийн тусгай зөвшөөрлийн хууль гээд 2001 онд гарсан юм. 200 зөвшөөрөл байсан тухайн үед бол, тийм. Тэгээд өнөөдөр манайх чинь 1600 болсон. Бид нарын оруулж ирж байгаа санал бол 358. Сая Аюурсайхан гишүүний асуултад хариулахад бол ийм байгаа юм аа.
Хуучин аж ахуйн нэгжийн тусгай зөвшөөрлийн хуулиар болохоор яг салбарт нь зүгээр чиглэл болгоод өгчихсөн. Тэгээд дотор нь ингээд задлах боломжийг нь өгчихсөн байсан. Тэгснээр яасан бэ гэхээр энэ энэ зөвшөөрлүүд чинь 200-тай ороод 200-тай батлагдаад 69 удаагийн нэмэлт, өөрчлөлтөөр тухайн салбарынхаа хуулиар задлагдаад 918 болчихсон байхгүй юу. Тэгэхээр цаашдаа болохоор бид нар энэ зөвшөөрлийн жагсаалт оруулж байгаа ерөөсөө шалтгаан нь юу вэ гэхээр цааш нь задлахгүй байх. Энэ зөвшөөрлийн жагсаалтдаа бариулах гэсэн л юм байгаа юм. Тэгэхээр цаашдаа зөвшөөрөл нэмэх юм бол заавал ч үгүй хуульд өөрчлөлт оруулж байж нэмнэ ээ гэсэн үг. 

Мөн зөвшөөрлийн Засгийн газрын дэргэд одоо зөвлөл байгуулагдана, тэргүүн нь Ерөнхий сайд өөрөө байна. Тэгээд гурван жил тутам яг зөвшөөрлүүд дээр аудит өөрсдөө хийж байх үнэлгээ хийнэ, эрсдэлийн үнэлгээ хийнэ. Бид нар энэ бүх зөвшөөрлүүд дээр энэ төрийн байгууллагуудаас 5 удаа санал авсан. 5 удаа хурал хийсэн, уулзалтууд хийсэн. Тус бүр, өөрсдийнхөө бүх саналуудыг нь оруулсан. Зөвхөн төв банкны нэг заалт байгаа. Түүнийг би одоо танд бас тайлбарлаж өгнө өө. Тэгээд энэ бүх зөвшөөрлүүдтэй холбоотой бид нар эрсдэлийн судалгаа бас хийлгэчихсэн байгаа, шаардлагатай гэвэл та эндээс бас авч үзэж болно оо. 
Ер нь бол яг энэ зөвшөөрлийн хуультай холбоотойгоор нийтдээ бид нар 15 улсын зөвшөөрлийн хууль судалсан юм. Тэд одоо зүгээр тухайлбал ерөөсөө л зөвшөөрлийн хууль чинь батлагдсанаар ямар үр өгөөж авчирдаг вэ гэхээр мэдээж хэрэг одоо шууд ингээд өргөс авсан юм шиг сайн сайхан болчихгүй ч гэсэн одоо Гүрж улсын жишээг татахад 2005 онд одоо энэ зөвшөөрлийн хуулиа батлаад бараг есөн зуугаад зөвшөөрөлтэй байсан. Одоо өнөөдөр бол зуун тавин есөн зөвшөөрөлтэй байна. Тэгээд өнөөдөр тухайн үед бол авлигын индекс нь зуун гучид явж байсан, бизнесийн орчин зууд явж байсан. Өнөөдөр бизнесийн орчноороо буюу одоо аж ахуйн нэгж болон хуулийн этгээд иргэдэд ээлтэй байдлаараа долоод орж байна. Авлигын индексээр зуун гучид явж байсан өнөөдөр дөчин тавд явж байна. 
Манайх өнөөдөр бизнесийн орчноор бол 81-т явж байна. Авлигаараа зуу аравт явж байна. Тэгэхээр бид нар бол энэ зөвшөөрлийн тал дээр бол ажиллах шаардлагатай байгаад байгаа юм. Казакстаны хувьд бол ер нь бол зөвшөөрлийг нэмэх болгонд тухайн салбарын зөвшөөрлийн 2 зөвшөөрлийг хасах хүртэл тийм шаардлага тавигдаж байгаа. Одоо өнөөдөр 2022 онд Хятад улсад бол бас ялгаа байхгүй Зөвшөөрлийн хууль одоо яг үнэн бид нартай адилхан Зөвшөөрлийн хууль бас хэлэлцэгдээд явж байна. Мянга гаруй зөвшөөрөлтэй болчихсон, бас тэрийгээ бас жагсаалт болгоно, зөвшөөрлөө багасгана гэсэн ийм юмнууд яваад байгаа юм аа. Тэгээд таны ярьж байгаа тэр нөгөө задлахыг хориглож байгаа, одоо нэмж задлах эд нар нь яагаад хориглож байгаа вэ гэхээр яг өмнөх хуультайгаа адилхан нөгөө салбарт нь эрх өгчихдөг дахиад л задлагдаад л өнөөдөр гурван зуун тавин найм гэж орж ирсэн бол дараад нь мянга ч болохыг үгүйсгэхгүй байхгүй юу. Тийм учраас ингэж орж ирж байгаа.

Хохиролтой холбоотой асуудал бол угаасаа эрх бүхий байгууллагын шийдвэрүүд тогтоогдсон бол гээд угаасаа орчхож байгаа. Тэгээд тэр нь Эрүүгийн хуулиар угаасаа зохицуулагдаад явна аа. Энэ дээр нэмээд Монголбанкны асуудал дээр болохоор яах вэ. Энэ дээр бол Их Хурлын дарга гүйцээн боловсруулах одоо чиглэл өгвөл бид нар бас ажиллая. Яагаад тэр заалтыг оруулав вэ гэхээр бусад гэдэг тийм зөвшөөрөл авах гээд байгаа юм аа. Бусад гэдэг байдлаар зөвшөөрөл авсан гурван байгууллага байсан, одоо Гааль, Санхүүгийн зохицуулах хороо, Монголбанк. Санхүүгийн зохицуулах хороо, гааль хоёр болохоор бусад гэдэг юунаасаа татгалзъя гэдэг бол хүсэлтээ өгчихсөн. Тэгээд одоо энэ хуульд тусчихсан байгаа. Монголбанк дангаараа л яг бусад гэдэг юу оруулъя аа гээд яваад байгаа юм. Яах вэ, ойлгож байна. Тэгээд одоо тэгээд Их Хурлын дарга чиглэл өгвөл бид бас энэ дээр нь ажиллах боломжтой гэж байна. 

Сайнзориг дарга нэмээд хариулбал хариулаарай.
Г.Занданшатар: Байнгын хорооны дарга Ганбаатар гишүүн. Хурлаа удирдсан биз.

Ж.Ганбаатар:  Удирдсан. Хуулийн үйлчлэх хүрээн дээр хүн, хуулийн этгээд хориглосон, эсвэл зөвшөөрөлтэйгөөр эрхлэхээс бусад төрлийн үйл ажиллагааг хууль тогтоомжид нийцүүлэн чөлөөтэй эрхэлнэ ээ гэж байгааг бас уншиж өгье өө. Хууль тогтоомжид нийцүүлэн чөлөөтэй эрхэлнэ. Түүнээс биш ямар нэгэн зүгээр одоо анархист байдлаар гэдэг юм уу, хаа дуртай газраа зүгээр л чөлөөтэй эрхэлчихнэ ээ гэсэн зүйл бол байхгүй ээ. Бусад хууль тогтоомжид нийцүүлэн чөлөөтэй эрхэлнэ ээ гэж байгаа шүү гэдгийг хараарай. Түүнээс биш одоо зөвхөн энэ хуулиар бүх харилцааг зохицуулна аа гэсэн үг биш шүү дээ гэдгийг ойлгоосой гэж хүсэж байна. 
Энэ засгаас одоо өргөн барьсан хууль. Би энэ хуулийг бас тодорхой хэмжээнд ажлын хэсэг ахалж байсан юм аа. Тэгээд яах вэ. бас нэг бизнес эрхлээд гишүүн болсны хувьд бас нэг бас нэг өөрийгөө бас нэг ашиг сонирхлын зөрчилтэй байж магадгүй гээд больчихсон юм л даа. Энх-Амгалан гишүүн одоо сайд, Боловсролын сайд бас энэ хуулийг ахалж байсан, 19 оноос хойш хоёр дахь, гурав дахь гээд. Ганхуяг гишүүн бол ахлаад энэ хуулийг бол нэлээн сайжруулсан ажлын хэсэг, би бол сайн ажилласан гэж Байнгын хорооны даргын хувьд бас дүгнэж байгаа. 
Энэ зөвшөөрлийн харилцааг тухайлсан хууль буюу салбар хуулиар зохицуулахаас бусад харилцааг Зөвшөөрлийн хуулиар зохицуулна аа гэж. Тэгэхээр энэ салбар хууль гэдэг зүйл бол засгаас өргөн барьсан хууль дээр бол байгаагүй, зөвхөн нэг малгайн дор байна аа гэж Засаг бол нэлээн хатуу ойлгосон юм шиг байгаа юм. Энэ гишүүд өргөн барьсан хуулиар бол бас салбар харилцаануудыг нээж өгсөн. Би бол одоо дотроо тэр салбар харилцаануудыг нээж өгсөн нь бас Зөвшөөрлийн тухай хуулийг бас жоохон ирээдүйд бол одоо нэлээн одоо хүчгүй болгох ийм томьёолол байхыг бас үгүйсгэхгүй ээ гэж одоо харж байгаа. 
Гэхдээ энэ Зөвшөөрлийн тухай хууль бол нийгэмд, бас Монгол Улсын хөгжилд одоо саад болж байгаа тодорхой зүйлүүдийг одоо хээл хахууль гэдэг юм уу авлигал одоо олон зүйлүүдийг бас бүр бүгдийг нь зогсоож чадахгүй ч гэсэн тодорхой хэмжээнд бас үр нөлөөгөө өгөх болов уу гэж ойлгож байгаа. Энэ хуулийг одоо Ганхуяг юм уу, Ганбаатар өргөн бариагүй. Тэгээд засгийн өргөн барьсан хууль бол нэлээн хатуу байсан гэдгийг бас хэлье. Нэлээн бүр бүр одоо нэлээн хатуу байсан. Тэрэнд нь одоо гишүүдийн өргөн барьсан хууль, бас нэлээн тэр салбар хуулиар зохицуулахаас бусад харилцаа гэдгийг салбар хуулиудыг бас нэмж өгч байгаа шүү гэдгийг бас гишүүд анхаараарай гээд хэлье ээ. Баярлалаа.
Г.Занданшатар:  Монголбанк. 81 Энхтайван.

Г.Энхтайван: Аюурсайхан гишүүний асуултад тодруулъя аа. Түрүүн бас хэлсэн. Тэр хуулийг дагаж орж ирж байгаа тэр Үндэсний төлбөрийн системийн тухай хууль, Банкны тухай хууль, Зээлийн мэдээллийн сангийн тухай хуулийн холбогдох заалтуудыг одоо дагалдаж орж ирж байгаа хуулиар хүчингүй болгох саналтай байгаад байгаа. Энэ дээр бол Монголбанк энэ дээр энэ хуулийн заалтыг хэвээр үлдээж өгөөч ээ гэсэн зарчмын байр суурийг илэрхийлж байгаа юм аа. Яагаад ингэж байгаа юм бэ гэхээр одоо банк санхүүгийн систем маань өөрөө технологийн хөгжлийг дагаад зах зээл дээр нэвтэрч байгаа бүтээгдэхүүн бүрийг үйлчилгээ болгоны нэг бүрчлэн хуульд нэрлэн зааж зөвшөөрөл олгох боломжгүй байгаад байгаа юм. Мөн Банкны тухай хууль болон Үндэсний төлбөрийн системийн тухай хуулиар хуульд тусгайлан зааж зөвшөөрөл авснаас бусад бүх үйл ажиллагааг хориглож байгаа. Тэгэхээр зөвшөөрөл авсан аж ахуйн нэгж маань өөрөө ийм, ийм үйлчилгээ эрхэлнэ ээ гэдэг одоо хүсэлтээ Монголбанканд өгөөд энэ дээр нь бол зөвшөөрөл өгөөд явж байгаа. Тийм учраас хууль дээр одоо өнгөрсөн жил, жишээлбэл бид бүхэн койн гээд л баахан бужигнасан. Тэрний өмнөх жил QR код гээд л гарсан. Энэ жил төв банкны цахим мөнгө гээд л яригдаж байна. Дараа жил юу ч гарах юм билээ. Энэ бүгдийг бол бид бүхэн бол тааж мэдэхгүй байгаа. Тэгэхээр технологийн хөгжлийг одоо бид бүхэн тааж мэдэхгүй. Бүтээгдэхүүн нэг бүрийг хууль дээр оруулах боломжгүй байгаад байгаа учраас ийм одоо Монголбанканд ийм делекаци болгосон ийм хуулийн заалтыг хэвээр үлдээж өгөөч ээ гэж хүсэж байгаа юм. 

Мөн Монголбанк нь өөрөө энэ төлбөрийн системийн тухай хуулийн дагуу бол олон улсын төлбөр тооцооны банканд бол гишүүнээр элсдэг. Олон улсын төлбөр тооцооны банкны одоо гишүүнээр элсэх, зарчмын дөрөвдүгээр үндсэн зарчим дээр бол тусгай зөвшөөрлийг яг энэ төлбөр тооцооны үйл ажиллагаа дээр бол тусгай зөвшөөрөл олгох ёстой. Тусгай зөвшөөрөл олгосон хуулийн этгээдүүдэд төв банк хяналт шалгалтын үйл ажиллагааг явуулах ёстой гэсэн тийм суурь зарчмуудыг бол тавьдаг. Ганхуяг гишүүн сая бас тодруулж байна. Яг энэ Зөвшөөрлийн хуультай холбогдуулаад бид бүхэн бол бас энэ дээр төв банкны зүгээс судалгаа хийсэн. 170 гаруй орны төв банк болон банкны тухай хууль дээр яг энэ бусад гэсэн зохицуулалт бол байгаад байгаа юм. Гишүүний дурдсан тэр Гүрж улсын хууль дээр ч гэсэн банкны тухай хууль дээр бусад гээд яг энэ финтекийнхээ бүтээгдэхүүнүүдийг бол зохицуулалтыг нь зохицуулчихсан тийм зохицуулалт байгаад байгаа юмаа. Тэгэхээр энэ бол маш чухал асуудал гэж төв банкны зүгээс үзэж байгаа. 
Хэрвээ энэ заалт ингээд хүчингүй болоод явчих юм бол одоо ингээд хүчингүй болсноос нь эхлээд картын процессорын болон хөдөлгөөнт картын аппликэйшний үйл үйлчилгээнүүд бол зогсоно. Жилдээ одоо 552 сая гүйлгээ аппликэйшнээр явдаг, 583 сая гүйлгээ картаар явдаг. Энэ бүх гүйлгээнүүд бол тодорхой хэмжээнд зогсох эрсдэлтэй гэж үзэж байгаа. 
Г.Занданшатар:  Гэрээгээ шинэчлэх шаардлага гарна л даа. 82 Сайнзориг дарга.

П.Сайнзориг: Аюурсайхан даргын зарим асуултад хариулъя. Тусгай зөвшөөрлөө аваад нэг жил үйл ажиллагаа явуулаагүй бол одоо тусгай зөвшөөрөл нь хүчингүй болох юм байна аа, ийм заалт ямар учиртай вэ гэсэн. Үүнийг ажлын хэсгээс бол санал хураалтаар хүчингүй болгож байгаа.
2 дугаарт, энэ ямар эрсдэл байна вэ гэдэг нь би бол яах вэ банкны салбар юмыг ойлгож байна. Тэгэхдээ өнөөдөр бусад гэдэг зүйл нь үлдэх юм бол 370 орчим зөвшөөрөл одоо үлдэх гэж байгаа бол бусад гэдгийн дор хэдэн ч зөвшөөрөл, цаана нь Монголбанк үүсгэж болно оо л гэсэн үг. Монголбанк үнэхээр тэр тухайн банк санхүүгийн сектор дээр оруулж ирж байгаа үйлчилгээ нь эрсдэлтэй байна аа, энэ тусгай зөвшөөрөлтэй зохицуулах харилцаа мөн байна аа гээд тандалт судалгаагаа хий гэх юм бол үүнийг хууль дээр нэмэлт орж парламентаас зөвшөөрөл авах ёстой. Үүнийг бид нар тусгай зөвшөөрлөөр одоо олгож зохицуулах уу гэдгээ, үгүй ээ гэх юм бол бусад гэдгээ авах юм бол парламентын урдуур оруулж бизнесийг зохицуулж байна гэсэн үг. 

Хэрэв одоо түрүүн Хурлын дарга бас хэлсэн. Хувийн хэвшлийнхэнд бол хориглосноос бусдад нь чөлөөтэй байхгүй юу. Монголбанк яг эсрэгээр нь яриад байгаа юм. Бид хэд л зөвшөөрөл өгөхгүй бол юу ч нэвтрүүлэхгүй гээд. Үнэхээр тэр банкны харилцаан дээр үүсэж байгаа хэрэглэгчтэй холбоотой эрсдэл өндөртэй харилцаа байна аа гэвэл үүнийгээ бүртгэл байлгах юм уу, тусгай зөвшөөрөл байлгах юм уу, эсвэл ямар байдлаар энэ үйл ажиллагаанууд хийх юм гэдэг юмаа зохицуулж, хуулиа сайжруулж явах ёстой. Энэ одоо явуулах үйл ажиллагаанаасаа татгалзаж, бид дур дураараа дор дорноо юмаа зохицуулъя аа л гээд байгаа байхгүй юу. 
Мэдээж технологийн юм өөрчлөх гэж байгаа бол бүх л салбарууд яг үүнийг барьцана. Бид хэд ч гэсэн бусад гээд юмнуудаа авч үлдмээр байна аа, энэ дээрээ цаашдаа одоо юу гэдэг юм, асуудлууд гарна аа гээд. Тэгэхээр ийм л одоо эрсдэлийг одоо байгаа. Тэгэхдээ Үүнийг бол одоо яах вэ, зүгээр хоёр талаасаа бас яриад эцсийн хэлэлцүүлэг дээр бас ярилцаж болох юм. 
2 дугаарт яах вэ, нэг л ийм хууль зүйн техник юм байгаа юм. Бусад гээд банкны хууль дээр үлдээсэн ч зөвшөөрлийн хууль дээр тэр зөвшөөрлийн жагсаалтад байхгүй учраас тэр зөвшөөрлийг олгох нь өөрөө эргээд Монголбанк хууль зөрчих үйл ажиллагаанд орно гэсэн үг. Тэгэхээр яах аргагүй энэ бусад гэдгийг авч үзсэн ч маргааш шинэ үзэгдэл дээр зөвшөөрөл өгдөггүй. Монголбанк энэ дээр тодорхой хэмжээний тэр суурь мэдээллүүдийг нь судалгааг нь хийж үздэг юм байна лээ. Тэгэхээрээ үүнийгээ уг нь тэр одоо юмаа яагаад л хууль тогтоогч буюу парламентад танилцуулаад л хууль дээрээ нэмэлт оруулаад ингээд харилцаануудаа ингээд зохицуулаад явах бүрэн бололцоо нь уг нь байгаад байгаа юм аа.
Г.Занданшатар:  Төмөрбаатарын Аюурсайхан гишүүн тодруулъя.

Т.Аюурсайхан:  Тусгай зөвшөөрөл, бусад зөвшөөрлүүдийг дагаад авлигын асуудал байдаг, энэ бол үнэн л дээ, гэхдээ энэ авлигатай нь тэмцэхгүйгээр авлига байгаад байна аа, тийм учраас зөвшөөрлүүдийг нь болиулчихъя гэдэг хандлага чинь тийм утгагүй хандлага байна шүү дээ. 
Тэгэхээр нэн ялангуяа хамгийн чухал асуудал хүний амь нас, эрүүл мэнд, үндэсний аюулгүй байдал, санхүүгийн тогтвортой байдал, нийтийн эрх ашигт сөргөөр нөлөөлөх энэ асуудлууд дээр энэ тусгай зөвшөөрлийнхөө асуудлыг яаж зохицуулж байгаа юм гэдгийг ерөөсөө хариулахгүй байна шүү дээ. Энэ чинь байхгүй болгох гээд байгаа юм уу? Яагаад байгаа юм? Ийм л асуудал. Төр бол зөөлөн юман дээрээ зөөлөн, хатуу юм дээрээ хатуу л байх хэрэгтэй шүү дээ. Хэн нэгэнд таалагдах гэж намирдаг, салбаганадаг ийм субъект бол биш шүү дээ. Тэгээд ямар байдлаар ингэж хандаад байгаа юм бэ? Хүнсний аюулгүй байдал, энэ эрүүл мэндийн аюулгүй байдал. Тийм ээ, тэгээд нийтийн ашиг сонирхол саяын хэлсэн юмнууд дээрээ яаж энэ зөвшөөрлийг нь тогтоох гээд байгаа юм бэ? гэдэг асуудлыг л үлдээгээд л тойроод байх юм.
Г.Занданшатар:  Хассуурийн Ганхуяг гишүүн хариулъя.

Х.Ганхуяг: Энэ хуулийн төсөл бол жагсаалтын хамт Засгийн газраас өргөн барьсан төсөл болон гишүүд өргөн барьсан төсөл байгаа. Аль аль нь бол яг энэ ямар ямар зөвшөөрөл байх вэ гэдэг яг саяын Аюурсайхан гишүүний саналыг бол дэмжиж байгаа. Яг тэр утгаараа л гарч ирж байгаа юм. 
Аюулгүй байдал, хүний амь нас, эрүүл мэнд, нийтийн ашиг сонирхол, төрийн нийтийн өмчийн зориулалттай өмчийг ашиглахтай холбоотой энэ зөвшөөрлүүдийг хэрхэн яаж олгох вэ гэдэг, тэгээд түүнтэй холбоотой тэр зөвшөөрлүүдийг жагсаалт болгож л оруулж ирсэн байгаа. Тэгээд бүх яам, тамгын газруудаас бид нар бол төрийн эрх бүхий байгууллагууд, бас бүгдэнгээс нь, өөрсдөөс нь бас саналыг 5 удаа авсан байгаа. Тэгээд Сайнзориг нэмээд хариулчих даа.
Г.Занданшатар:  Сайнзориг дарга 82.

П.Сайнзориг:  Аюурсайхан даргын асуултад нэмээд хариулъя аа. Яг л энэ таны хэлж байгаа үзэл баримтлалаар байгаа. Үнэхээр яг өнөөдөр бол яг аж ахуйн үйл ажиллагаа болон тусгай зөвшөөрлийн хууль дээр бол хоёр зуун зургаахан зөвшөөрөл үлдчихсэн байна лээ. Бусдууд нь нэмэгдээд тэр есөн зуун хэдийн зөвшөөрөл бол салбар хуулиуд дээр байгаа. Жишээ нь аж ахуй үйл ажиллагааны тусгай зөвшөөрлийн хууль дээр бол банктай холбоотой хоёрхон зөвшөөрөл байдаг байхгүй юу. 
Банк байгуулах, банкны үйл ажиллагаа эрхлэх. Үүнийг банкны салбар маань улсын тэмдэгтийн хураамж болон журмаараа гучин хэд болгоод л задалчихсан. Ингээд дур дураараа. Энэ бол зөвхөн банкин дээр биш бүхий л салбар ийм байгаа юм. Жишээ нь иргэдийн хурал маань одоо ингээд чөлөөтэй эрхэлчих бололцоотой магадгүй одоо бизнес болох караокены одоо үйл ажиллагаа эрхлэхийг хүртэл зөвшөөрөл болгоод сая таван зуун мянган цаас билүү долоон зуун тавин мянган цаас, жишээ нь ингээд хураадаг. Тэгэхээр ямар ч шаардлагагүй зүйлүүд дээр маш их хэмжээний заавал ингэж зөвшөөрөл авч үйл ажиллагаануудыг бид нар бол цаашдаа цэгцэлье ээ. 

Харин зөвшөөрлийн тоог нэмэх, эсвэл ийм юм байвал Ерөнхий сайдын дэргэд орон тооны бус зөвлөлөөрөө хэлэлцэж бас эрсдэлийг нь үнэлээд үнэхээр одоо энэ бол тусгай зөвшөөрөлтэй явуулах үйл ажиллагаа мөн байна … /минут дуусав/

Г.Занданшатар:  81. Энхтайван Монголбанк.

Г.Энхтайван:  Аюурсайхан даргын асуултад бол тодруулчихъя. Энэ өргөн баригдсан Зөвшөөрлийн тухай хуулиар бол энэ хуулийн гуравдугаар зүйл дээр бол заачихсан байгаа. Энэ хуулиар зөвшөөрөлтэй эрхлэх үйл ажиллагаанд бол тухайлсан хуулиар зохицуулснаас бусад харилцааг зохицуулна аа гэж үзэж байгаа. Тэгэхээр төв банк нь тухайлсан тэр 3 хууль дээрээ байгаа заалтаа аваад үлдэх юм бол асуудлаа зохицуулна аа гэсэн үг. Нэгд нь.

Хоёрт нь, энэ хууль дээр зөвшөөрлийн тэр зөвлөл гэж байгаад байгаа зөвлөлийг Ерөнхий сайд ахална гэж байгаа юм. Тэгэхээр төв банк бол хараат. Засгийн газраас үйл ажиллагаа бол хараат бус ажилладаг. Тэгэхээр төв банк Бүтээгдэхүүн үйлчилгээ бүртгэх болгондоо Ерөнхий сайдаас зөвшөөрөл авч байж тухайн зөвлөлөөр оруулж байж одоо бүтээгдэхүүнүүдээ бүрдүүлэх тийм л эрсдэлтэй болох нь. 
Олон улсын төлбөр тооцоо гэдэг бол дан ганц Монголын одоо юу гэдэг юм нутаг дэвсгэр дээр явдаггүй. Энэ бол олон улсын түвшинд, улс хооронд, иргэн хооронд явдаг. Тэгэхээр бид бүхэн бол олон улсын төлбөр тооцооны бүхий л байгууллагууд, олон улсын банкнуудад гишүүнээр элсэж байж энэ процесс бүрэн явдаг … /минут дуусав/

Г.Занданшатар:  Ер нь тэгээд Сайнзориг дарга аа, тэр эрхийн бүртгэл гэж байна шүү дээ. Эрх тусдаа өмчлөх эрхтэй холбоотой эзэмших, ашиглах эрхтэй холбоотой бас асуудлууд тусдаа. Монголбанк бол Санхүүгийн зохицуулах хороо тэр бас эрхийн бүртгэлтэй холбоотой асуудал тусдаа цөмийн энерги, үндэсний аюулгүй байдалтай холбоотой асуудлууд тусдаа гэдгийг нь авч үзээд, тэгээд тэр онцгой зөвшөөрөл Аюурсайхан гишүүний асуусан тэр онцгой зөвшөөрөл, тусгай зөвшөөрөл, энгийн зөвшөөрлийг оруулчихсан байгаа шүү дээ тийм ээ. Үндэсний аюулгүй байдал, хүний амь нас, нийтийн эрх ашиг энэ тэр гэдэг. Тэр юмаа тодотгож бариад хариулаад ярихгүй бол нийгэмд бас буруу ойлголт өгч тэгээд энэ газрын эрх, ашигт малтмалын тусгай эрх, цөмийн үндэсний аюулгүй байдал, цөмийн аюулгүй байдалтай холбоотой асуудал, тэгээд Монголбанкны санхүүгийн эрхтэй холбоотой асуудлуудыг гүйцээн боловсруулах чиглэл өгөөд, дараа нь бас нийгэмд зөв ойлголт өгчихнө гээд ярьж хэлэлцэж байж гарахаар ингээд тохиръё ерөнхийд нь бас гишүүдийн хувьд ч гэсэн. Тэгэхгүй бол ингээд нийтийн эрх ашиг, үндэсний аюулгүй байдал, хүний амь настай холбоотой баахан зөвшөөрөл олгох гэж байгаа юм шиг ойлголт нийгэмд өгөөд байж болохгүй. Хаана хаанаа үүнийг бас. 
Тийм учраас энэ асуудлуудтай холбоотой асуудлуудыг бол гүйцээн боловсруулах чиглэл өгөөд эцсийн хэлэлцүүлгээр нарийвчлан ярилцаж ингэж явна. Ер нь бол яах вэ, тэр Цөмийн энергийн хуульд байгаа заалт энэ тэрүүдийг бас түүнийгээ, харин хасаж барих юм уу тодруулах биш, эх хуульдаа байгаа зүйлүүд байгаа гэдгийг ч гэсэн бас зөв ойлголт өгөх хэрэгтэй байх.
Яах вэ, газрын эрх, эрхийн бүртгэл гэдгийг тусдаа тусгай зөвшөөрлөөс ялгаж ойлгохгүй бол байна шүү дээ. Сайнзориг оо, эрх чинь нэг тусдаа юм яваад байгаа шүү дээ тийм ээ. Эрхийн бүртгэл, тусгай зөвшөөрлийн концепц хоёрыг нэг бас ялгаж харахгүй бол Энхбаяр гишүүн энэ тэр ч гэсэн бас яриад байгаа юм. Тэр ашигт малтмал болон бусад асуудлаар тэгээд эд нарыг ингээд нийтэд нь эцэслэн боловсруулах эцсийн хэлэлцүүлэг дээр анхаарахаар хойшлуулаад явъя аа гэж ингэж ойлгож гүйцээн боловсруулж явъя аа гэсэн ийм ойлголттой цаашаа явж, тэгэхгүй бол үүнийгээ тойроод явчихна.

Цэдэндамбын Цэрэнпунцаг гишүүн.

Ц.Цэрэнпунцаг: Энэ хуулийг бол дэмжиж байгаа юм аа. Тэгээд ер нь зүгээр яах вэ, энэ хууль орж ирж байгаа нь одоо бид нарын амьдрал дээр гарч байгаа харилцааг одоо төгс төгөлдөр зохицуулж одоо хүчин төгөлдөр байгаа хууль маань зохицуулж чадахгүй байна аа гэж үзээд оруулж ирж байгаа гэж ойлгож байгаа. Тэгээд би зүгээр нэг хоёр, яг нэг тодорхой кэйс ярья л даа. Манай одоо Завханд гарсан хоёр хэрэг байна. Энэ Тосонцэнгэл сумын Баян улаан багийн иргэн Р. одоо энэ Дээд шүүх дээр хэрэг нь байна л даа. Энэ нэг бэлтгэсэн модон дундаа түлээнийхээ модонд хорхойд идэгдсэн нэг хэд гурван хуурай мод огтлоод хийчихсэн, одоо Дээд шүүх дээр асуудал нь явж байна. Их уул сумын иргэн Э. галын мод бэлтгэхдээ нэг хэмжээнээс нь хэтрүүлээд аччихсан явсан юм байна. Бас Дээд шүүх дээр. Энэ асуудлуудыг л би шийдэгдэх байх гэж найдаад байгаа юм. Энэ иргэд энэ хуулийг сайн, одоо иргэдэд хууль ойлгомжтой байх ёстой шүү дээ. Тэгэхээр энэ иргэд маань энэ хуулиа одоо сайн ойлгохгүй байна, энэ зөвшөөрөл ямар юмыг зөвшөөрсөн юм, ямар юмыг зөвшөөрөөгүй юм гэдгийг одоо иргэд ойлгож байх ёстой. Хууль чинь одоо иргэдэд л зориулж хийгдсэн байгаа шүү дээ. Бидэнд, хуульчдад биш. Тэгэхээр зэрэг одоо жишээлбэл бид нарын нөгөө нэг энд иргэн хориглосноос, хуулиар хориглосон бусдыг хийж болно оо гэдэг энэ зарчим бол энд байхгүй байна. Одоо нэг хүчин төгөлдөр байгаа хууль одоо үйлчилж байгаа хуулиар бол. 

Хууль иргэдэд ойлгомжтой байх ёстой гэдэг энэ зарчим хэрэгжихгүй байна, хэрэгжээгүй байна, ойлгомжгүй байна. Яагаад вэ гэхээр зэрэг өнөөдөр энэ хуулиар бол энэ зөрчил дутагдал, энэ хуулийн дутмаг байдал руу шийдэгдэж орж ирж байгаа байх гэж бодож байна. Жишээлбэл өнөөдрийн энэ орж ирсэн, одоо энэ төсөл дээр бол зөвшөөрлийн жагсаалт дээр зөвшөөрлийн нэр төрөл гэсэн дотор энэ ой модтой холбоотой бол байгалийн ургамал, ойн дагалт баялаг, тэдгээрийн гаралтай түүхий эдийг бэлтгэх зөвшөөрлөө ангилан тусгай байгаль орчны асуудал эрхэлсэн Засгийн газрын гишүүн гээд ороод ирж байгаа юм. Үгүй ээ, тэгэхээр энэ дээр чинь одоо үүнийг чинь дагалдсан бүтээгдэхүүн дотор нь нөгөө тайрсан хуурай мод мөчир бүгд ороод явчхаж байгаа байх. Үгүй ээ, үүнийг одоо өнөөдөр хийж орж ирж байгаа бол миний бодоход нойтон модыг огтлохыг эрхийг л тусгай зөвшөөрлөөр олгоно гээд байвал ойлгомжтой байх ёстой байхгүй юу. Тэгтэл өнөөдөр иргэнд аж ахуйн нэгж, хуулийн этгээд олгочихдог. Одоо босоо хуурай модыг унагах, огтлох тайрахыг нь иргэнд олгоогүй. Тэгэхдээ иргэд энэ чинь ойлгомжгүй байгаа байхгүй юу. Тэгэхээр хуулийн нөгөө зөвшөөрөл чинь нөгөө үүнийг хийж болохгүй шүү гээд ойлгох ёстой тэр хэсэг чинь бол уул нь тодорхой, нойтон модыг л бид нар яг ой гэж нэрлэдэг тэр ургаа амь модыг л огтолж болохгүй юм байна аа гэдэг ойлголт иргэдэд байх ёстой байхгүй юу. Тэгтэл энэ ерөөсөө тодорхой биш, энэ дээр, тэгээд л энэ нь цаашаа яваад л, одоо тэр байгаль орчны журам доошлоод л явахаараа нөгөө тусгай зөвшөөрлөөр олгосон байгууллага болохоор зэрэг хуурай модыг нь огтолчихдог, тэгээд нөгөө иргэн мэдэхгүй огтлол хийчихээр өнөөдөр энэ Зөрчлийн хуулиар ингээд торгуулаад ингээд энэ асуудал үүсээд ингээд явж байна аа. Эн бол шийдэгдэж орж ирэх ёстой, Үүнийг бол одоо энд шийдэгдэх ёстой байх гэж бодож байна. Үүнийг яг юу гэж харж оруулж ирсэн юм?
2 дугаарт, одоо хөдөө нөгөө жолооны үнэмлэх гэдэг чинь асуудал байна шүү дээ. Тэгэхдээ нөгөөдүүл чинь ямар ч суух шаардлагагүй, одоо мэргэжлийн жолоочоос дутахгүй машин барьдаг, одоо эмэгтэй авгайчуул зөндөө л байна шүү дээ. Мотоцикл, машин бариад л давхиад байдаг, үгүй ээ тэгээд эд нарыг заавал яагаад жолооны сургуульд суух ёстой гээд ингээд энэ дээр одоо хуучин хүчин төгөлдөр байгаа энэ хуулиар чинь … /минут дуусав/

Г.Занданшатар: Хариулсны дараа авна. Сайнзориг дарга хариулчихъя. 82.

П.Сайнзориг: Цэрэнпунцаг гишүүний асуултад хариулъя аа. Бас чухал асуудлууд байгаа. Түрүүн бас яг Тэмүүлэн гишүүн тантай бас төстэй саналууд байсан. Тэгэхдээ Зөвшөөрлийн хууль бас түрүүн Хассуурийн Ганхуяг гишүүн шиг бас ажлын хэсэг ахалж байгаа хүн хэлсэн байгаа. Бид хэд бүх салбарын хуулиудын бас тэр үндсэн зохицуулалт концепцыг нь бас эвдээд байж боломгүй байсан. Үнэхээр тэр ойн тухай хууль дээрээ яг энэ ойн цэвэрлэгээ буюу одоо энэ нойтон мод огтлох, энэ үйл ажиллагаа нь мэргэжлийн байгууллага эрхэлнэ ээ, мэргэжлийн байгууллагууд нь ийм ийм шаардлага тавьж байгаа хүний нөөц ч гэдэг юм уу гээд хэлчихсэн учраас яг иргэдэд энэ зөвшөөрөл олгогддоггүй болно оо. Яг түрүүн яг жишээ нь сүүн бүтээгдэхүүнээр архи үйлдвэрлэх асуудлыг зөвхөн яагаад компанид өгдөг юм бэ гээд яг Тэмүүлэн гишүүнийхээр. Тэгэхээр салбарын зарим хуулиуд дээр нь ийм яг энэ төрлийн үйл ажиллагааг хэн эрхлэх вэ гэдгийг субъектийг тодорхой заачихаар бас энэ хязгаарлалтууд орж орж ирж байгаа, цаашдаа бид нар бас таны саналуудыг бас аваад бид хэд бас байгаль орчны яамтайгаа, ойн тухай хуулийн нэмэлт, өөрчлөлт энэ тэр дээрээ бас уг санааг бас илүү их тодруулъя.
Иргэдэд ямар бололцоо байна вэ гэхээр яг ахуйн хэрэгцээндээ зориулж одоо тэр унанги болон түлээ түлшний модоо бэлтгэх энэ асуудал байгаа, холбогдох нутаг дэвсгэрийнхээ байгаль орчны байцаагчаасаа эрхийн бичиг буюу энэ зөвшөөрлийг аваад одоо бэлтгэх бололцоотой байдаг. Дунд нь яах вэ, ганц нэг нойтон мод огтлох энэ зүйлээсээ болоод бас асуудалд ордог ийм зүйлүүд бол практик амьдрал дээр бол одоо гараад байгаа. Үүнийг бид нар бас яг ойн тухай хуулиуд дээрээ бас таны асуудлыг зохицуулъя. 

Яагаад жолооны курст суух ёстой байдаг юм бэ гэхээр энэ өөрөө Замын хөдөлгөөний аюулгүй байдлын тухай хуулиараа хуультай. Үнэхээр та жолооч болж жолоодох эрхийн үнэмлэх буюу зөвшөөрөл авах гэж байгаа бол холбогдох бас одоо ийм сургалтын байгууллагад сууж энэ практик болон дадлага болон онолын мэдлэгийг үзсэний үндсэн дээр одоо бас та жолоодох эрхийн үнэмлэх авах ёстой. Цаашдаа ангилал болгон дээр бас тодорхой шаардлагууд нь тавигддаг. Ийм одоо хууль, эрх зүйн орчин нь бас байгаад байгаа юм аа гэдэг зүйлийг танд хэлье.
Г.Занданшатар: Зочид танилцуулъя.

 Улсын Их Хурлын гишүүн Цэндийн Мөнх-Оргилын урилгаар ерөнхий боловсролын 1 дүгээр сургуулийн 12 дугаар ангийн багш, сурагчид Улсын Их Хурлын үйл ажиллагаа, Төрийн ордонтой танилцаж байна. Та бүхэнд Улсын Их Хурлын гишүүдийн өмнөөс сурлагын өндөр амжилтыг хүсэн ерөөе өө.

Асуулт хариултын цаг үргэлжилж байна. Одоо Цэдэндамбын Цэрэнпунцаг гишүүн тодруулж асууна, 1 минут.
Ц.Цэрэнпунцаг: Сайнзориг дарга аа, энэ юу байна шүү дээ. Надад ирсэн мэдээллээр бол байна шүү дээ. Босоо хуурай мод огтолчиход гэж байгаа шүү, иргэнд тийм эрх байхгүй гээд байгаа шүү. Үүнийг надад нэг тодруулаад өг өө, та нойтон мод гэж яриад байна. Би бол одоо хэлэхдээ энэ зөвшөөрөл тусгай, ялангуяа тусгай зөвшөөрөл ангилалтай зөвшөөрөл олгож байгаа бол нойтон мод, энэ ургаа амьд энэ нойтон модыг огтлохыг зөвшөөрлийг тусгай зөвшөөрлөөр олгоно оо гээд оруулчхаж болохгүй. Энд ингээд ийм тодорхой бус оруулчихсан. Энэ чинь нөгөө нэг зарчим. Нөгөө ард иргэд ойлгомжгүй, болчхоод энэ ийм асуудалд орчхоод байна шүү дээ. Ингээд одоо амь амьдралаараа хохироод байна шүү дээ. Эдийн засгаараа хохироод байна шүү дээ.
2 дугаарт, өнөөдөр тэр төрөөс бид нар шаардахдаа хууль гаргаж шаардахдаа шалгалтаа өг гээд шаардчихна биз дээ. Яахаараа заавал жолооны сургуульд суух ёстой гэдгийг нь төр шаардаад байгаа юм. Тэр чинь дунд сургууль төгссөн бичиг үсэгтэй юм байгаа биз дээ. Тэр машин тэргээ өөрсдөө практик дээр бариад явж байна шүү дээ. Тэгээд үүнийг яагаад энэ тээврийн хэрэгслийн жолооч бэлтгэх журам гэж оруулчхаад … /минут дуусав/

Г.Занданшатар: Сайнзориг, 82.

П.Сайнзориг: Уучлаарай таны нөгөө асуултыг бас анзаараагүй байж байгаад нойтон гэж хэлчихлээ, уучлаарай. Тэгээд яг үнэхээр газар дээр нь ямар факт кэйс болсныг одоо би мэдэхгүй учраас эрх бүхий байгууллага үнэхээр одоо юу гэдэг юм. Хуурай гэж л мэдээж хэлсэн байх. Нэг талдаа тэр мэргэжлийн байгууллагууд дүгнээд нойтон мод огтолсон бол одоо холбогдох хариуцлагын асуудал ярьсан болов уу? Тэгэхдээ яг тухайлан кэйсийн асуудлыг нь би сайн мэдэхгүй учраас одоо шууд танд бас дүгнэлт өгөөд хариулт хэлэхэд бололцоогүй байна. Ер нь бол одоо байгаль орчны ойн цэвэрлэгээ, ялангуяа тэр ойн цэвэрлэгээ болон мод огтлох үйл ажиллагаа мэргэжлийн байгууллагын одоо эрхээр хийгддэг ийм одоо хууль, эрх зүйн орчинтой. 

Бид бас замын хөдөлгөөний аюулгүй байдлын хууль дээрээ бас эргээд одоо энэ яах вэ, тал талын саналуудыг бас анхаарч таны хэлээд байгаа зүйлүүдийг авч үзье, тэгэхдээ ер нь зүгээр өнөөдөр бас жолоо бариад явна гэдэг бол өөрийн амь наснаас гадна бусдын амь насанд бас эрсдэл учруулах ийм өндөр үйл ажиллагаа байдаг. Тэгэхээр энэ утгаараа л одоо зайлшгүй бид хэдийн ярьдгаар бол жолооны курст заавал сууж байж бас энэ жолоодох эрхийн үнэмлэхийн шалгалтад ордог. 
Г.Занданшатар: 1 минут тодруулъя. Цэдэндамбын Цэрэнпунцаг гишүүн.

Ц.Цэрэнпунцаг: Сайнзориг дарга аа, ийм байгаа шүү, тэр хуурай мод огтлох эрх иргэнд байхгүй гээд байна, мэргэжлийн байгууллага буюу хуулийн этгээдэд өгдөг гээд байна шүү. Тэр эрхийг нь. Та үүнийг надад, бүр нэг дахиад тэр холбогдох тэр хууль журмаар зохицуулаад байгаа юм уу? Тэрийг нь та надад одоо харж ирээд лавлаад хэлчхэж болохгүй юу?
2 дугаарт, тэр машин тэргээ бариад давхиад байгаа тэр улс жолооны сургуульд суугаад жолооны сургуульд сууснаар тэр чадвар нь илүү болоод байгаа ямар нотолгоо, үндэслэл, судалгаа байгаа юм бэ? Дээрээс нь энэ чинь нөгөө л авлига, наад энэ зөвшөөрлийг чинь хуулийн чинь гол зорилго болсон тэр авлига, төрийн энэ үйлчилгээний хүнд суртлыг багасгах энэ чиглэлд чинь наадах чинь зохицохгүй байна шүү дээ. Үүнийг арилгаад ороод ирж байх ёстой байхгүй юу. Энэ зөвшөөрлөө хууль чинь.

Тэр жолооны сургуулийн лицензтэй тэр нөхдүүд чинь суух ч үгүй, угаасаа, тэгээд төлбөрийг нь аваад нэг юу суусан гээд нэг цаас бичиж өгчхөөд байна шүү дээ. Одоо үгүй ээ, тэгээд ингэж хүн ингэж хүндэрч, ард түмэнд, энэ иргэдэд ингэж хүндрэл чирэгдэл учруулж байх ямар хэрэг байгаа юм бэ?
Г.Занданшатар: Сайнзориг дарга, 82, тодруулчих.

П.Сайнзориг: Гишүүн ээ, би танд Байгаль орчны яамтайгаа ярьж байгаад холбогдох дүрэм журмыг нь, бас мэдээллийг нь гаргуулаад танд хүргүүлье ээ. 
2 дугаарт, яг жолооны үнэмлэхийн асуудал угаасаа одоо хуультай, тэгэхдээ би таны саналын дагуу замын хөдөлгөөний аюулгүй байдлын тухай хууль дээрээ одоо бас цаашдаа сайжруулах юу байна. Онолын шалгалтаа өөрөө бэлдээд ч юм уу, ингээд бусад орны зарим жишгүүд байдаг аа. Тэгээд тэр зүйлүүдийг нь бид нар судлаад, бас эргээд үүнийг яаж боловсронгуй болгох асуудлыг шийдье. Өнөөдрийн бол Замын хөдөлгөөний аюулгүй байдлын хуулиар заавал ийм сургалтад суусан хүн шалгалт өгч жолоодох эрхийн үнэмлэх буюу зөвшөөрөл авах ийм хууль, эрх зүйн орчин үйлчилж байгаа гэдэг зүйл байгаад байгаа. Бид хэд бас цаашдаа анхааръя аа.

Г.Занданшатар: Тэрийг судалж бариад, тэгээд бичгээр хариу өгөөрэй. Одоо эрхэм гишүүн Жигжидийн Батжаргал гишүүн асуулт асууна.
Ж.Батжаргал: Баярлалаа. Зөвшөөрлийн хууль орж ирж байгаа юм аа. Тэгээд энэ хууль дээр нэлээн сайн анхаарал хандуулах ёстой ажлын хэсгийг би сайн ажилласан байх гэж ингэж бодож байна. Ер нь одоо тэгээд ажил үйлчилгээ, үйл ажиллагаа явуулах л зөвшөөрлийн л асуудал байгаад байгаа юм уу гэж харагдаад байдаг юм. Гэтэл бид нар одоо энэ хууль дотор бүртгэлийн байж болмоор асуудал, зарим тохиолдолд бүр байршил, газар нутгийн тухай асуудал энэ тэр ингээд холилдож орж ирээд л байна л даа. Үүнийг одоо ер нь яаж ялгах ёстой юм бол оо? Үндсэн хуулийн үзэл баримтлал зарим талаар зөрчигдөөд гэдэг юм уу, хэрэгжихгүй байгаад байгаа юм байгаад байх шиг байх юм. Монгол Улсын нутаг дэвсгэр, засаг захиргаа, нутаг дэвсгэрийн нэгжид хуваагдах тухай л ярьсан. Түүнээс биш яам, агентлагуудад хуваагдана гэж яриагүй. Огт. Тэгээд одоо буцаад ингээд аваад үзэхээр зэрэг тусгай хамгаалалттай газар нутагт газар ашиглах гэрчилгээг яам өгдөг гэдэг юм уу, Энэ уул уурхайн баахан тусгай зөвшөөрөл эд нарын юмнуудыг бас холбогдох нэг агентлаг өгдөг, тэр битгий хэл орон нутгийн эрхэд бүр халдаад, орон нутгийнхаа газар нутгийг тусгай хамгаалалтад хэрэгцээнд авчхаад байгаа шийдвэрийг нь геологи уул уурхайн кадастрын алба өөр дээрээ хянаж үзээд бүртгэхгүй байх энэ тэр ийм юм байж болох юм уу? Энэ асуудлуудыг ер нь яаж зохицуулна гэж бодоод байна аа. 

Бас нэг зүйл байгаад байгаа юм. Одоо тэр чөлөөт бүс дээр бас яг ийм эрх нээж байгаа байхгүй юу. Чөлөөт бүсийн газрын ашиглалтын гэрчилгээг чөлөөт бүсийн захиргаа өгөх юм гэнэ ээ, болох юм уу энэ чинь. Тэр ургамал, эмийн ургамал түүх асуудлыг бас тэндээс өгөх юм гэнэ ээ, байж болох юм уу, холбогдох байгууллага нь энэ мэтчилэнгээр, энэ Зөвшөөрлийн хуульд Үндсэн хуулийн үзэл баримтлалтай зөрчилдсөн байж болохоор, тэгээд талбай байршлын асуудал руу орчихсон ийм юмнууд байгаад байх юм аа. Үүнийг ер нь яаж зөв зохицуулах ёстой вэ гэж.

2 дахь зүйл бас л ялгаагүй юм. Энэ эмийн гэдэг юм уу, энэ эрүүл мэндийн шинжилгээний байгууллагуудын үйл ажиллагаа явуулах тэр зөвшөөрөл, юмыг нь бол эрүүл мэндийн асуудал эрхэлсэн байгууллагууд өгөх нь зөв байх аа. Харин тэр хаана байрших энэ тэр асуудлыг нь орон нутаг л зөв зохистой шийдэж өгөх тухай л асуудал байгаа. Тэгэхээр энэ нь одоо яг юугаар зохицуулагдаж явах юм бэ? Орон сууцны хороолол дотор гэдэг юм уу энэ одоо нийтийн орон сууц дотор эрүүл мэндийн шинжилгээний байгууллагууд очиж байршчих гээд хэрүүл үүсгээд байгаа юмнууд дотор байгаад байна шүү дээ, энэ тэр харилцааг чинь цаад хуулиараа зохицуулах ёстой гэж байгаа бол энэ хуулиа дагуулж оруулах, өөрчлөлтийнхөө асуудал дээр тэр цаад хуулиудын эрх зүйн зохицол хангах, ер нь иргэдийн аюулгүй байдлыг хангах чиглэлийнхээ асуудлыг их л нарийн бодож бид зохицуулах шаардлагатай юм байна л гэж би хараад байгаа юм. 
Хүнсний аюулгүй байдлын асуудал нэлээн эрчтэй, бас гарч ирж байна аа. Үүнтэй уялдуулаад наад хүнсний бүтээгдэхүүнд ордог түүхий эдээс авхуулаад эцсийн бүтээгдэхүүн болоод хэрэглэгчдийн хүрэх гэдэг юм уу. Одоо энэ бүх үйл явцыг бид гарал үүсэл, үйл явцаар нь мөшгөх системийг нэвтрүүлэх ёстой, тэгж байж эрүүл аюулгүй хүнсний тухай асуудал ярих ёстой, энэ тэр гээд ингээд яриад … /минут дуусав/

Г.Занданшатар: Хассуурийн Ганхуяг гишүүн, ажлын хэсгийн дарга.

Х.Ганхуяг: Энэ бас хуулийг тайлбарлахад бол энэ бол нөгөө зөвхөн процессын хууль байхгүй юу. Процессын хууль буюу энэ зөвшөөрлийг хэрхэн яаж өргөдөл гаргах вэ, ямар хугацаанд шийдвэрлэх вэ, ямар ямар зөвшөөрлүүд байх вэ гэдгийг бол энэ нөгөө зөвшөөрлийн харилцааг зохицуулсан 200 хууль байна. Тэгээд түүн дээрээс бид нар ингээд Засгийн газар бол өөрөө өргөн мэдүүлэхэд бол өөрсдөө шүүж мэдүүлсэн, гишүүд өргөн мэдүүлэхдээ өөрсдөө шүүж мэдүүлсэн. Тэгэхээр энэ дээр бол бид нар нэгдүгээрт бол зөвшөөрөл нэмсэн юм бол байхгүй. 

Зөвшөөрөл цаашдаа бүртгэлийн шинж чанартай, жишээлбэл цаашид бол хасагдах бол боломжтой байгаа. Тэгээд тэр нь бол гурван жил тутам аудит хийгээд Засгийн газар өөрөө саналаа оруулаад хасах процесс хийх боломжтой гэсэн үг. Та болохоор зарим зөвшөөрлийг орон нутагт нь биш яам, агентлаг өгч байна. Эсвэл одоо зарим зөвшөөрлийг бол нөгөө чөлөөт бүс нь олгож байна гэдэг асуудлыг хөндөж байна аа. Тэгээд энэ болохоор нөгөө яг салбарын хуульдаа одоо, тухайлбал чөлөөт бүсийн хуульдаа чөлөөт бүсийн захирагч ийм зөвшөөрлийг олгоно оо гээд л тэр хуульдаа ороод батлагдчихсан байгаа байхгүй юу. Одоо жишээлбэл ашигт малтмалын хуулийг тэр Ашигт малтмалын ерөнхий газар одоо кадастр нь ч байдаг юм уу олгоно оо гээд заачихсан байгаа. Тэгэхээр бид нар бол тэр салбарын хууль дээр дөрөөлөөд, дээрээс нь эрх бүхий байгууллагуудаас бүгдээс нь саналыг нь аваад тэгээд л тэр хуульд заасан нь л оруулж байгаа. Тэгээд энэ дээрээс бол бид нар өөрсдөө хэн нэгнийг өөрчлөөд дур мэдээд өөрчилсөн юм ерөөсөө байхгүй ээ. Тэгэхээр цаашдаа бол бид нар бас нэг анхаарах юм юу вэ гэхээр одоо энэ хуулийг хэлэлцэгдээд явж байгаа яг энэ шатанд тав, зургаан хууль, одоо зөвшөөрлийн харилцааг зохицуулсан хуулиуд ороод ирчихсэн байгаа. Тэгээд түүн дээрээс авхуулаад бас ялгаа байхгүй, бид нар гишүүд сайн үзмээр байх. Одоо магадгүй одоо тэрийг нь хэн олгох гээд байгаа юм, яаж олгох гээд байгаа юм, ямар үндэслэлээр олгох гээд байгаа юм. Яг үнэхээрийн үндэсний аюулгүй байдал, хүн амын эрүүл мэнд, байгаль орчин, төрийн нийтийн өмчийг ашиглахтай холбоотой харилцаа мөн үү, үгүй юу гэдгийг бид нар хамт л шүүгдэж явахгүй бол болдоггүй юм байна лээ. Ерөөсөө л зөвшөөрлийн харилцааг яагаад бид нар тэр зөвлөлийг Ерөнхий сайд ахлахаар ингээд энэ хуулийн төсөлд туссан бэ гэхээр мандат нь тэндээсээ явж байж Их Хурал нь тэрийгээ дэмжиж байж л явах юм байна лээ. Тэрнээс биш бол энэ чинь эрх бүхий байгууллага болгон тэр олон зөвшөөрлийн ард дандаа л гарын үсэг байдаг. Дандаа л хүнд суртал байдаг. Тэгэхээр энэ юмыг чинь бид нар ингэж зохицуулахаас өөр арга байхгүй байгаа юм аа, баярлалаа.

Г.Занданшатар: Жигжидийн Батжаргал гишүүн тодруулъя.
Ж.Батжаргал: Цаад хууль нь тийм байна. Бид тэр цаад хуулиудаас зөвшөөрөлтэй байж болох бүх юмнуудыг нь татаад энэ хуулийнхаа жагсаалтад тусгай зөвшөөрөл, энгийн зөвшөөрөл гээд оруулаад ирлээ л гээд ярьж байна л даа. Тэрийг одоо би зөв буруугийн тухай яримгүй байна. Гэхдээ яах аргагүй энэ чинь орон нутагт байж байгаа газар нутгийг нь яам олгодог тийм одоо юм байж болох юм уу, болохгүй юм уу, нэг.

2 дугаарт, зарим энэ зүйлүүд чинь ер нь тусгай зөвшөөрөл мөн юм уу, эс үгүй бол бүртгэл юм уу. Би бол заримдаа энэ чинь бүртгэлийн л үйл явц л баймаар юмнууд нь энэ зөвшөөрөл рүүгээ орж ирээд байгаа юм биш байгаа даа гэдэг л ийм л үүднээс нь л асуудалд хандаад байна л даа. Үүнийг, одоо ер нь яаж нягталж үзэв, нэг ийм зүйл тодруулмаар байх юм.
Г.Занданшатар: Пүрэвжавын Сайнзориг дарга, Төрийн нарийн бичгийн дарга.

П.Сайнзориг: Батжаргал гишүүний асуултад хариулъя аа. Би таны зарим одоо саналуудтай бас адилхан бодолтой байдаг. Өнөөдөр бол Монгол Улсад газрын менежмент тав зургаан яаман дээр яваа. Нэгдсэн газрын менежмент хийх бололцоогүй, үүнийгээ дагаад газартай холбоотой шийдвэр нэгдсэн байдлаар гарах бололцоогүй ийм л байгаа. Энэ нь өөрөө эргээд өмчийн болоод төрийн байгууламжийн үйл ажиллагаанд нөлөөлдөг гэвэл нөлөөлдөг. Энэ нөгөө төрийн чиг үүргийн давхардал бас энэ дээр л яваад гэх мэт ийм олон асуудлууд байдаг. Тэгэхдээ Монгол Улсын Үндсэн хуулиараа сая бас орсон нэмэлт өөрчлөлтөөрөө, зургаагийн хоёроор газар түүний баялаг бол бүх ард түмний одоо өмч, түүнээс биш тухайлсан аймгийн гэдэг юм уу, тухайлсан аймгийн нутаг дэвсгэр дээр байгаа иргэдийн асуудал биш.
2 дугаарт яах вэ, ер нь зүгээр цаашдаа бас тусгай хамгаалалттай газар нутгийн тухай хууль явж байгаа. Үүн дээрээ заавал одоо тэр тусгай зөвшөөрлийг яам биш өөр бусад этгээд буюу олгож болно оо гэдэг асуудлыг бас бодлогын хүрээнд л ярихаас өөр аргагүй байгаа юм. Бас гэрээ конвенцын асуудлууд байна … /минут дуусав/

Г.Занданшатар: 2 гишүүний дараа санал хураалт явуулна. 145 зарчмын зөрүүтэй саналын томьёоллоор санал хураалт явуулна. Зарим саналууд орно.
Одоо Цэндийн Сандаг-Очир гишүүн асуулт асууна аа.

Ц.Сандаг-Очир: Баярлалаа. Зөвшөөрлийн хуулиар энэ олон зөвшөөрлүүдийг тоог нэгд цөөлж байгаа юм байна гэж ойлгож байна. 900 гаруй зөвшөөрлийг 377 болгож байгаа юм байна аа гэж. Энэ сайн хэрэг. Нөгөө талаар энэ хуулиар үзэл баримтлалын хувьд энэ олон зөвшөөрлүүдийг хэрхэн яаж, хэн ямар процедурын дагуу олгох юм бэ гэдгийг тодорхой болгож байгаа юм байна аа гэж ингэж ойлгож байна. Гэтэл энэ 377 зөвшөөрлийн чинь цаана хуульчлагдаагүй журмаар олгогддог маш олон зөвшөөрлүүд байна аа. Хуулийн адил хүчинтэй үйлчлэлтэй, тэгээд манай энэ хуулийн энэ үзэл баримтлалын хүрээнд ороогүй гээд ингээд хаягдах нь л дээ. Тэгээд манай улс чинь өөрөө худалдаа үйлчилгээ, үйлдвэрлэлийн орон, үйлчилгээний орон. Захын нэг, одоо найман нэрийн гэдэг юм уу, зургаан нэрийн дэлгүүр ажиллуулъя, баар, ломбард, ажиллуулъя гээд л ингэдэг. Энэ бүх үйлчилгээнүүдийн өнөөдөр одоо эрх авахаас авхуулаад сунгах энэ процедурууд үнэхээр одоо тэр үйлчилгээ эрхлэгчдэд нэгд ил тод биш байна. Хоёрт одоо дарамттай байна. Тэгээд энэ одоо хуульд тусгай, одоо аймаг, нийслэл нь журмаараа зохицуулдаг юм гээд ингээд хаямааргүй байгаа юм аа. Хамгийн их хүсэж байгаа улсууд чинь энэ худалдаа үйлчилгээний журмыг хөнгөрүүлэх, ил тод байлгах, энэ шат дамжлагыг цөөрүүлэх багасгах, аль болох хүнээс хараат байх энэ одоо хүсэлтийг л яриад байгаа шүү дээ. Тэгвэл энэ хуулиар зохицуулагдахгүй үлдэх нь ээ. 

Нөгөө талаар энэ 377 зөвшөөрлийг аль болох хүнээс хараат бусаар яаж одоо олгодог болгох юм. Цахим болох юм уу, үгүй юу, онлайн болох юм уу, үгүй юу

Тендер сонгон шалгаруулах худалдан авалтууд одоо цахим болсон, үүнтэй адилхан энэ зөвшөөрлүүдийг цахим болгоход юу нь болохгүй байгаа юм. Манайхан заавал энэ одоо зөвшөөрлийг чинь өгч байгаа, гарын үсэг зурж байгаа улсууд чинь заавал нэг нүүр харж байж, танил тал харж байж энэ зөвшөөрлийн чинь цаана ерөөсөө нуугдаад байгаа төрийг хүчгүйдүүлээд байгаа, үнэгүйдүүлээд байгаа, нэр хүндийг унагаад байгаа юм чинь энэ шүү дээ. Энэ олон зөвшөөрөл өгч, шат дамжлага. Заавал төрийн байгууллага дээр очиж тэр албан тушаалтны ширээний өмнөөс үүдэнд очиж харж сууж хүлээж, тэгээд л стандартаа шаардлагаа л хангачихсан бол одоо заавал тэр төрийн байгууллага дээр оффис дээр очиж одоо хүлээж суух ямар хэрэг байна аа, нэгд.

Дараагийн асуудал, энэ сунгах хугацаа байгаа юм аа. Энэ сунгах хугацааг хэн анх яаж, ямар шалгуурыг баримталж өгдөг юм, өгдөг юм. Одоо жишээ нь одоо нэг зөвшөөрөл өгөхөд хоёр жилээр өглөө гэж бодъё, үүнийг юуг үндэслэж хоёр жилээр өгч байгаа юм? Ямар шалгуурыг үндэслэж, ямар мэргэжлийн байгууллагын одоо шалгуурыг үндэслэж өгдөг юм, дараа нь сунгахад мөн адилхан ямар хугацаанд одоо сунгадаг юм, үүнийг хэн тогтоодог юм? Үүний цаана бүх одоо тэр асуудлууд чинь байгаад байгаа юм аа. Үүнийг нэг тодруулж өгөөч ээ.
Нөгөө талаар энэ хуульд зөвшөөрлийг дамжуулах, дамлах, худалдах, түрээслэх гэсэн одоо ийм хууль бус үйл ажиллагаанууд энэ хуульд одоо хэрхэн яаж зохицуулагдаж байгаа вэ? Яаж орж ирж байгаа вэ гэдгийг.

Дараагийн нэг асуудал энэ эрүүл мэндийн чиглэлээр үйл ажиллагааг зөвшөөрлийн үйл ажиллагаанд тусгай зөвшөөрлийг нь олгох эрх эрх бүхий этгээд гэдэг дээр эрүүл мэндийн асуудал эрхэлсэн төрийн захиргааны төв байгууллага гэж байгаа юм. Тэгээд эсхүл гэж байгаа юм. Эс үгүй бол аймаг, нийслэлийн эрүүл мэндийн газар яг аль нь олгох юм, эсвэл давхцуулаад олгох юм уу, эсвэл аль нэг нь олгочихсон байхад болох юм уу? Энэ ямар утгатай юм, маш олон төрлийн үйлчилгээнүүдийг ингэсэн байгаа юм. Яам нь, эсхүл аймаг, нийслэлийн эрүүл мэндийн газар нь хоёулангаас нь авах юм уу, аль эсвэл нэгнээс нь авчихсан байхад болох юм уу, үүнийгээ тодруулж өгөөч ээ гэдгийг. 

Г.Занданшатар: Хассуурийн Ганхуяг гишүүн.

Х.Ганхуяг: Сандаг-Очир гишүүн маш ийм зөв саналууд хэлж байна. Тэгээд ер нь бол саналууд бол энэ хуульд бол туссан байгаа, тэгээд дэмжиж байна аа. Тэгээд энэ хууль батлагдсанаар бол захиргааны хэм хэмжээ нь ямар нэгэн акт гаргахыг бол хориглож байгаа. Тэгээд хууль, тэгэхдээ батлагдаад нөгөө хэрэгжиж эхлэх хугацаа хүртэл бол Засгийн газар бол тодорхой хэмжээнд бол чиглэлүүд өгч байна, хуультай нийцүүлэх гэсэн үг. Нийтдээ одоо 200 гаруй хууль дээр зөвшөөрлийн процессын зураглал гаргаад, түүнээс 40 хуулийн одоо харилцааг нь илүү нарийвчилсан зохицуулалттайгаас бусад дээр нь бид нар одоо ингээд энэ хуулийн процесс нэлээн үйлчилнэ гэсэн үг. Тэгээд тэр нь дунджаар бол гурваас таван жилийн хугацаатай, одоо зөвшөөрөл олгохоор угаасаа тэр хуулиуд дээр байсан. Тэгээд энэ тусгай зөвшөөрөл бол угаасаа таваас доошгүй жил, энгийн зөвшөөрөл гурваас доошгүй жил гэсэн байдлаар гарч ирж байгаа. Одоо ингээд найман нэрийн барааны зөвшөөрөл авахад бол найман зөвшөөрөл авдаг байсан бол одоо бол тэр архи зарах юм бол архины зөвшөөрөл, тамхи зарах юм бол тамхины зөвшөөрөл авна. Тэгээд мэргэжлийн хяналтаас тэр эрүүл ахуй, стандарт хангачихсан тэр юугаа аваад л дүгнэлтээ аваад л бол оо, одоо цаашдаа бол ямар нэгэн зөвшөөрөл авах харилцаа үлдэхгүй ээ гэсэн үг.

Ер нь бол зөвшөөрлийг авахад бол, тусгай зөвшөөрөл дээр бол нийтдээ бол 22 ажлын өдөр процесс бол явагдана. Энгийн зөвшөөрөл бол 17 ажлын өдөр. Үүнийг нь задлаад үзвэл 2 өдрийг нь болохоор яг баримт бичгийг нь бүрдлийг нь шалгах, 10 дээр нь болохоор одоо баримт бичгийн бүрдэл хангасан гэж үзвэл одоо магадлангаа хийнэ, гуравдагч этгээдийн баталгаажуулалт юм уу мэргэжлийн хяналтын дүгнэлт шаардлагатай бол 5 хоногоор сунгаж байгаа, тэгээд 5 хоногт багтаагаад шийдвэрээ гаргана гэж байгаа юм.

Зөвшөөрлийг та тэгээд сунгалт дээр бол нийт бол 12 өдөр тусгай зөвшөөрөл дээр энгийн зөвшөөрөл дээр бол 10 ажлын өдөр дотор багтаагаад сунгалт болон эд нар бол хийхээр яаж байгаа юм аа. Энэ хуулийг бол яг нийтийн мэдээлэл, ил тод байдал болон сая намрын чуулганаар батлагдсан цахим хуулиудыг бас ийшээ нэлээн шигтгэж оруулсан байгаа. Цахим бүртгэлийн нэгдсэн мэдээллийн сантай болно. Түүн дээр бол одоо зөвшөөрөл эзэмшиж байгаа бүх этгээдийн зөвшөөрөл болон эзэмшигчийн нэр эд нар бүгдээрээ орно гэсэн үг. Бүх процессыг бол цахимжуулах үүрэг тавигдаж байгаа Засгийн газар дээр. 

Зөвшөөрөл шилжүүлэх асуудлыг дамлах асуудал бол энэ хуулиар хориглож байгаа. Одоо зөвшөөрснөөс бусад зөвшөөрөл, нөгөө тухайн салбарын хуулиар зөвшөөрснөөс бусад зөвшөөрлийг шилжүүлэхийг хориглож байгаа. Тэгээд та өөр юу ярилаа. Эрүүл мэндийн салбар болохоор тэр эмнэлгийнхээ статусаасаа хамаараад зарим нь болохоор яамнаасаа олгодог, зарим нь болохоор аймаг, нийслэлээс олгодог юм байна лээ. Тийм болохоор эсхүл гээд дурдсан байгаа шүү. Нэгдсэн эмнэлэг бол улсаас авдаг, одоо нөгөө өрхийн эмнэлэг ч байдаг юм уу, тэр нь болохоор одоо статус нь арай өөр болоод явчихдаг. Тийм. Нийслэлээс авдаг нь бас нийслэлээс авдаг гээд.
Г.Занданшатар: Цэндийн Сандаг-Очир гишүүн.
Ц.Сандаг-Очир: Хууль зүйн яам дээр би хууль зүйн яамныханд нэг л юмыг хэлээд байгаа шүү дээ. Энэ олон хуулиудыг санаачилж орж ирэхдээ энэ алслагдсан дүүрэг, алслагдсан 3 дүүргийн онцлогийг, байршлыг маш сайн оруулж ирж байгаач ээ, энэ хуульдаа. Тухайлбал жишээ нь энэ согтууруулах ундаа худалдах, түүгээр үйлчилгээ эрхлэх зөвшөөрлийг одоо бол аймаг, нийслэлийн засаг дарга шууд олгож байгаа, олгоно гээд хуульчилчихлаа. Тэгвэл алслагдсан 3 дүүрэг дээр чинь одоо орон нутгийн дүүргийн засаг дарга нар нь энэ үйлчилгээгээ эрхлэх зөвшөөрлөө олгоод явж байгаа. Та бүхэн анзаарсан бол 15 онд Налайх, Багануур дүүргийг бие даасан хот болгоно гээд хотын статус нь, хотын захирагч нь худалдаа үйлчилгээ эрхлэх зөвшөөрлөө олгоно гээд ингээд хуульчлагдаад үүний дагуу явж байгаа. Одоо та бүхний энэ зөвшөөрлөөр энэ байдлаасаа буцаад ахиад аймаг, нийслэлдээ очдог болж байгаа юм байна. Энэ зөвшөөрлийг авахын тулд энэ 3 дүүргийн худалдаа үйлчилгээ эрхлэгч нар нийслэл рүү ирэх асуудал үнэхээр хүндрэлтэй. Одоо байгаа юм нь болгохоо больчихвол ахиад аймаг, нийслэл рүү явах уу? Ийм хүндрэл гарах нь ээ. Тийм учраас та бүхнийг аливаа хууль дээр тэр өнөөдөр … /минут дуусав/

Г.Занданшатар: Үүнийг эцсийн хэлэлцүүлэгт анхаараарай. Нэгжийн хуулиар болон юугаар үүнийг чинь бас зохицуулсан байгаа шүү дээ. Ахиад эргээд томроод байна гээд.

Төмөртогоогийн Энхтүвшин гишүүн. 
Т.Энхтүвшин: Энэ зөвшөөрөл олгохгүй байх, сунгахгүй байх ийм 4 үндэслэл ирж байгаа юм байна. Тэгээд санхүүгийн тогтвортой байдлыг хангах, үр ашигтай өрсөлдөөний нөхцөлийг бүрдүүлэх гэсэн ийм үндэслэлүүд орж ирж байгаа юм байна. Ийм ерөнхий заалтаар оруулж ирж болж байгаа юм уу. Үүнийг нэг тодорхой бас тайлбарлаж өгөөч ээ гэж хүсэж байна. Ийм ерөнхий заалтаар ороод ирэх юм бол санхүүгийн тогтворгүй байна. Өрсөлдөөний одоо бас нөхцөлийг бүрдүүлж чадаагүй байна гээд, нөгөө зөвшөөрлийг нь олгохгүй тоглолт хийгээд одоо юу гэдэг юм яваад байх ийм бололцоо боломжийг ингэж бүрдүүлж өгч байгаа юм биш үү. Тийм учраас энэ заалтуудаа жоохон нарийвчлаад оруулж ирвэл яасан юм бэ? Үүнийг ер нь юу гэж ойлгож байгаа юм, нэг тайлбарлаж өгөөч гэж хүсэж байна.
2 дахь асуудал бол энэ өргөх машин механизм, зуухны даралт савыг бас ийм зөвшөөрөл авахыг оруулж ирсэн байна аа. Одоо арван тонны кран байдаг юм уу, нөгөө лифтнүүд одоо бүгд тусгай зөвшөөрөлтэй болохоор ингэж харагдаад байна, энэ дээр. Энэ юу гэдэг юм, энэ 10 тонны кран ч гэдэг юм уу өргөх машин механизмыг бол тэртээ тэргүй зөвшөөрөлтэй компани шалгаад магадлаад, тэгээд үйл ажиллагаа явуулж болно оо гээд дүгнэлт гаргаад өгчихдөг шүү дээ. Заавал энэ дээр одоо юу гэдэг юм, тусгай зөвшөөрөл олгоод байх шаардлага бас байгаа юм уу. Үүнийгээ ер нь бас эргэж нэг харвал яасан юм. 

Зуухны даралтат сав бас байж байна. 110 градусаас дээш халдаг, мөн ялгаа байхгүй энэ зуухны даралтат сав, энэ савуудыг нь одоо юу гэдэг юм. Зөвшөөрөлтэй компани угсралтыг нь хийж өгөөд, ингээд мэргэжлийн байгууллага нь очиж шалгаад ажиллаж болно оо гээд дүгнэлтээ гаргаад ажиллаад явдаг. Тэгэхээр мөн ялгаа байхгүй. Ингээд зуух, даралтат савууд чинь одоо үндсэндээ бас тусгай зөвшөөрөлтэй болохоор ингэж харагдаад байна аа. Хэрвээ ингэж явах юм бол энэ бол маш хэмжээний одоо хүнд суртал бий болно оо. Өнөөдөр Монгол Улсад 10-аас дээш одоо крантай, лифт одоо угсарч байгаа ийм олон компаниуд байж байгаа шүү дээ. Тийм учраас энэ дээрээ бас нэг эргэж нэг хараач ээ. Үүнийгээ бас нэг тайлбарлаж өгөөч ээ гэж хэлмээр байна.
3 дахь асуудал бол энэ сүү, сүүн бүтээгдэхүүн нэрсэн шимийн архийг үйлдвэрлэх гээд тухайн аймгийн засаг дарга нь тусгай зөвшөөрөл олгохоор юм байна. Тэгэхээр нөгөө айл өрхүүд чинь нэг бол нөхөрлөл болно. Нэг бол одоо аж ахуйн нэгж болгож байж л үйл ажиллагаа явуулахаар ийм заалт орж ирсэн байна. Тийм учраас үүнийг бас нэг эргэж хараач. Энэ шимийн архийг бол дандаа л одоо айл өрх, малчид маань л хийж байгаа шүү дээ. Тэгэхээр энэ чинь аж ахуйн нэгж болоод ингээд тусгай зөвшөөрлөө аваад явна гэх юм бол энэ бол бас амьдрал дээр нийцэх ийм бололцоо, боломж байхгүй байна аа. Тийм учраас үүнийгээ нэг эргэж харвал яасан юм бэ гэсэн ийм 3 асуултыг тавьж байна аа.
Г.Занданшатар: 82 Пүрэвжавын Сайнзориг Төрийн нарийн бичиг.

П.Сайнзориг: Энхтүвшин гишүүний асуултад хариулъя. Эхний асуудал байна аа. Таны. 1.5 дугаар зүйлийн 5 дахь хэсгийг асууж байна. Засгийн газар үндэсний аюулгүй байдал, санхүүгийн тогтвортой байдлыг хангах, нийтийн ашиг сонирхол үр ашигтай өрсөлдөөний нөхцөлийг бүрдүүлэх үүднээс бас тодорхой ийм одоо хязгаарлалт тогтоох, сунгах үйл ажиллагаа нь хязгаарлалт тогтоох үйл ажиллагаа хийж болно оо л гэж байгаа юм. Иймэрхүү практикууд бол бас энэ өнгөрсөн хугацаанд гарсан байдаг. Жишээ нь, ашигт малтмалын тусгай зөвшөөрөл олгохтой холбоотой харилцааг цэгцлэх, энэ урт нэртэй хууль гарахаас өмнө л дөө, энэ цэгцлэх үйл ажиллагаа явах үүднээс яг энэ тусгай зөвшөөрөл олгох үйл ажиллагааг зогсоох үйл ажиллагаа хууль санаачилж хийсэн байдаг. Тэгэхээр ийм юмнуудыг ингээд бас заримдаа процедур байдаг учраас үнэхээр нөхцөл байдал нь, эсвэл үндэсний аюулгүй байдлын зөвлөлөөр гараад, бас тодорхой зөвлөмжүүд ирээд байхад тодорхой түр хугацаанд энэ нөхцөл үйлдлүүдийг авч үзэхээс ийм хязгаарлаж тогтооё оо гэдэг зүйлийн зүгээр Засгийн газрын хэмжээнд нь өгч байгаа юм. Үүнийгээ одоо цаашдаа зөвшөөрлийг яах уу, ийх вэ гэдэг юмаа цэгцэлсний дараа энэ одоо хязгаарлалтаа буцаагаад сулруулах уу, үгүй юу гэдэг энэ бололцоо нь бас Засгийн газрын түвшиндээ байх нь зөв юм байна аа гэж үзэж байгаа. Энэ өөрөө эргээд Монгол Улсын Засгийн газар бол хүлээсэн чиг үүрэг нь нийгэм, эдийн засгийн амьдралын өдөр тутмын үйл ажиллагааг зохицуулах энэ чиг үүргийнхээ хүрээнд бас ийм бүрэн эрхтэй байх нь зөв юм болов уу гээд энэ хууль дээр бас орж ирсэн. 

Өргөх машин, механизмтай холбоотой юман дээр одоо СӨХ гэдэг юм уу, одоо юу гэдэг юм нэг лифт тавих болгондоо үүнийг авах гээд байгаа зүйл биш, яг энэ үйл ажиллагааг тэр суурилуулдаг болон засвар үйлчилгээ хийдэг компаниуд л тусгай зөвшөөрөл аваарай гэдэг л үүгээр орж ирж байгаа. Тэгэхээр яг таны хэлж байгаа үзэл санаа буюу тэр тусгай зөвшөөрөлтэй энэ чиглэлийг нь суурилуулдаг болон засвар үйлчилгээ үзүүлдэг байгууллагууд л тусгай зөвшөөрөл авна, кран дээр мөн адил. Түүнээс биш яг одоо би нэг кран захиалах ч юм уу, байрандаа лифт тавиулах. Сөх-ийн ажилтан байлаа гэхэд бид нар зөвшөөрөл авах тухай биш, үүнийг суурилуулж, засвар үйлчилгээгээр хангаж байгаа хүмүүс л тусгай зөвшөөрөлтэй байх асуудал энэ дээр орж ирсэн.
Сүүн бүтээгдэхүүний асуудал дээр бол түрүүн Тэмүүлэн гишүүн бас асууж хөндөж байсан. Энэ өрхийн хэрэгцээнд зориулж ч юм уу, яаж байгаа юм дээр энэ архины хууль үйлчлэхгүй ээ гээд угаасаа хуульд заалттай одоогийн ч шинэчилсэн найруулгад, бас Улсын Их Хурлын парламент дээр ажлын хэсэг гарчихсан яваа. Энэ дээр бид нар бас зүгээр та нөхдийн хэлж байгаа саналуудыг бас анхаарч авч үзье ээ.

2 дугаарт, ер нь бол сүүн бүтээгдэхүүнээр үйлдвэрлэлийн зориулалтаар буюу тэр масс үйлдвэрлэл дээр хүнсний аюулгүй байдал талаасаа ч тэр заавал зөвшөөрөл байх ёстой гэдэг ийм шаардлага үйл ажиллагаа өнөөдрийн хуулиараа яваа. Тэгэхдээ үүнийг зөвхөн түрүүн Тэмүүлэн гишүүн асуусан байсан, зөвхөн компани яагаад эрхлээд байгаа юм бэ? Үүнийг жоохон өргөжүүлж болдоггүй юм уу гэж асуудал байлаа. Үүнийг нь бид нар арай анхаарч зөвхөн компани биш, магадгүй цаашдаа хоршоо, нөхөрлөл энэ тусгай зөвшөөрлийг авах энэ бололцоог нь харин нээх талаас нь бид нар холбогдох хуулийн төслийн ажлын хэсэг дээрээ ажиллая аа.

Г.Занданшатар: Тэр нийтэд худалдан борлуулах бол өрхийн хэрэгцээндээ малчин өрх, цайгаа чанана уу, шимийн архиа үйлдвэрлэнэ үү, нэр нь тэр бол зөвшөөрөл авах шаардлагагүй байж. Нийтийн хэрэгцээнд худалдан борлуулах гэж байгаа нийтийн эрүүл мэндийн амь настай холбоотой асуудал бол масс үйлдвэрлэл энэ тэр гэдгээрээ ялгахгүй л болохгүй байх.
Төмөртогоогийн Энхтүвшин гишүүн асуулт асууна. Түүний дараа санал хураалт явуулна, гишүүд чуулганы танхимд цуглаарай.

Асуулт, хариултын цаг дуусаж байна. Асуулт хариултын цаг дууссан учраас гишүүд чуулганы танхимд цуглана.
Асуултын өмнө зочид танилцуулъя.

Их Хурлын гишүүн Сайнбуянгийн Амарсайхан, Цэндийн Сандаг-Очир нарын урилгаар Налайх, Багануур, Багахангай дүүргийн ерөнхий боловсролын сургуулиудын ахлах ангийн багш, сурагчдын төлөөлөл, Улсын Их Хурлын үйл ажиллагаа, Төрийн ордонтой танилцаж байна аа. Монгол Улсын ирээдүй болсон эрхэм хүндэт сурагчид, багш та бүхэндээ сурлагын өндөр амжилтыг хүсье. Сурах чиглэлийн эрхэм болговол хандах зүг өөрөө тогтож сайн иргэн болно шүү, сайн сурцгаагаарай, сургуулиа сайн төгсөөд сайн мэргэжил эзэмшээрэй.

Үг байхгүй ээ, байдаггүй байдаггүй. Анхдугаар хэлэлцүүлэг, анхдугаар хэлэлцүүлэг. Чамайг дараа нь асуулт асуулга энэ хүн цуглатал байна шүү дээ. Тэгэхдээ би одоо Даргын дэргэд зөвлөлтэй учраас гишүүд чуулганы танхимд цуглая. 

Ингээд ингэж тохиръё. Асуулт хариултын цаг дуусаад санал хураалт явуулна. Тэгэхээр 2 цагаас асуулгын хариу сонсох ёстой байгаа. Тэгэхээр энэ асуулт хариултаа явуулж санал асуулга явуулж байсан нь зөв байх. Тэгээд нэг зүйлийг онцлон тэмдэглэе. Энэ хууль өргөн баригдаад ажлын хэсэг байгуулагдаад нэг жилийн хугацаанд Хассуурийн Ганхуягаар ахлуулсан ажлын хэсэг бол гишүүнээр ахлуулсан ажлын хэсэг бол их сайн ажилласан. Олон арван уулзалт зөвлөгөөнийг Худалдаа аж үйлдвэрийн танхим, мэргэжлийн байгууллагууд, төрийн байгууллагуудтай хамтран зохион байгуулсан саналыг нь сонссон. Эдийн засгийн байнгын хороо ч гэсэн энэ асуудал дээр нэлээн анхаарч ажилласан. Тийм учраас энэ ард иргэд, бизнесийн салбар, төр, хувийн хэвшил ч гэсэн хүлээж байгаа асуудал бол энэ зөвшөөрөл, Шинэ сэргэлтийн бодлоготой ч уялдуулаад энэ зөвшөөрлийн асуудлыг цэгцтэй, зөв болгох асуудал. Мэдээж энэ дотор бас асуудлууд байгааг үгүйсгэхгүй. Нэн ялангуяа Энхбаяр гишүүн, бас Энхтүвшин гишүүн олон гишүүдийн хэлээд байгаа тэр асуудлуудыг гүйцээн боловсруулах чиглэл өгнө. Аюурсайхан гишүүн, Бямбасүрэнгийн Энх-Амгалан гишүүн нарын хэлсэн. Бямбасүрэнгийн Энх-Амгалан гишүүний яриад байгаа асуудал бол цөмийн энергийн хуульд байгаа асуудал. Яг тэр үг үсгээрээ байна лээ. Тодруулж шалгалаа. Харин түүнийг нь яаж зохицуулах юм. Ингээд үндэсний аюулгүй байдал, нийтийн эрх ашиг, хүний эрүүл мэнд, амь настай холбоотой онцгой болон тусгай зөвшөөрөл шаардсан асуудлуудаар бол гүйцээн боловсруулах чиглэл өгөөд тэр 12 дахь санал хураалт, 16 дахь санал хураалт, бусад асуудлуудыг бол гүйцээн боловсруулах чиглэл өгнө. 
Ингээд санал хураалт явна. Ингээд нэг гишүүн үлдсэн байна. Пүрэвдоржийн Бөхчулуун гишүүн асуулт асууна. Аюурсайхан дарга аа.

Бөхчулууны Пүрэвдорж гишүүн.

Б.Пүрэвдорж: Тэгэхээр энэ гишүүдийн өргөн барьсан хууль бол 2019 оны 3 сард баригдсан, Засгийн газар мөн энэ хуулийг төслийг өргөн барьсан байгаа. Тэгэхээр анхнаасаа энэ хуулиудыг өргөн барьж хэлэлцэгдэхэд би нэг л зүйл дээр бол одоо хариуцлагатай байна аа гэдэг. Өөрөөр хэлбэл энэ Зөвшөөрлийн хуулиар 3 зүйлийг бол одоо яг хатуу манана гэсэн ийм зорилготой орсон. 
Нэгдүгээрт нь бол Зөвшөөрлийн хуулиар зөвшөөрснөөс бусад бүх үйл ажиллагааг бүгдийг нь чөлөөтэй явуулах. Тэгэхээр үүнийг бол манасаар байгаад ямар ч байсан энэ хууль дотор оруулж чадсан.
2 дахь нь бол аливаа иргэн, аж ахуйн нэгжүүд зөвшөөрөл хүсээд тэр тодорхой хуульд заасан хугацаанд нь хариу өгөөгүй бол шууд үйл ажиллагаагаа явуулах эрх нь нээгдэж байгаа, тэр нь бас энгийн болон тийм энгийн эрхүүд дээрээ зөвшөөрлүүд дээрээ, тусгай зөвшөөрлүүд бол мэдээж бас асуудалтай. Тэгэх дээр ийм 2 гол зүйл дээр бол одоо хатуу манасан, тийм учраас энэ бол бизнес шинээр эхэлж байгаа болон үйл ажиллагаагаа сунгаж байгаа тэр хүмүүст бол маш чухал бизнесийн төр засгаас өгч байгаа маш том бэлэг байх болно оо гэдгийг хэлье.
3 дахь зүйл нь бол захиргааны байгууллагууд өөрсдөө захиргааны акт гаргачхаад түүгээрээ одоо тодорхой эрхүүдийг авдаг. Би одоо жишээ нь гадаадын харьяатын даргаар Сайн аа, чи сонсож байгаарай. Гадаадын харьяатын даргаар би томилогдож очсон юм. 3 дахь өдөр очсон чинь ширээн дээр ямар ч бичиг байхгүй, тэгээд 4 дэх өдөр очсон чинь ийм дүүрэн цааснууд цохолт хийнэ гээд ороод ирдэг. Яах гэсэн юм бэ гэсэн чинь хил дээр Орос, Монголын иргэдэд виз олгоход та заавал гарын үсэг зурах ёстой. Үгүй ээ, наадах чинь хуулиараа бол хил дээрээ гарын үсэг зурах ёстой шүү дээ гэх дээр. Үгүй ээ журмаараа, одоо ингээд ерөнхий газрын дарга нь гарын үсэг зурж байж зөвшөөрөл олгодог болгочихсон гээд. Тэгээд түүнийг нь би хүчингүй болгож байсан л даа. Тэгээд түүний үр дүнд одоо хил дээр ажиллаж байсан мэргэжилтэн, байцаагч нар хил дээрээ виз олгодог тэр хуулийн дагуу эрх нь нээгдсэн. Үүний үр дүнд ямар өөрчлөлт гарсан бэ гэхээр, гадаадын харьяатын байгууллага урьд нь жилд 4 тэрбум төгрөгийн орлого ордог байгууллага. Ганцхан тэр одоо даргын давуу эрх авсан тэр журмыг хүчингүй болгосны үр дүнд жилд 13 тэрбум төгрөгийн орлого олдог болж байгаа байхгүй юу. Бараг 4 дахин нэмэгдэж байгаа юм. Тийм учраас энэ агентлаг, яамд дээр захиргааны өөрсдөө акт гаргаад түүгээрээ давуу эрх авдаг, хүнд суртал гаргадаг, зөвшөөрөл бий болгодог энэ зүйлийг энэ хуулиар байхгүй болгож өгч чадаж байгаа юм аа. Тийм учраас цаашдаа энэ ялангуяа жижиг, дунд бизнес эрхэлж байгаа энэ одоо аж ахуйн нэгжүүдэд маш том давуу талыг авчирсан ийм хуулийг өнөөдрийн Монгол Ардын намын олонхтой парламент баталж байгаад би их баяртай байгаа. Тэгээд дэмжиж байгаа.
Т.Аюурсайхан: Үдээс өмнөх чуулганы нэгдсэн хуралдааныг түр завсарлууллаа. 
Үдээс хойш нэгдсэн хуралдаан 14 цагаас Улсын Их Хурлын гишүүний асуулгаар үргэлжилнэ ээ.

ҮДЭЭС ХОЙШИХ ХУРАЛДААН.
Г.Занданшатар: 2022 оны 05 дугаар сарын 27-ны өдрийн чуулганы нэгдсэн хуралдааны үдээс хойших чуулган эхэлснийг мэдэгдье.
Гишүүдийн өдрийн амгаланг айлтгая.

Одоо Улсын Их Хурлын гишүүн Нямаагийн Энхболдоос Хүнс, хөдөө аж ахуй, хөнгөн үйлдвэрийн сайдад хандаж, Сүүний чиглэлийн үхрийн эрчимжсэн мал аж ахуйн үйлдвэрлэлийг нэмэгдүүлэх талаар авч хэрэгжүүлж буй арга хэмжээний талаар тавьсан асуулгын хариуг сонсоно оо. 

Асуулгад Хүнс, хөдөө аж ахуй, хөнгөн үйлдвэрийн сайд Загджавын Мэндсайхан хариулна. Загджавын Мэндсайхан сайдыг индэрт урьж байна аа. 

З.Мэндсайхан: Улсын Их Хурлын дарга, Улсын Их Хурлын эрхэм гишүүд ээ. Улсын Их Хурлын гишүүн Н.Энхболдоос ирүүлсэн асуулгын хариуг танилцуулж байна аа. 

1.Сүү боловсруулах үйлдвэр цехэд, техникийн зохицуулалтын шаардлагад нийцсэн малын сүү, түүхий сүү нийлүүлсэн малчин, эрчимжсэн мал аж ахуй эрхлэгчдэд мөнгөн урамшуулал олгох журмыг 2020 онд баталсан. Журмын хэрэгжилтийг хангах зорилгоор 2020-2022 онд тухайн 11 дүгээр сарын 01-нээс дараа оны 03 дугаар сарын 31-нийг дуустал 10 сарын хугацаанд нийт 19,2 сая литр сүү боловсруулах үйлдвэр цехэд техникийн зохицуулалтын шаардлагад нийцсэн малын түүхий сүү тушаасан нийт давхардсан тоогоор 18,3 мянган малчин, эрчимжсэн мал аж ахуй эрхлэгчдэд 9,5 тэрбум төгрөгийн урамшууллыг 1 литр тутамд 500 төгрөгөөр тооцож олгосон. 
Сүүний урамшууллыг олгосноор малчин, эрчимжсэн мал аж ахуй эрхлэгчдийг дэмжих замаар өвлийн улирлын сүүний нийлүүлэлт 20 хувиар нэмэгдэж, улмаар хүн амын ундны сүүний хэрэгцээг тогтвортой, хүртээмжтэй хангах нөхцөл бүрдэж эхэлж байна аа. 
Улсын Их Хурлын гишүүн Энхболд таны өргөдөлд дурдсан Төв аймгийн Батсүмбэр сумын 4 дүгээр багийн 25 малчдын асуудлыг судлахад 19 нь мал эмнэлгийн гэрчилгээ аваагүй, 2 нь 2021 оны Үндэсний статистикийн хорооны мал тооллогын А дансны мэдээлэлд бүртгэгдээгүй, 1 малчин татварын и-баримтаар бүртгэгдэн баталгаажаагүй бол урамшуулал олгоогүй бөгөөд зөвхөн нөхөн олгох эрх зүйн үндэслэлгүй юм аа. 
Харин хугацаа хоцорсон 3 машины асуудлыг шийдэж, урамшууллыг олгосон болно оо. 
2.Монгол Улсын хэмжээнд сүү, сүүн бүтээгдэхүүн, 206 үйлдвэр, цех, 77 хөргөлтийн төв үйл ажиллагаа явуулж, тэдгээрийн нийт 1600 гаруй хүн ажиллаж байна аа. Сүү боловсруулах салбарын суурилагдсан хүчин чадал жилд 400 мянган тонн бөгөөд өнөөдрийн байдлаар 51 хувийг ашиглаж байна. Үйлдвэрт 2021 онд 205,4 сая литр шингэн сүү хүлээн авсан бөгөөд үүний 70 хувь нь дулаан, 30 хувь нь сэрүүний улиралд нийлүүлэгдсэн байна аа. 

Одоогийн байдлаар Монгол Улсын  хүн амын сүү, сүүн бүтээгдэхүүний хангамж 62,4 хувь байна. Мал аж ахуйгаас нийлүүлэх түүхий сүүний хэмжээ нь өвөл, хаврын улиралд 2 дахин буурдаг тул төвлөрсөн хот, суурин газрын хүн амын хэрэгцээг энэ хугацаанд сүү, сүүн бүтээгдэхүүнээр хангах зорилгоор зарим нэр төрлийн сүүн бүтээгдэхүүний импортыг хуурай бүтээгдэхүүнээр орлож байна аа. 
Нийт 2022 онд 10 аж ахуйн нэгжийн 3,6 мянган тонн буюу 15,5 сая долларын хуурай сүү импортолсон байна. Хуурай сүүний 60 хувийг шингэн сүү, 35 хувийг сүү сүүн бүтээгдэхүүн, 5 хувийг гурилан бүтээгдэхүүний үйлдвэрлэл тус тус хэрэглэж байна аа. 
Хуурай сүүний импортыг бууруулах зорилгоор дараах арга хэмжээг шат дараатай авч хэрэгжүүлж байна. Үүнд: өвлийн улиралд түүхий сүүний нийлүүлэлтийн үед нийлүүлэлтийг нэмэгдүүлж, импортын хуурай сүүний хэмжээг бууруулах зорилгоор сүүний урамшууллыг тогтмолжуулж 2 жил болголоо. Сүүний чиглэлийн цэвэр үйлдвэрийн үхрийн ашиг шимийг нэмэгдүүлэх цөм сүрэг бүрдүүлэх зорилгоор БНБУ-ын Засгийн газрын хөнгөлөлттэй зээлийн хөрөнгөөр сүүний цэвэр үүлдрийн үхэр импортлох, нутагшуулах бэлтгэл ажлыг хангаж байна. 
Монгол Улсын Ерөнхийлөгчийн санаачлан хүнсний хангамж, аюулгүй байдлын үндэсний хөдөлгөөнийг орон даяар өрнүүлсэнтэй холбоотой сүү боловсруулах салбарт хадгалалтын хугацаа өндөртэй, хуурай сүү, аарц, цөцгийн тосны үйлдвэр байгуулах аж ахуйн нэгжийн санаачилгын хөнгөлөлттэй зээлийн бодлогоор дэмжихээр төлөвлөн ажиллаж байна аа. 
Сүү, сүүн бүтээгдэхүүний эрэлтийг нэмэгдүүлэх зорилгоор сургуулийн үдийн хоол хөтөлбөрийн хүрээнд сургуулийн хүүхэд өдөр бүр сүү, сүүн бүтээгдэхүүн тогтмол хэрэглэх дадлыг бий болгох, хэвшлийг хэвшүүлэх санаачилга гарган ажиллаж байна. Ази тивийн сүүний түншлэлийн нарийн бичгийн дарга нарын газрыг Улаанбаатар хотод байгуулж, сургуулийн сүү хөтөлбөр, сарлагийн сүү, ингэний сүүний чиглэлээр бүсийн хурал, хэлэлцүүлгийг зохион байгуулж, дэлхийн сарлагийн холбоо олон улсын хос бөхт тэмээний нийгэмлэг байгуулах санаачилга дэвшүүлэн ажиллаж байна аа. 
3.Монгол Улсад 2021 онд байдлаар төсвөөс санхүүждэг 350 мал эмнэлгийн тасаг, хяналтын цэг, хувийн мал эмнэлгийн үйлчилгээний 940 нэгжид нийтдээ 3000 гаруй малын эмч, их эмч, мал зүйч ажиллаж байна. Нэг малын эмчид 48,6 мянган мал оногдож байгаа нь олон улсын дунджаас 5 дахин үзүүлэлттэй байна. Эдгээр нэгжүүд улсын төсвийн хөрөнгөөр гүйцэтгэх, мал эмнэлгийн үйлчилгээний зардлын норматив баримтлан малын гоц халдварт өвчин дэгдэхэд, малд эмнэл зүйн үзлэг хийх, тарилга хийх, халдваргүйтгэл хийх, лабораторийн шинжилгээнд зориулан сорьц авах дуудлага, үйлчилгээг үнэ төлбөргүй үзүүлж байна аа. 
Орон нутагт зонхилон гарах халдварт өвчинтэй тэмцэх, урьдчилан сэргийлэх арга хэмжээний зардлыг орон нутгийн төсвийн санхүүжилтээр улсын төсвөөс санхүүждэггүй Сохор догол, шүүг яр зэрэг гурван алдарт болон шимэгчлэх өвчнөөс урьдчилан сэргийлэх угаалга туулгалт мал, малын гаралтай түүхий эдийн бүтээгдэхүүнийг худалдан борлуулахад өмчийн эзэн малчин маань малын эмчийн үйлчилгээний чанар, мэдлэг, ур чадвар, үйлчилгээний соёл зэргээс шалтгаалан сонголтоо зах зээлийн өрсөлдөөний зарчмын дагуу хийж үнээ тогтоож байна аа. 

4.Мал эмнэлгийн ерөнхий газар 2020 оноос эхлэн улсын хэмжээнд мал эмнэлгийн цахим систем хөгжүүлж, мал амьтан тэдгээрийн гаралтай түүхий эд, бүтээгдэхүүний нийтийн хэрэгцээнд бэлтгэх, нийлүүлэх, хээлтүүлэхэд ашиглах, шилжилт хөдөлгөөн хийхэд гэрээт мал эмнэлгийн үйлчилгээний анхан шатны нэгжээс ирүүлсэн мал сүрэг эрүүл эсэх, мал эмнэлгийн төлөвлөгөөт арга хэмжээнүүдэд хамрагдсан эсэх, гоц халдварт, халдварт өвчингүй тайван нутгаас бэлтгэсэн эсэхийг баталгаажуулж, мал эмнэлгийн гарал үүслийн гэрчилгээг цахимаар болгон ажиллаж байна аа. 
Улсын хэмжээнд 2021 онд 367,5 мянган цахим гэрчилгээг иргэн, аж ахуйн нэгжид олголоо. Мал эмнэлгийн цахим гэрчилгээ олгосноор мал эмнэлгийн ажил үйлчилгээний бүтээмж, чанар, ажлын хариуцлага бүх шатанд нэмэгдэж, цагдаа болон хяналтын байгууллагуудтай хамтарч ажилласнаар мал хулгайлах гэмт хэрэг сүүлийн 2 жилд 35 хувиар буурсан байна аа. 
Танилцуулга дууслаа.

Г.Занданшатар: Асуулга хариулттай холбогдуулж асуулт асуух Улсын Их Хурлын гишүүн байна уу. 

Нямаагийн Энхболд гишүүнээр тасаллаа.

Ажлын хэсгийн гишүүдийг танилцуулъя.
Хүнс, хөдөө, аж ахуй, хөнгөн үйлдвэрийн сайд Загджавын Мэндсайхан, Санхүү, хөрөнгө оруулалтын газрын дарга Бадарчийн Отгонцэцэг, Хүнсний үйлдвэр бодлогын хэрэгжилтийг зохицуулах газрын даргын албан үүргийг түр орлон гүйцэтгэгч Даваагийн Тунгалаг, Мал эмнэлгийн ерөнхий газрын даргын үүргийг түр орлон гүйцэтгэгч Дамдинжавын Батчулуун, Малын эмнэлгийн ерөнхий газрын Мал эмнэлэг, эрүүл ахуй, баталгаажуулалтын газрын дарга Басангийн Батсүх.

Бадмаанямбуугийн Бат-Эрдэнэ гишүүн асуулт асууна аа.
Б.Бат-Эрдэнэ: Баярлалаа. Би нэг гурван зүйл асуугаад орхиё оо. Нэгдүгээрт бол энэ сум орон нутаг дахь мал эмнэлгийн үйлчилгээний чанар, хүртээмж, үйлчилгээний төлбөртэй холбоотой нэг асуулт асуугаадахъя аа. Энэ танилцуулгад ирүүлснээр бол улсын хэмжээнд 1134 малын эмч төрийн албан хаагчаар ажиллаж байна. Хувийн салбарт бол 1523 мал эмнэлгийн ажилтан байна гэж байгаа юм. Тэгээд энэ бол олон улсын түвшнээс жишгээс бол 5 дахин бага юм байна гэж байгаа юм. Тэгэхээр энэ хүний нөөцийн асуудал дээрээ ямар бодлого чиглэлтэй байна аа гэсэн ийм асуулт байгаа юм. 
Нөгөөдөх нь бол үүнтэй холбогдуулаад яг энэ төрийн албан хаагчаар ажиллаж байгаа 1134 малын эмч, хувийн хэвшилд орж ажиллаж байгаа мал эмнэлгийн ажилтан 2-ын хийж байгаа ажлын үүрэг нэг байх юм уу, давхардаад байх юм уу. Эсвэл ямар хуваарьтай байх юм бэ. Энэ талаар нэг хариулт хэлж болох уу гэж. 

Энэ юутай, кластер фермүүд дээр бол энэ Улаанбаатар хот тойрсон кластер фермүүд дээр нэлээн явсан л даа. Энэ бол бусад бүс нутгуудад бий болгох ийм зайлшгүй шаардлагатай. Ялангуяа аймгийн төв, томоохон төв суурин газрын хүн амын сүү, сүүн бүтээгдэхүүний хэрэгцээг хангахад бол их чухал юм байна аа гэж туршлага гэж үзээд, тухайлбал Хэнтий аймгийн дэргэд Чингис хотын дэргэд энэ сүүний кластер ферм байгуулах асуудлыг судлаад байгаа юм. Засгийн газар, Хүнс, хөдөө аж ахуй, хөнгөн үйлдвэрийн яам бол тодорхой бодлого хэрэгжүүлж байгаа. Тухайлбал Беларусаас яригдаж байгаа, 9000 сайн үүлдрийн үхэртэй холбоотой. Үүний 4000 нь сүүний чиглэлийн сайн үүлдрийн үхэр оруулж ирэхтэй холбоотой техник тоног төхөөрөмж шивхийг нь зайлуулах, татах гинжээс өгсүүлээд ингээд тоног төхөөрөмжөөр тоноглоно гэж байгаа юм. Энэ бол сайн асуудал. 
Нөгөө талынх нь нэг юм бол энэ газрын зөвшөөрөлтэй холбоотой асуудал байгаа юм аа. Энэ фермийн аж ахуйнуудын тэжээлээ тарих, малаа бэлчээх энэ газрын зөвшөөрөлтэй холбоотой асуудлыг газрын тухай хууль эрх зүйн ямар зохицуулалтаар шийдэж өгөхөөр байна аа. Бид нар Хэнтий аймгийн ойролцоо Тахилгат, аймгийн төвийн ойролцоо ингээд нэг 25 хүртэл үнээтэй, нэг 10 кластер фермийн тэжээл тариалах газар бэлчээрийн тухай асуудал ярихаар л нөгөө хуульдаа гацчихаад л, алга дарам ч газрыг дуудлага худалдаагаар худалдах ийм хуулийн зохицуулалттай учраас яах ч арга байхгүй ингээд гацчихаад байгаа юм. Нэг ийм зүйл байна аа. Энэ дээр нэг хариулт өгөөч ээ гэж.
Нөгөө талын сүүлд нь нэг асуух зүйл бол 70 сая малтай, үхэр тодорхой хувийг эзэлж байгаа юм. Тэгэхээр зэрэг малынхаа дэлэнд өнөөдрийн байдлаар хэчнээн сая литр сүүг ашиглаж чадахгүй үлдээгээд байна аа. Энэ дээр та бүхэн маань тооцоо судалгаа хийж байгаа зүйл бий юу? Хуучин тогтолцооны үеэс эхлээд энэ сүүг ашиглах саалийн сүүний тасаг байгуулаад сүүг нь цуглуулаад тэгээд сүү тосны заводоор боловсруулаад дотоодынхоо хэрэгцээг хангах төдийгүй гадаадад экспортод гаргаж байсан ийм жишиг бий л дээ. Тэгэхээр зэрэг энэ бэлчээрийн мал аж ахуйн сүүг ашиглах чиглэлээр та бүхэн маань ямар бодлоготой чиглэлтэй байдаг юм бол оо? Ер нь бол уламжлалт хүн болгон үйлдвэрлэгч өрх болгон үйлдвэр байсан, энэ сайн жишгийг шинэ цагт үргэлжлүүлье гэсэн ийм зорилгоор хөдөө бид хөдөө хэдэн мал дээрээ зундаа сүү саалиа бэлдээд сүү сүүн бүтээгдэхүүн цагаан идээгээ бэлдээд ингээд өвлийн турш хэрэглээд яваад байгаа. Энэ бол олон түмэнд нэг хэрэг тус болоосой гээд аварга лайваар би олон түмэнд хүргээд л ингээд л яваа юм л даа. Зарим улсууд бол энэ рүү орж л байна. Энэ талаар нэг хариулт өгөх … /минут дуусав/

Г.Занданшатар: 83. Мэндсайхан сайд. Загджавын Мэндсайхан сайд хариулна.

З.Мэндсайхан: Бат-Эрдэнэ гишүүний асуултад хариулъя. Мал эмнэлгийн хүний нөөцийн асуудал маш хүндрэлтэй байгаа. Хүндрэлтэй байгаа гэдэг нь та тоо баримтаас харж байх шиг байна. Тийм ээ, тав дахин, дэлхийн дунджаас бид нар илүү нэг малын эмчид малын аж ахуйн мэргэжилтэй, мал эмнэлгийн мэргэжилтэнд оногдох малын хэмжээ гэх юм бол. Сая ковидын үеэр илүү их анзаарагдсан л даа. Бид нар хөл хорио хэсэгчлэн болон бүхэлд нь аймаг орон нутагт тавьдаг. Өвчний дэгдэлттэй холбоотой энэ үед малын эмч нар малдаа хүрч төлөвлөгөөт вакцинжуулалтыг хийж чадахгүй, түүнээс болж халдварт өвчин тарах ийм эрсдэлүүд бол онцгой нөлөөлсөн. Үүний цаана нэгдүгээрт боловсон хүчнийг бид нар хөдөө аж ахуйн сургууль дээр залгамж халаа бэлтгэхээс гадна ер нь бол мал эмнэлгийн үйл ажиллагаа буюу малын эмчийн мэргэжлийг эзэмших, цаашдаа энэ чиглэлээр хувийн мал эмнэлгийг байгуулахад явахад санхүүгийн хувьд бие даасан хэлбэрээр нь зохицох, тэр үйлчилгээний зөв зохицуулалтыг бий болгочих зайлшгүй шаардлага байна гэж харж байгаа юм. Өнөөдрийн байдлаар яах вэ, Сангийн сайдтай хамтраад энэ мал үйлчилгээний тарьдаг үйлчилгээний тарифыг бол баталж өгсөн. Энэ бол нэг том дэвшил болсон. Гэхдээ цаашдаа хувийн мал эмнэлэг бол бие даагаад энэ тарилга үйлчилгээ хийж малын өвчинтэй тэмцэхэд бол бас төдийлөн санхүүгийн хувьд бие даагаад явчих ийм боломж одоогийн байдлаар бүрдээгүй байна. Тэгэхээр энэ бол өөрөө боловсон хүчин энэ тогтолцооны зайлшгүй эргэж харах шаардлага байна аа гэдгийг л бидэнд харуулж байна аа гэж ойлгож байгаа.
Газрын зөвшөөрөлтэй холбоотой асуудал дээр ер нь эрчимжсэн мал аж ахуй бид нар газар тариалангийн бүс нутагтаа дагуулж хөгжүүлнэ ээ гэдэг энэ Засгийн газрын бодлого хэрэгжүүлж байгаа. Энэ хүрээндээ газрын зөвшөөрөл, тэр битгий хэл юу гэдэг юм, эрчимжсэн мал аж ахуй эрхлэх зөвшөөрлөөс гадна хашааныхаа бууцныхаа хажууд нэг га газар хүнсний ногоо, ногоон тэжээлээ тарих боломжийг нь олгоё гэдэг ийм байдлаар газрын шинэчилсэн хуулийн найруулгад Хүнс, хөдөө аж ахуйн яам бол саналаа хүргүүлсэн байгаа. Барилга, хот байгуулалтын яамнаас энэ саналыг нэгтгэж орж ирж байгаа. Ер нь бол нэлээн газар олголтыг маш энгийн болгож оруулж ирж байгаа гэж би зүгээр Мөнхбаатар сайдын ажлын хэсгээс авсан санал дээр бол тийм байж байсан. Үүнийг бол хэлэлцүүлгийн шатанд та бүгд маань бас саналаа тусгаад явах боломжтой. Энэ Засгийн газар энэ зохих газар олголттой холбоотой асуудлыг нэгтгэж иргэдэд ойлгомжтой болон чирэгдэлгүй болгож оруулж ирж байгаа гэж ойлгож ойлгож болно оо.
Өнөөдөр зүгээр нийт малын дэлэн дэх сүү гээд үзэх юм бол нэг 900 орчим сая литр сүү байна аа гэсэн тооцоо байдаг. Үүнийг бол бид нар боловсруулж чадахгүй байгаа. Энэ бол шууд тоног төхөөрөмж, технологитой асуудалтай холбоотой. Бид нарын барьж байгаа зорилго бол өнөөдөр бол сүүний үйлдвэрлэлийг, бас ингээд бариад үзэхээр их сонин, тэргүүлж байгаа 2 үйлдвэр байгаа юм. Сүү компани, АПУ-ийн сүүний үйлдвэр гээд. Энэ 2 маань манай үндэсний 2 том групп компанийн хажууд түшиц болж явж байгаа охин компани болж, сүүний үйлдвэр эндээс би энэ үйлдвэрлэгчтэй уулзаад үзэхэд сүүний бизнес дангаараа бие даагаад явах маш хүндрэлтэй, маш алдагдалтай эрсдэлтэй бизнес. Бид нар бол толгой компаниа дагаж зардлыг алдагдлаа хуваах зарчим дээр суурилж явж байж энэ салбарыг босгож ирж байна аа гэж ярьж байгаа юм.  Тэгэхээр бид нар бол цаашдаа энэ том компаниудаа л дагаж энэ салбарыг босгож ирэх гэсэн ийм л төлөвлөлтийг хийж байгаа. Одоогоор бол нэг малчдыг бүлэг хоршоо болгоод энэ бэлчээрийн сүүний ашиглалтыг мал бэлчээрийн малын уламжлалт мал аж ахуйгаас гараа бэлдэж байгаа сүүг боловсруулах чиглэлд нэг 10 орчим хоршоол бүлэг хоршоодыг бий болгоод ажиллаж байгаа юм байна лээ. Цаашдаа 2 үйлдвэрээ бид нар энэ жилийн хувьд бол нэг, 2 жилийн хугацаатай, 3 хувийн хүүтэй зээлийн эргэлтийн хөрөнгөөр дэмжиж байгаа. Үйлдвэрүүд маань цаашдаа бол нэг иймэрхүү малчдын бүлэг дор хаяж 30 бүлэг хоршоо л хэрэгтэй байна аа. 2 үйлдвэр маань зах зээлээ булаалдахгүйгээр кластерын зарчмаар зүүн бүсээ нэг нь аваад, нэг нь төвийн болон баруун бүсээ аваад явахад бид нар дотоодын сүүний хэрэглээг бүрэн хангах буюу малчдын сүүний хэрэглээг боловсруулах бүрэн бололцоо байна аа гэдгээ бол илэрхийлсэн. Энэ дээр бол нэг

орчин, тоног төхөөрөмж болон боловсон хүчин, энэ дэд бүтцийг бий болгохтой холбоотойгоор нэг 45 орчим сая долларын хөрөнгө оруулалт шаардлагатай юм аа гэдэг тооцоог бол сая бид нар хүнсний хангамж аюулгүй байдал буюу Ерөнхийлөгчийн санаачилсан үндэсний хөдөлгөөний их хурлын тогтоолыг хэрэгжүүлэх хөтөлбөрт энэ асуудлыг бас суулгаж өгсөн байгаа. Баярлалаа.

Г.Занданшатар: Бадмаанямбуугийн Бат-Эрдэнэ гишүүн тодруулж асууна, 1 минут.

Б.Бат-Эрдэнэ: Мэндсайхан сайдад баярлалаа. Би тэр эхний асуусан асуулт дээр нэг тодруулга өгөөч ээ гэж. Тэгээд энэ нь бол төрийн албан хаагчаар ажиллаж байгаа малын эмч нарын ажил үүргийн хуваарь, үйлчилгээ үзүүлж байгаа байдал нь тэр хувийн хэвшлийн хувийн мал эмнэлгийн байгууллагуудын үйл ажиллагаа, үйлчилгээтэй ижил юм явуулаад байгаа юм уу? Эсвэл сумдад байж байгаа тэр төрийн албан хаагчид нь төрийн бодлого үйл ажиллагаа энэ зохицуулалт менежментийнх нь чиглэл дээр түлхүү үйл ажиллагаа явуулж байгаа юм аа. Энэ 2-ын хоорондын ялгаа зааг юм байна уу, үгүй юу? Бид нар бол юу гэж Монгол мал хөтөлбөр, малчдын талаар төрөөс баримтлах бодлого гэдэг энэ 2 том хөтөлбөрийг санаачилж Их Хурлаар батлуулж байх үедээ бол энэ бодлогынх нь төвшинд авч явах нэгжийг л суманд байгуулъя аа гэж ингэж зорьж байсан энэ чиглэлээрээ явж байна уу? Энэ дээр нэг жаахан тодорхой хариулт өгөөдөхье … /минут дуусав/

Г.Занданшатар: 85.

Д.Батчулуун: Бат-Эрдэнэ гишүүний асуултад хариулъя. Таны асуусанчлан сумын хэмжээнд явуулж байгаа мал эмнэлгийн аливаа бодлого шийдвэр, төлөвлөлт, хяналтыг суман дээр байж байгаа мал эмнэлгийн тасгийн улсын байцаагч, тархвар зүйч нар тухайн жилдээ төлөвлөж, хянаж ингэж явдаг аа. Мал эмнэлгийн арга хэмжээний гүйцэтгэл, вакцинжуулалт тарилга, туулгалт, халдваргүйтгэл ариутгалын ажлуудыг бол тухайн суманд байгаа мал эмнэлгийн нэгжүүд ингэж гүйцэтгэдэг байгаа. Хувийн нэгжүүд. Одоо улсын хэмжээнд нийтдээ 1333 хувийн мал эмнэлэг ажиллаж байна. Энэ жилийн хувьд бол шинээр төгсөж гарч байгаа нэг 100 орчим оюутнууд бас ингэж хувийн мал эмнэлэг байгуулах, мал эмнэлгийн үйлчилгээг орон нутагт үзүүлэх, энэ чиглэлээр бас нэлээн төгсөгчдийн маань сонирхол бас нэмэгдсэн байгаа нь энэ жил харагдаж байгаа. Энэ жил нийтдээ … /минут дуусав/

Г.Занданшатар: Батчулуун дарга болсон. Одоо эрхэм гишүүн Жигжидийн Батжаргал.

Ж.Батжаргал: Баярлалаа. Тэгэхээр энэ хүйтний улиралд үйлдвэрүүдэд стандартын шаардлага хангасан шингэн сүү нийлүүлэх, түүнд олгох урамшуулал олгох асуудлыг зохицуулсан ийм л харилцаа л даа. Тэгэхээр эрүүл ахуйн болоод чанарын шаардлага хангасан стандартын шингэн сүү нийлүүлсэн л бол бид урамшуулал олгох асуудлыг зөв бодож, зөв журамлах ёстой юм болов уу гэж ингэж бодоод байгаа юм. Мэдээж энэ хүнсний бүтээгдэхүүн учраас үүний, эрүүл ахуйн аюулгүй байдлын асуудал онцгой чухал аа. Тэгэхээр зэрэг уг фермер гэдэг юм уу, уг суурь мал эрүүлжүүлэх ажиллагаанд яаж хамрагдсан юм, мал нь эрүүл үү гэдгийг баталгаажуулж өгсөн гэрчилгээг мал эмнэлгийн байгууллага гаргаж өгөх ёстой. Яг тухайн өдөр саагаад нийлүүлж байгаа сүү стандартын шаардлага хангасан чанартай юу гэдгийг мэдээж тэр үйлдвэрийн асуудал эрхэлсэн байгууллага тестээр гэдэг юм уу, хялбаршуулсан үзлэгээр тодруулж сүүгээ авах ёстой. Тэгэхээр энэ дээр л бид нарын гол анхаарал төвлөрч, үүнийг зөв зохицуулах тухай асуудал журамд орох ёстой юм билээ. Үүнийг та хэд цаашид ер нь яаж зохицуулъя гэж бодоод байна вэ гэдэг нэг ийм асуудал байгаа юм. 
2 дахь зүйл жилийн эцсийн малын А дансанд бүртгэлгүй байна аа гэдэг нэрийн дор нийлүүлсэн сүүнд урамшуулал олгохгүй байх тухай асуудал байж болохгүй шүү дээ. Сум орон нутгийн тодорхойлолт гэдэг юм уу, яг тухайн цаг үед бий болсон фермерийг малыг яаж тэр А данс юманд бүртгэх вэ гэдэг асуудлыг л бид журамлаж зөв зохицуулж өгөх ёстой. Мал тооллогын дараа гэдэг юм уу, 4сард шинээр фермер байгуулаад аж ахуйн үйл ажиллагаа эрхэлчихсэн байх юм бол 10 сарын 01-нээс 12 сарын 31-нийг хүртэл юугаа авах л ёстой шүү дээ. Тэр хүн чинь урамшууллаа. Тэгэхээр энэ харилцааг зөв зохицуулах ёстой юм аа. Үүнийгээ энэ журам юмандаа эргэж нэг харах ёстой юу гэж. Би бол тэр иргэдээс ирсэн өргөдөл юмнуудыг бүгдийг үзсэн. Иймэрхүү зохицуулалтын юмнууд байгаад байна уу даа гэдэг ийм зүйл харагдаж байгаа юм аа. Тийм учраас үүнийг та бүхэн яаж харж байна уу, яаж зохицуулахаар бодож байна уу гэж.

Беларусаас орж ирэх үхрийн асуудал яг ер нь хэдийгээр орж ирэхээр байна вэ? Энэ хил, гааль гэдэг юм уу, тээвэр, дэд бүтцээсээ хамаараад энэ цагийнхаа нөхцөл байдлаас хамаараад ер нь ойрын хугацаанд орж ирэх боломж бололцоо нь хэр байна гэдэг асуудлыг нэг тодруулаад хариуг нь авчихмаар байна аа гэж.

Дараагийн нэг зүйл энэ газар тариалангийн бүс нутагт эрчимжсэн мал аж ахуй эрхлэх асуудлыг бид бодлогоор нэлээн сайн дэмжих ёстой. Энэ хүнсний хангамж аюулгүй байдлын төлөвлөгөө юмандаа нэлээн сайн оруулах, үүгээрээ дамжуулж төрийн бодлогыг цогц байдлаар нь чиглүүлж, энэ эрчимжсэн аж ахуй байгуулах гээд байгаа улсуудад өгдөг дэмжлэг юмнуудыг нь бид шийдэж өгөх ёстой юм аа. Яг нарийндаа … /минут дуусав/

Г.Занданшатар: хэн хариулах вэ. 83 Загджавын Мэндсайхан сайд.

З.Мэндсайхан: Батжаргал гишүүний асуултад хариулъя. Сүүний урамшууллын асуудал яагаад хөндөгдсөн бэ гэхээр мэдээж эрчимжсэн мал аж ахуйг дэмжих л зорилгоор төв суурин газрын сүүний нийлүүлэлтийг тогтвортой байлгах зорилгоор л энэ урамшууллыг бий болгосон. Энэ урамшуулал гаргаж ирээд үр дүнгээ өгч байгаа юу бол өгч байгаа. Малчид маань анх бас нэг фермерүүд маань нэг жижигхэн хуримтлалтай болж шинэчлэл, тоног төхөөрөмжийн шинэчлэл хийх боломж эндээс үүсэж байна аа гэж ярьж байгаа.
А данстай холбоотой асуудал бол иргэний асуудал аа, тэрийгээ өөрсдөө хийх ёстой, тэрийг яам хөөцөлдөх, бүртгүүлэх боломжийг нь бүрдүүлж өгсөн. Мал эмнэлэг дээр ч байгаа, тэгээд нэг иргэн өөрөө бүртгүүлээгүй энэ асуудал бид нар журам дээр шинэчлэлт оруулаад явах боломж нь өөрөө байгаа. Үүнийг ахиад бас нэг хүндрэлтэй нөхцөл үүсэж байгаа. Хувь хүний нөөцийн тухай хууль гэж ээ хууль 5 сарын 1-нээс эхлээд үйлчилнэ ээ. Бид хүний мэдээллийг авах эрхгүй болж байгаа. Тэгэхээр одоо бид нар яах гэж байна вэ гэхээр нөгөө иргэн маань нөгөө талдаа гараад ирж байгаа юм. Өмнө нь бол бид нар өөрсдөө мэдээллийг нь цуглуулаад А дансыг нь бүрдүүлээд явдаг байсан бол иргэн өөрөө тэр хуулийн үйлчлэлээр өөрөө ханддаг болж эхэлж байгаа юм. Тэгэхээр эндээс бас нэлээн их тийм дунд нь хохироод үлдэх асуудал байгаа. Энэ дээр манай хөдөө аж ахуйн газрууд дээр бид нар мэргэжил сургалт, арга зүйн мэдээллээр хангаад явж байдаг. Үүнийгээ богино хугацаанд хийхгүй бол мөн хүнсний ногооны урамшуулал ч гэдэг юм уу, энэ асуудлууд их хүндэрч ирэх юм байна лээ. Тэгэхээр үүнийг бол та бүгд маань ч гэсэн орон нутагт ажиллахдаа бас иргэддээ энэ мэдээллийг хүргэж байвал их сайн байна аа. Энэ хуулийн өөрчлөлт бас их бидэнд хүндрэл авчрах нь ээ гэж харж байгаа. Тэрэн дээр мэдээжийн яам бол урьдчилаад бэлтгэлээ хангаж байна, гэхдээ энэ бол бас жоохон нугалаа гарч магадгүй юм байна шүү л гэж зүгээр би харж байгаа юм.
Беларусын асуудал бол өмнө нь 5 ширхэг 3000 үнээтэй 4 фермер байгуулъя гэсэн төсөл байсан. Үүнийг бид нар Байнгын хороотойгоо ч ярилцсан. Яам өөрөө судалж үзээд эрчимжсэн мал аж ахуйг хөгжүүлэх чиглэл дээр энэ нь хувь зээл бол оновчгүй юм байна, харин зээлийн зарцуулалт бүрэлдэхүүнийг нь өөрчилье гэдэг байдлаар 9000 үхэр авъя. Үүнийхээ 4000 сүүний, 5000 махны чиглэлийн үхэр байя гэсэн энэ хүсэлтээ Сангийн яаман дээр хүргүүлсэн байгаа. Сангийн яам энэ зээлийн зарцуулалтын өөрчлөлтийг Засгийн газрын хуралдаанд оруулахаар бэлтгэж байгаа. Энэ асуудал маань Засгийн газрын хуралдаанаар Сангийн яам оруулаад ирэх юм бол энэ асуудал ингээд түргэн шуурхай явчих боломж нь бол байгаа. Яамны зүгээс энэ ажлыг явуулах бэлтгэлээ бол бүрэн хангасан. Беларусын талтай бас холбогдоод малаар авах асуудал бол урьдчилсан байдлаар тохирчихсон байгаа. Баярлалаа.

Г.Занданшатар: Батжаргал гишүүн тодруулъя.

Ж.Батжаргал: Мэдээж иргэдийн өөрсдийнх нь мэдээлэл гэдэг юм уу, хариуцлага энэ юмнууд байгаа. Тэгэхдээ бид иргэдэд тэр эрхээ гэдэг юм уу боломжоо эдлэх бололцоо боломжийг нь бүрдүүлсэн зохицуулалтуудыг л хийж өгөх ёстой юм. Түүнээс бид материалыг нь бүрдүүлэх биш л дээ. Жилийн эцэст нэг удаа бид мал тоолоод А данс гаргачхаад байгаа улс шүү дээ. Тэрнээс хойш 4 сард гэдэг юм уу, шинэ ферм байгуулчихсан тохиолдолд орон нутгийн тодорхойлолтоор нь тэр А данс юманд нь тусгадаг бололцоо боломжийг нь бүрдүүлэх асуудлыг эрх зүйн хувьд нь зохицуулах ёстой гэсэн ийм бодлого байна. Яг нарийндаа сүүний аж ахуйнууд жоохон үр өгөөжтэй ажиллаж чадахгүй байгаад байгаагийн гол шалтгаан юу вэ гэхээр зэрэг бид энэ жишиг гэдэг юм уу дэлхий нийтийн тэр стандарт руу нь нийцүүлэх шаардлагатай болчхоод байна. Яг саалийнхаа үхрээр дагнасан фермер өсвөр малаа борддог аж ахуй нь тэр өсвөр хээлтэгч буюу гунжаа өсгөдөг аж ахуй нь тусдаа ялгарчих юм бол өсвөр малдаа байдаг сүүнийхээ мөнгийг өгчхөөд бид ашиггүй ажиллаад байна гэж яриад байгаа байхгүй юу, наана чинь ер нь яг … /минут дуусав/

Г.Занданшатар: Мэндсайхан сайд 83.
З.Мэндсайхан: А дансанд бол тэр шинээр фермерүүд тооллогын дараа мал ахуйтай болоод энэ фермерийн үйл ажиллагаа эхлүүлсэн тохиолдолд бүртгүүлээд явах юм нь нээлттэй байгаа шүү дээ. Журам бол зохицуулчихсан нээлттэй. Зүгээр тэр таны хэлж байгаатай бол санал нэг байгаа. Энэ бизнес, энэ фермерийн аж ахуй өөрөө төрөлжих ёстой болчхоод байгаа юм. Тэжээл тарьдаг нь тэжээлээ хийдэг, эрдэс баялагтай тэр тэжээл үйлдвэрлэдэг нь тэжээлээ л үйлдвэрлэх хэрэгтэй. Фермер ажиллуулж байгаа хүн тэжээлээ ч өөрөө бэлтгээд л, сүргийн шинэчлэлээ ч өөрөө хийгээд л шинэ сүргээ бий болгох гээд л нөгөө талд нь сүүний үйлдвэрлэлээ явуулна гэдэг бол нийт гарч байгаа зардал нь өөрөө ганцхан орлоготой тэр нь сүүний орлого, тэр нь өөрөө өгөөж нэг гарч байгаа зардал буюу бизнесийнхээ үйл ажиллагааны хүрээгээ хамаарах юм бол 5, 6 салбарыг нэгтгэж хийгээд нэг л салбараасаа орлого олж байгаа юм. Тэгэхээр энэ бол төрөлжих ёстой гэдэг дээр бол санал нэг байна аа, гишүүн. 
Г.Занданшатар: Тэр эрчимжсэн фермерийн аж ахуй малыг мал бүртгэлийн асуудал дээр тэрийг бас тусад нь авч үзэх, фермерийн аж ахуйгаа бүртгүүлэхдээ бүртгэдэг ч байдаг юм уу тийм юмнууд бас шаардлагатай байж магадгүй 
Цэвэгдоржийн Туваан гишүүн.

Ц.Туваан: Энэ дээр энэ сүүний асуудал гээд манай хүнсний гол бүтээгдэхүүн. Монголчууд ч гэсэн уламжлалт хүнсэндээ маш сайн хэрэглэж ирсэн ийм бүтээгдэхүүний хангамжтай холбоотой. Ер нь сүүлийн үед энэ хүнсний дотоодоосоо хангах гэдэг энэ асуудал орж ирж байгаа. Түүний хамгийн чухал хэсэг нь сүү юм байгаа юм. Тэгэхээр энэ сүүн дээр бид нар бас энэ Үйлдвэржилтийн байнгын хороон дээр ажлын хэсэг байгуулаад ажиллаж байгаа. Эрүүл мал чанартай сүү гээд хэлэлцүүлэг зохион байгуулсан. Маш олон фермерүүд ирж уулзаж саналаа хэлсэн. Тэгээд сүүний холбоод нь бас ирж саналаа хэлсэн. Одоо мөн хөдөө орон нутагт ингээд ажлын хэсэг ажиллахаар ингээд бэлдэж байгаа юм. Тэгэхээр энэ дээр тэд нарын хэлж байгаа нэг асуудлууд бол нэг хэдэн багц асуудал байгаа, юу гэхээр, энэ ферм гээд бид нар нэг аливаа асуудлыг ярихаараа нэг тийм нэг шинж тэмдгийг дарах байдлаар асуудал яриад байна аа. Тэгэхээр үүнийг нэлээн цогцоор нь ингээд ярья гээд тэгээд цогц асуудал юу юм гэхээр тэр фермийн барилга байгууламж, тэгээд эрчимжсэн мал аж ахуйн тоног төхөөрөмж авах энэ тэр гээд ингээд ярихаар нөгөө санхүүтэй холбоотой асуудал бол явж байгаа юм. Тэгэхээр сүүний фермерүүдэд өнөөдөр тулгамдаж байгаа асуудал болохоор тоног төхөөрөмж болон үхэр энэ тэрээ аваад явах гэхээр өндөр хувийн хүүтэй ба тухайлбал банкны өндөр хувьтай зээлээр аваад байгаа юм. Тэгэхээр энэ эхний асуулт бол энэ Засгийн газраас явж байгаа тэр 320 тэрбум төгрөгийн зээл рүү энэ асуудал яг хэзээ орох вэ? үүнийгээ засаг дээрээ сайд нь ярьж байгаа юу, энэ асуудал хэзээ орох вэ гэдгийг бас бүр лавшруулж сууж байгаа юм.
2 дугаарт энэ юу эрчимжсэн гэдэг үгний нөгөө талд нь тэжээл гэдэг үг заавал яваад байгаа юм. Тэгэхээр фермерүүд дээр бол тэжээлийн талбайн газрын асуудал, дээрээс нь тоног төхөөрөмжийн асуудал тэгээд түүн дээр тарих таримлууд байгаа юм. Нөгөө Монголд төдийлөн тарьж сураагүй шүүст болон хүчит тэжээлийн таримлууд, буурцаг таримлууд ерөөсөө орхигдоод байгаа юм. Тэгэхээр энэ дээр энэ салбараа энэ чиглэлээр дэмжсэн ямар бодлого байгаа вэ гэсэн ийм зүйлийг асууя.
2 дугаарт нь энэ сүүний урамшууллын журамдаа өөрчлөлт оруулаач ээ гэдэг зүйл. Тэр нь юу вэ гэхээр яг ний нуугүй хэлэхэд энэ Монголчууд өвсний сөл тасрах гэж ярьдаг. Энэ цаг үеэс эхлээд л нөгөө бэлчээрийн сүү гэдгийг чинь бэлчээрийн мал аж ахуйгаас бэлдэж байгаа сүү ч юм байхгүй болчхож байгаа юм. Тэгэхээр энэ 11 сарын 01-нээс эхэлж олгож байгаа энэ хугацааг жаахан нааш нь татаж 1 сараар наашлуулах гэдэг зүйлийг бол фермерүүд маш их бараг толгой дараалан хэлж байна лээ.
2 дугаарт энэ түрүүн Бат-Эрдэнэ гишүүн хэлсэн аймаг сумын төвүүдэд байгаа энэ ядахдаа энэ хүүхдүүддээ энэ үдийн хоол хөтөлбөрт нь энэ сүүг оруулчихмаар байна аа. Тэгэхээр энэ тэнд тушааж байгаа сүүнүүдийг бас энэ адилхан л нөгөө малчдаас авч байгаа сүү. Тэгэхээр энэ дээр урамшууллын асуудал орхигдоод байна аа гэсэн ийм зүйлүүд яригдаж байна аа. Тэгэхээр энэ дээр ямар бодлого байна аа.

Г.Занданшатар: 83 Мэндсайхан сайд. 

Гишүүд чуулганы танхимд цуглаарай. 
З.Мэндсайхан: Туваан гишүүний асуултад хариулъя. Тэгэхээр энэ үдийн цай хөтөлбөр, одоо энэ тэжээлийн асуудал гээд л эрчимжсэн аж ахуйг дэмжих гээд энэ асуудлууд сая хүнсний хангамж, аюулгүй байдал, үндэсний хөдөлгөөнийг Улсын Их Хурлын тогтоолыг хэрэгжүүлэх хавсралт үйл ажиллагааны хөтөлбөр гэж гарсан байгаа. Энд бид нар маш тодорхой тавьж өгсөн. Үдийн цай хөтөлбөр буюу хүүхдийн хүнсний тэжээллэг байдлыг хуульчилж өгье өө. Хууль, эрх зүйн орчинд нь бид нар бүрдүүлж өгөхгүй бол сургуулийн үдийн цай хөтөлбөрт оруулна аа гэдэг бол зүгээр бид нар ингээд оруулна аа гээд орчих асуудал биш. Энэ нь өөрөө цаана нь хүний эрүүл мэнд, аюулгүй байдал, стандартын асуудал хөндөгдөх учраас үүнийг бид нар хуульчилж зохицуулж өгөхгүй бол 21 аймгийн 360 суманд өөр өөр стандартаар үдийн цай хөтөлбөр дээр ингээд явчих юм бол энэ бас өөрөө зүгээр нөгөө зорилго нь зөв болов ч үйлдэл дээрээ буруу болоод явчих болов уу гэсэн юм болгоомжлол байгаа. Тэгэхээр энэ хөтөлбөрийн хүрээнд үүнийг бид нар хуульчлах хууль, эрх зүйд нь тодорхой оруулж өгье өө гэж байгаа юм.
Эрчимжсэн мал аж ахуй дээр тэжээл газар тариалангийн бүс нутагт хөгжүүлэх, цаашдаа хүн амын дотоодын хэрэглээг бүрэн хангахад эрчимжсэн мал аж ахуйд нэг 50 орчим мянган махны чиглэлийн сүүний чиглэлийн тус тусдаа тавь, тавин мянган тонн мянган толгой цэвэр цөм сүрэг бий болгох ёстой гэж үзэж байгаа 5 жилийн хугацаанд. Эдгээрийг тахиа шувууны аж ахуйтай нь зэрэгцүүлээд хөгжүүлээд явахад 1,9 сая тонн хадлан тэжээл, тэжээл бэлтгэх шаардлагатай болж байгаа юм. Тэгэхээр энэ асуудлыг бол тариалангийн саяын хөтөлбөрийн хүрээнд газар тариалангийн бүс нутгийг 200 мянгаар нэмэгдүүлэх, үүн дотроо тэжээл тариалалтыг нэмэгдүүлье ээ гэсэн ийм байдлаар аймаг сум бүр дээр нь бид нар төлөвлөлтийг нь хийж гаргаж ирсэн. 

Газар олголтын асуудлыг нь газрын тухай шинэчилсэн хуулийг Барилга, хот байгуулалтын яамнаас нэгтгэж оруулж ирж байгаа. Энэ хэлэлцүүлгийн үед бол энэ асуудал шийдэгдээд явчихна аа гэж харж байгаа. 

Ер нь зүгээр хөдөө аж ахуйн салбарын энэ сүүлийн үед гаргаад байгаа Засгийн газраас дэмжлэг болгож гаргаж байгаа 2 жилийн хугацаатай, 3 хувийн хүүтэй зээлүүд бол бизнесийн үйл ажиллагаагаа тогтвортой явуулах, ажлын байраа хадгалахад нь маш том дэмжлэг болж байгаа. Зөвхөн сүүний фермерүүд гэлтгүйгээр аж ахуйн нэгжүүдийн тавьж байгаа санал бол нэг 5-аас дээш жилийн хугацаатай, бага хүүтэй хөрөнгө оруулалтын зээлийг бий болгох юм бол бид нар үйлдвэр технологийг шинэ ногоо нэвтрүүлэх, үйлдвэр технологио шинэчлэх, зах зээл дээр тэлэх боломж нь цаашдаа эдийн засгийн бие даасан байдалд хүрэхэд иймэрхүү санхүүжилтийг бий болгож өгөөч гэдэг хүсэлтийг тавьж байгаа. Энэ хүнсний хангамж аюулгүй байдлын хөдөлгөөний хүрээнд энэ асуудлыг нийтдээ хөдөө аж ахуйн салбарт 575 сая долларын хөрөнгө оруулалтыг босгох шаардлагатай гэдэгт энэ асуудлууд маань бүрэн тусгагдаа явж байгаа. Тэгээд үүнийг үе шаттай 5 жилийн хугацаанд хэрэгжүүлнэ ээ гэж үзэж байгаа.
Г.Занданшатар: Цэвэгдоржийн Туваан гишүүн тодруулъя, 1 минут.

Ц.Туваан: Урамшууллын тал дээр хариултаа гүйцээж авъя.
2 дугаарт энэ Батсүмбэр дээр энэ Төв аймгийн Батсүмбэр сум дээр Үржил шим агро гээд хоршооны хүмүүс нөгөө сүүний урамшууллаа авч чадаагүй асуудал. Энэ асуудал дээр тодорхой хариулт авъя аа. Энэ нэлээн олон хүмүүс олон авчхаж болохоор юман дээр нэлээн гүйсэн. Тэгээд энэ асуудал яг юу болж цэцлэгдсэн бэ? Тэгэхээр ер нь бол энэ дээр Мал эмнэлгийн ерөнхий газар ч гэсэн тэр мал эмнэлэг дээрээ тэр юу чанар шалгалт энэ тэр хийсэн гарал үүсэл өгсөн энэ тэр гээд мөнгө авах бол нэг асуудал аа. Тэрийг бол бас хүлээн зөвшөөрч байгаа. Түүнийгээ дагаад энэ юу тушааж байгаа фермерүүддээ мэдээлэл сургалт юмаа бас хүнээс мөнгө авсан юм чинь тодорхой хэмжээний мэдээллийг тэг ингэ гээд өгөхгүй бол мэдээлэлгүйгээсээ болж ийм асуудлууд нэлээн гараад байна шүү.

Дараа нь тэр үүлдэр угсааг нь нэг болгож өгөхгүй бол нэг сумын төв дээр 6-7 … /минут дуусав/

Г.Занданшатар: 6, 7 төрлийн үхрүүд яваад байна аа гэж байна. 83 Мэндсайхан сайд.

З.Мэндсайхан: Сүүний урамшуулал дээр бол Туваан гишүүн ээ, та сайн мэдэж байгаа байх. Манайх их онцлогтой. Сүү татраад ирэхээр сүүний хэрэглээ нь нэмэгдээд эхэлдэг буюу өвлийн улиралд сүүний үйлдвэрлэл нь багасаад нийлүүлэх, фермерүүд дээр сүүний сүү татарна гэж ярьдаг. Бид нар, нөгөө талдаа сүүнийх нь хэрэглээ өсөөд явчихдаг, зун болохоор сүүний нийлүүлэлт нь нэмэгдээд хэрэглээ нь багасаад явчихдаг ийм сонин урвуу хамааралтай. Тэрийг л бид нар тогтворжуулах үүднээс энэ татаасыг буюу сүүний урамшууллыг гаргаж ирж Засгийн газар дэмжлэг болгож өгөөд байгаа юм л даа. Тэгээд энэ хугацааг наашлуулах асуудалд яг цаад утгаараа бол төсвийн асуудалтай л холбоотой. Төсөв мөнгөний л асуудалтай холбоотой. Бид бол энэ асуудлыг судалж байгаа, бас тантай адил мэдээлэлтэй байгаа. Аль болох боломжоор нь зохицуулах яавал оновчтой болох вэ гэдэг дээр мэдээж наадахыг энэ хугацаа сунгах дээр бол мэдээж бүхий л фермерүүд хүсэлтэй байгаа. Гэхдээ бид нар бас нөгөө хөнжлийнхөө хэрээр гэдэг шиг бас зөвхөн сүүгээ дэмжих гэж байна гээд бусад салбарынхаа урамшууллуудыг татаад унагаачих боломж байхгүй учраасаа … /минут дуусав/

Г.Занданшатар: Хуульд тэгээд 1 минут. Одоо Гочоогийн Ганболд гишүүн.

Г.Ганболд: Энэ бол бас зөв асуулга аа. Ер нь бол тодорхой мэдээллүүд авъя гэж бодож байсан юм. 1 литр сүүнд 500 төгрөг, тэгээд 5 тэрбум төгрөг гээд бодох юм бол нэг 10 мянган тонн сүүнд л урамшуулал өгдөг юм байна л даа. Тэгэхээр манай яг танайд ирж байгаа хүсэлт, ер нь хэчнээн тонн сүү байдаг юм бэ? Нийт ирж байгаа хүсэлтийнхээ ер нь хэдэн хувьд нь энэ 5 тэрбум төгрөг оногдож байна аа. Магадгүй мөнгө төгрөг нь хүрэхгүйгээс болоод л янз бүрийн одоо А бичиг баримт, нөгөө мал эмнэлгийн бичиг аваагүй ч гэдэг юм уу янз бүрийн шалтгаар хасдаг байх. Тэгээд нэгэнт тавьж байгаа бол энэ нийт хүсэлт тавьж сүү тушаасан энэ иргэддээ хүрэлцэхүйц хэмжээний мөнгө ирэх жилүүдэд тавья гэвэл ер нь хэдэн тэрбум төгрөг тавигдах вэ, тэгээд үүнийгээ мэдээжийн хэрэг бас цаанаа энэ сүү тушаасан аж ахуйн нэгжүүдийнхээ бүтээгдэхүүн болоод буцаад татвар төлөлт дээр нь бас давхар хяналт тавьдаг болов уу гэж ингэж бодож байна. 

Энхболд гишүүний хувьд тодорхой асуулга тавьсан юм байна аа. Энэ нэр бүхий малчдын сүүний урамшуулал ороогүй гээд, тэгээд энэ дээр 12 дугаар сард мал эмнэлгийн гэрчилгээ аваагүй байна аа гээд. Тэгээд сар болгон гэрчилгээ авдаг юм уу? Сар болгон лабораторид шинжилж энэ сүү нь үйлдвэрлэлийн шаардлага хангаж байна уу гэдгийг үздэг юм байна. Тэгэхээр ийм бололцоо нөхцөл ер нь томоохон фермерүүд Улаанбаатар хотын ойролцоо гэхээс бусад газруудад ер нь хэр бололцоо байдаг юм бол? Энэ талаар нэг тодорхой хариулт өгөөч. 

Нөгөө талаар бол энэ сүү боловсруулах үйлдвэр, цехэд, техникийн зориулалтаар гээд цехүүд ч гэсэн өгөхөд болох юм байна л даа. Тэгээд энэ журамдаа зөвхөн Улаанбаатар хотыг түшиглэсэн ийм том фермерүүдэд өгөхөөр журамлачихсан байна уу? Эсвэл хөдөө орон нутгийн Өвөрхангайн нэг Бат-Өлзий суманд бяслагийн үйлдвэр байна л даа. Тэд нар материалаа бүрдүүлээд ирвэл яг энд хамрагдах боломж байгаа юу? Тэд нар ингээд хамрагдаад ирэх юм бол улсын хэмжээнд ер нь бүх малчид малаа саахаа больсон байна. Үүнийг л гол нь бас сааль сүүг нь саадаг болгоё, үйлдвэрт тушаадаг болгоё гэдэг энэ агуулгаар л би үүнийг анх батлагдсан гэж боддог юм л даа. Тэгээд энэ агуулгаар нь үзэх юм бол цаашдаа үүнийг нэмэгдүүлэх шаардлагууд хэр их байгаа вэ гэдгийг асууя.

Г.Занданшатар: Мэндсайхан сайд 83. Тунгалаг нэмж болно.
З.Мэндсайхан: Сүү нийлүүлж байгаа фермерүүдэд сүү боловсруулах үйлдвэрүүдэд нийлүүлсэн сүүнийх нь хэмжээгээр урамшуулал өгч байгаа юм. Түүнээс хүсэлтийн дагуу бол өгч байгаа асуудал огт биш. Бид нар технологийн дагуу үйлдвэрт сүү нийлүүлж байгаа, бас тэр нийлүүлэлт нь и-баримтаар баталгаажих буюу худалдах, худалдан авах үйл ажиллагаа явагдсан тохиолдолд тэр гүйлгээг үндэслээд урамшууллыг нь өгөөд явж байгаа. Урамшууллын системийн өвлийн улирал буюу төв суурин газруудын, таны асуугаад байгаа Өвөрхангайн төв дээр ч гэдэг юм уу, тийм ээ, энэ дээр өвлийн улиралд тухайн бүс нутгийн хүн амын сүүний хэрэглээг хангаад, тэр нь боловсруулах үйлдвэр нь өөрөө татварынхаа и-баримтаар баталгаажсан тохиолдолд үүнийг бол бид нар журамд өөрчлөлт оруулаад зохицуулаад явах боломж нь байгаа. Сүүний урамшууллын хугацаа бол өөрөө өвлийн улирал шүү дээ. Тийм ээ, энэ 11 сарын 01-нээс 3 сарын 01-ний хоорондох буюу сүүний дутагдал үүсэж байгаа энэ үед л бид нар тогтворжуулах зорилгоор олгож байгаа юм. 

Сүү нийлүүлэх болгондоо үйлдвэрлэгч, боловсруулагч өөрөө лабораторидоо сүүний стандартыг шалгаад явж байгаа. Түүнээс биш сард нэг удаа баталгаажуулаад л мал эмнэлэг баталгаа өгөөд байдаг асуудал огт биш ээ. Мал эмнэлэг бол тухайн фермерүүдийг эрүүл бүсэд нь бий болгох, өвчнөөс урьдчилан сэргийлэх тэр зохистой эрүүл ахуйн үйлдвэрлэл явуулах нөхцөлийг нь бүрдүүлж өгөх, мал эмнэлгийн үйлчилгээ үзүүлээд энэ дээр баталгаажуулалтаа хийгээд явж байгаа, 1 л удаа хийж байгаа юм. 
Г.Занданшатар: Гочоогийн Ганболд гишүүн тодруулъя.

Г.Ганболд: Яах вэ, би хүсэлт гэдэг нь бол нийлүүлсэн болгонд энэ мөнгө чинь хүрэлцэж байгаа юм байна гэж ойлголоо шүү дээ. Тэгвэл тийм ээ, сүүний үйлдвэрүүдэд тушаасан бүх хүмүүс мөнгөө авахад бол энэ 5 тэрбум төгрөг хүрэлцэж байгаа юм байна аа л гэж ойлголоо шүү дээ. Тэгвэл би. Гол нь би бүгдээрээ үйлдвэрт тушаачихсан хүмүүс хэчнээнийг нийлүүлж байна. Тэрэнд энд мөнгө төгрөг чинь хүрэлцэж байна уу, үгүй юу л гэдэг юм асуугаад байгаа юм. Энэ 5 тэрбум чинь тэр бүх нийлүүлсэн үйлдвэрт тушаасан хүмүүс урамшууллаа авахад хүрэлцэж байгаа юу гэдгийг л асуусан юм. Тэрэн дээр нэг тодорхой хариулт авчихъя. Хүсэлт гэдэг нь тэрийг л хэлж байгаа юм. 
Г.Занданшатар: 83. Загджавын Мэндсайхан сайд.

З.Мэндсайхан: Бид нар шингэн сүүнээс нэмэлт асуултад хариулахад дотоодынхоо 50 хувийг л хангаж байна шүү дээ. Тэгэхээр 50 хувьд буюу 50 хувь боловсруулж байгаа тэр сүүн дээрээ бол 5 орчим, 5-6 тэрбум төгрөг жилд дунджаар өгч байна аа гэж. Цаана нь ахиад энэ хэмжээний сүүг бид нар боловсруулах иргэддээ дотоодынхоо хэрэгцээг хангах шаардлага байгаа. Тэгэхээр ер нь нийтдээ юу гэдэг юм 400 орчим сая литр сүү боловсруулахад бид нарт 11-12 тэрбум төгрөг шаардлагатай байна аа. Энэ өвлийн улирлын хугацаанд. Түүнээс биш юу гэдэг юм 5 тэрбум дотроо багтаана гэсэн ойлголт бол биш. Бид нар яг одоо боловсруулж чадаж байгаа буюу сүүний үйлдвэрт нийлүүлж байгаа хэмжээ нь байгаа юм. Үүнийг өсгөх шаардлага нь байгаа. Үүнийгээ дагаад урамшууллаа нэмээд явах ийм л асуудал байгаа юм.
Г.Занданшатар: 10 минутын дараа санал хураалт явагдана. Гишүүдийг чуулганы танхимд цуглуулъя.

Асуулт, хариултын цаг Нямаагийн Энхболд гишүүнээр дуусна, дараа нь үг хэлнэ. Тэгээд санал хураалт явуулна шүү, гишүүд чуулганы танхимд цуглаарай.
Эрхэм гишүүн Нямаагийн Энхболд асуулт асууна аа.
Н.Энхболд: Би энэ асуулгыг 2 зүйлд хариу авах гэж тавьсан юм аа. Нэгдүгээрт ер нь сүүний үйлдвэрлэлийг нэмэгдүүлэх талаар ямар ямар арга хэмжээнүүд авч байна гэж.

2 дугаарт нь энэ Төв аймгийн түрүүн Туваан ч асуугаад байсан. Батсүмбэр сумын 4 дүгээр багийн хорин хэдэн хүн урамшууллаа авч чадахгүй байна гэсэн ийм гомдол гаргаад тэр гомдлоо хүчин төгөлдөр мөрдөөд явж байгаа дүрэм журамтай холбож тайлбарлаад үүнээс болоод бид нар юмаа авч чадахгүй байна гэсэн ийм юм ирсэн. Тодорхой хэмжээгээр хариулт авсан. Тухайлбал тэр 25 хүний, надад ирүүлсэн мэдээгээр 19 нь ерөөсөө мал эмнэлгийн гэрчилгээгээ аваагүй. 2 нь А дансны бүртгэл, дансны мэдээлэлд бүртгэгдээгүй. 1 нь и-баримтаар бүртгэж баталгаажаагүй, 3 нь бол урамшууллаа авсан байна аа гэсэн ийм хариу ирсэн.
Энэ хүмүүс бол яах вэ ингээд авдаг байж, тэр дотор нь бас нэг гомдол байгаа. Бид нараас авч байгаа мөнгийг ер нь бараг энэ мал эмнэлгийн нэгж, малын эмч нар дураараа тогтоож байна аа. Амандаа багтсан тоо л хэлж байна. Тэгээд тэр мөнгөнийх нь 50 хувийг нь эмч нь авдаг, малын эмнэлгийн газар нь авдаг, энэ 50 хувийг нь яам авдаг гэнэ гэсэн нэг ийм асуулт байсан юм. Түүн дээр нь бас нэг хариу өгчихвөл сайн байна. 

Энэ хүмүүсийн зүгээр, харамсалтай нь яагаад энэ хүмүүс жишээ нь тэр мал эмнэлгийн гэрчилгээгээ аваагүй байна гээд. Тэгээд судлаад үзэхээр мэдээлэл дутуу байгаад л байгаа юм байна лээ л дээ. 
Тэгэхээр нэгдүгээр асуулт Мэндсайхан сайд аа, нэгдүгээр асуулт. Энэ яамнаас аймаг сумдын энэ мал эмнэлгийн газрууд, малын мэргэжилтнүүд, эмч нартайгаа хэр зэрэг эргэх холбоотой ажиллаж, тэр хүмүүс чинь энэ гарсан дүрэм журмынхаа талаар цаад хүмүүст мэдээлэл өгч байна вэ, сургалт явуулж байна уу гэдэг талаар нэг хариулт өгмөөр байна. Төлөвлөгөөтэй ийм ажил хийж байна уу, үгүй юу. Тэгэхгүй бол энэ малчдын бичсэн гомдол дээр бол бид ямар ч мэдээлэл байхгүй ээ. Тэгээд энэ цахим бүртгэлд бүртгүүлэхийн тулд бид нараас мөнгө авч байна, бүртгэж өгөхийн тулд амандаа багтсан тоо хэлж байна. 100 хүртэл мянган төгрөг авч байна, тэгээд дараа нь өгнө гэж байна, гэтэл бүртгэчхээд, тэгээд тэр дараа нь юмыг нь гүйцээгээд явж болдоггүй юм уу? Ерөөсөө гол асуудал энэ журамдаа байгаа юм байна лээ. Тэгээд дахиад ингээд гүнзгийрүүлээд судлаад үзэхээр сая бэрхшээлүүдийн тухай их ярьсан юм. Нэгжийн тоо хүрэлцээгүй байна, нэг мал эмнэлэг, нэг эмч, нэг нэгжид ногдож байгаа малын тоо бол дэлхийн дунджаас 5 дахин их байна гээд. Тэгээд тийм хүндрэл ачаалалтай байхад бид нар ийм журам гаргачхаад, тэрийгээ заавал мөрд гээд байгаа нь малчдад хүндрэл учруулаад байгаа юм биш байгаа. Гол асуудал нь энд юм байна лээ шүү дээ. Боломжийн хэмжээний өнөөдрийнхөө нөхцөл чадамжид таарсан журам гаргачихвал малчид тэрийг чинь саальчид бол хийгээд л, бүртгүүлээд л явчихна аажим аажмаар дасаж л байгаа. Тэгэхээр асуудал энд байх шиг байна. Энэ талаар ямар юм бодож байгаа вэ? Нэгэнт өөрсдөө нэгж дутуу, эмч дутуу, боломж муу, ийм байхад их нарийн журам гаргачхаад тэр нь л хүндрэл учруулаад байгаа юм байгаа … /минут дуусав/ 

Г.Занданшатар: Асуулга тавьсан Нямаагийн Энхболд гишүүнд нэмэлт 1 минут өгье.

Н.Энхболд: Энэ гол асуудал байгаад байх шиг байна. Тэгэхээр энэ дээр энэ нэгдүгээрт тэр сургалт, мэдээлэл өгөх тал дээр нь их анхаарч ажилламаар байна аа. 
2 дугаарт хэрэгжих боломжтой журам гаргамаар байна. Тэгэхгүй бол олон давхар ийм А бүртгэл, А данс, малын эцсийн тооллогын дүн, и-цахим бүртгэл, тэгээд ер нь яг энэ дээрээ бичсэнээр бол янз бүрийн тариф нэхдэг тэрэндээ, ямар учиртай төлбөр авч байгааг хэлдэггүй гэсэн ийм гомдол голлосон байна лээ. Тэгэхээр энэ дээрээ л их тодорхой хариулт юуны өмнө өгмөөр байна. Шинэчлэх үү, үгүй юу? Нөхцөл байдалдаа тааруулж. Тэгээд би дараа нь товчхон саналууд хэлнэ ээ.
Г.Занданшатар: Загджавын Мэндсайхан сайд, 83.

З.Мэндсайхан: Энхболд гишүүний асуултад хариулъя. Тэгэхээр сүүний урамшуулал олгож байгаатай холбоотой яам бол ямар нэгэн төлбөр хураамж авч байгаа асуудал бол байхгүй, нөгөө и-баримт, тийм и-баримтаа үндэслээд л Сангийн яам руу Төрийн сангаар дамжуулаад ороод ирсэн гүйлгээгээ шууд тэр малчдын дансанд шилжүүлж байгаа. Энэ дээр ямар нэгэн дундаас нь яам бол ямар нэг төлбөр, үйлчилгээний хураамж авдаггүй. Энэ нэг ийм юу, аваад байгаа юм. Тарга сүү ингэн дээр үйлчилгээний төлбөр гэж нэг 30 төгрөг литр тутмаас 50 төгрөг гээд янз бүр аваад байгаа юм. Энэ мал амьтны эрүүл мэндийн тухай хуулиараа мал амьтан, тэдгээрийн гаралтай түүхий эд, бүтээгдэхүүний эрүүл ахуй, ариун цэвэр, аюулгүй байдлыг баталгаажуулахтай холбогдсон зардлыг иргэн, хуулийн этгээд өөрөө даана аа гэсэн юм байгаа юм. Үүнийг тогтоох эрх нь тухайн шатны засаг даргад байгаад байгаа юм. Жишээлбэл Батсүмбэр сумын засаг даргын Төв аймгийн Батсүмбэр сумын засаг даргын захирамж энэ байж байна л даа. Ингээд хавсралтаар сүү, тараг, хоормог, ингэний айргаас литр тутмын 30 төгрөг баталгаажуулсны зардалд авна аа гээд ингээд сум өөрөө тогтоогоод хаячхаж байгаа юм. Тэгэхээр энэ бол мал эмнэлгийн эмч нар болон малынхан Хүнс, хөдөө аж ахуйн яам тогтоогоод аваад байгаа зардал огт биш шүү. Энэ хуулиараа тухайн хуулийн этгээд өөрөө хариуцах ёстой, тэр нь засаг захиргааны нэгж нь тогтоогоод явж байгаа ийм л зардал байгаа. 

Мөн Баянчандмань, Борнуур гээд бүх сумууд өөрсдөө тогтоочихсон байгаа юм. Ер нь журмыг бол сүүний урамшуулалтай холбоотой энэ малчдаа дэмжих, фермерүүдээ дэмжих энэ урамшууллыг уян хатан, шинээр үүсэж байгаа нөхцөл байдалтай нь холбуулаад бид нар зохицуулаад явах боломж нь байгаа. Гэхдээ тэр нэг статистикийн тоо баримтыг үндэслээд яваад байгаа учраас статистикийн хууль дээр түрүүний нөгөө А данс хэрэв тооллогын дараа нэг малтай болчих фермер шинээр байгуулчих юм бол дараа оны мал тоолох, бүртгүүлэх болчхоод байгаа юм. Тэгэхээр энэ статистикийн хууль дээр нэг жижиг нэмэлт, өөрчлөлт оруулах ёстой юм байна аа л гэж харж байгаа юм.

Г.Занданшатар: Гишүүд асуулт асууж, хариулт авч дууслаа.

Асуулга тавьсан Улсын Их Хурлын гишүүн Нямаагийн Энхболд үг хэлнэ ээ. Дараа нь санал хураалттай, гишүүд чуулганы танхимд цуглаарай.

Н.Энхболд: Сая би асуулт дундаа бас хариулт авсангүй, амжсангүй. Эргээд энэ яамнаас аймаг сумдын мал аж ахуйн нэгжүүд, малын эмч нартай их нарийн судалгаа хийж сургалт энэ хүмүүсийнх хүмүүст малчидтай харьцахдаа ийм журмаар ийм учир утгатай төлбөр юм авч байгаа шүү гэдгээ хэлэхгүй бол энэ энэ чинь мэдэхгүйгээсээ болоод ийм асуудлууд гараад байна шүү дээ. Тэрийг мэдэхгүйгээсээ болоод нөгөө хүмүүс чинь тэр бүртгэлд хамрагдаж чадахгүй байна. Хамрагдахаар нь янз бүрийн үнэ нэхэж байна. Нэг газраас гэхэд, гэтэл сумын засаг даргын тогтоосон ганцхан л тариф байх ёстой. Түүгээрээ л өгч байгаа юм байна шүү дээ, тийм ээ. Тэгээд энэ хариултуудыг бол бид нар зөвхөн энэ Их Хурлын танхим хүрч байж тэр хүнд хүмүүст хүрдэг биш танай хариуцсан мал эмнэлгийн нэгжүүд энэ юмнууд чинь их сайн хийж баймаар байна аа гээд. Тэгэхгүй яам нэг шийдвэр гаргаад орхичихдог, тэгээд газар дээрээ буруу зөв хэрэгжээд тэрнээсээ болоод хүмүүсийн дунд юу үүсээд байна шүү дээ. Ийм бухимдал үүсээд байна. 

Төв аймаг бол энэ Улаанбаатар хотыг сүүгээр хангаж ирсэн ийм уламжлалтай, туршлагатай ийм газар аа. Дараа дараагийн бодлого чиглэлээ хэрэгжүүлэхдээ, ялангуяа сүүний асуудал дээр Төв аймгийн хувьд их анхаарал тавьж баймаар байгаа юм. Бүр тараагаад энд тэнд хаячих гээд биш хүн амын тал хүн энд байж байна шүү дээ. Тийм ээ. Туршлага байна. Сэтгэлтэй хүмүүс нь байж байна. Арай дуусчхаагүй байна. Залуу малчид фермерүүд хойноос нь нэгдэж байна. Сая ч анзаарсан байх. Дөрөв тавхан хүн асуухад энэ дотор Төв аймгийн гурван гишүүн гурвуулаа энэ асуудлыг яриад байж байх жишээтэй. 
Тэгэхээр энэ цаашдаа нэг ийм зүйлүүд анхаармаар байна аа. Энэ урамшууллаас гадна яг оруулж ирж байгаа импортын үхэр энэ юмандаа бас тодорхой хөнгөлөлтүүд, татвараас чөлөөлдөг ч байдаг юм уу, нэмэгдсэн өртгийн албан татвараас чөлөөлдөг, тэрэнд ашигладаг тоног төхөөрөмжүүдийг нь бас энэ талын зүйлийг бодмоор байна. Манай аймагт гэхэд хөөрхөн ферм байгуулчхаад үйл ажиллагаагаа явуулаад эхэлчихсэн. Француудтай, гэрээ хийчихсэн, сургалтынхаа талаар үхрийнхээ талаар гэрээ хийчихсэн, хөрөнгө мөнгө нь, эргэлтийн хөрөнгө нь дутагдаад явж байгаа ийм газрууд 2, 3 байж байна. Аймгийн хэмжээгээр 5 тэрбум төгрөг байхад бид нар бол асуудлаа шийдчих боломж байна аа гэж хувийн хэвшлийнхэн өөрсдөө хэлээд байна. Гэтэл бид жилдээ 80 тэрбум төгрөг хуурай сүүнд зарцуулж байгаа гэсэн тоо байдаг юм байна лээ шүү дээ. Тэгээд 80 тэрбумыг тэнд зарцуулж байхаар 5 тэрбумыг бололцоо газар нь зарцуулчхаад асуудлынхаа нэлээн томыг шийдчих ийм боломж байна.
Тэр нэгдсэн тарифын хувьд бол бас хариултаа авлаа. Журмаар бол миний харин сая Мэндсайхан сайдыг миний бодож байсан үгээр хэллээ, үүнийгээ уян хатан болгомоор байна аа. Бас өөрсдийнхөө нөхцөл байдалд тааруулж хүмүүсийн хийж чадах, мөрдөж чадах, тэгээд тэр мөрдөлтөд нь хяналт тавьж чадах хэмжээний ийм харьцангуй юу гэдэг юм уян хатан, их ойлгомжтой журам хийхгүй бол үүнээс болоод хүмүүсийн дунд төр засгаас явуулж байгаа арга хэмжээнүүд үнэлэгдэхгүй, дундаас нь яам аваад идэж байдаг хүртэл ойлголт энд байж байна шүү дээ. Тийм ээ. Тэгээд энэ юмнууд дээрээ анхаармаар байна. 
Тэр татварын асуудлыг нэгдүгээрт анхаармаар байна. Журмаа шинэчилмээр байна. Төв аймгийг яг сүүний асуудал дээр та бүхэн бас энэ бодлого чиглэл дотроо анхаарч үзмээр байна. Энэ бол Төв аймгийг харж байгаа асуудал биш Улаанбаатар хотыг сүүгээр хангах тухай асуудал шүү. Тэгээд энэ олон хүүхдүүдийг, хэрэв нөгөө сая Ерөнхийлөгчийн дэвшүүлээд байгаа бодлого дотор хүүхдийн хоол тэжээл дээр сүүг заавал байлгах, хүрэлцээтэй байлгах хэмжээний ийм чиглэл, хандлага орсон байна лээ. Тэгэхээр үүнийг биелүүлэхэд бол Төв аймгийнхан л, Хэнтий, Төв аймаг энэ ойрхон сумууд том зах зээлдээ ойрхон аймаг сумдууд л хамгийн том үүрэг. Тэр тусмаа манайхан чадна шүү, үүнийг. Тэгэхээр энэ бодлого дээрээ энэ дээр бас тусгайлан анхаармаар байна аа. 
Тэр 5 тэрбум, 80 тэрбум гэдэг 2-ыг нэг та нар харьцуулаад бодчихоорой 80 тэрбум төгрөг хуурай сүүнд зарцуулж байхын оронд 5 тэрбум төгрөг энэ фермерийн аж ахуй эрхэлж байгаа улсуудад эхний ээлжид ямар нэгэн байдлаар юу хүсэж байгаа юм, тэрэнд нь зарцуулахыг нь шийдээд өгчихвөл тэрнээс том асуудал цаана нь шийдэгдэх гээд байна шүү дээ. 75 тэрбум төгрөгийн асуудал багцаалж, бүдүүлгээр яривал хэмнэх ийм боломж байж байна. Тэгээд асуудлаа шийдэх ийм боломж байна. Энэ зүйлүүдийг бодлого дээрээ анхаарч үзээрэй. 

Тоног төхөөрөмж, тэр үхрийнх нь татварын асуудал дээр та бүхэн санал Засгийн газраас тавиад ороод ирвэл би энэ Улсын Их Хурал бол дэмжинэ л гэж бодож байна.
Г.Занданшатар: Улсын Их Хурлын гишүүн Нямаагийн Энхболдоос Хүнс, хөдөө аж ахуй, хөнгөн үйлдвэрийн сайдад хандан тавьсан асуулгын хариуг чуулганы нэгдсэн хуралдаанаар сонслоо.
Одоо хэлэлцэх асуудалд орно оо. 
Зөвшөөрлийн тухай хуулийн нэгтгэсэн төсөл болон хамт өргөн мэдүүлсэн хуулийн төслүүдийн анхны хэлэлцүүлгийг үргэлжлүүлж явуулна. 
Үдээс өмнөх чуулганы нэгдсэн хуралдаанаар асуулт асууж, хариулт авч дууссан байгаа.
Байнгын хорооноос гаргасан зарчмын зөрүүтэй саналын томьёоллоор санал хураалт явуулна. Зарчмын зөрүүтэй 145 санал байгаа. Шуурхай явбал 7, 8 цагийн үед дуусах байх. Удааширвал 11, 12 хүртэл хуралдана.
Зөвшөөрлийн тухай хуулийн нэгтгэсэн төслийн талаарх зарчмын зөрүүтэй саналын томьёоллоор санал хураалт явуулъя.

 Эдийн засгийн байнгын хорооны дэмжсэн санал байна. 
1. Төслийн 1.1 дүгээр зүйлийн 1 дэх хэсгийн “олгосон зөвшөөрлийг сунгах, түдгэлзүүлэх, сэргээх, хүчингүй болгох, түүнчлэн зөвшөөрлийн ангилал, төрөл, тэдгээрийн бүртгэл, Монгол Улсын нутаг дэвсгэрт хориглох үйл ажиллагааг” гэснийг “сунгах, түдгэлзүүлэх, сэргээх, хүчингүй болгох, тэдгээрийн бүртгэл, хяналт, түүнчлэн зөвшөөрлийн ангилал, жагсаалтыг” гэж өөрчлөх. Санал гаргасан Улсын Их Хурлын гишүүн Хассуурийн Ганхуяг, Ганибалын Амартүвшин, Хүрэлбаатарын Булгантуяа, Гочоогийн Ганболд, Дамдинсүрэнгийн Өнөрболор, Бөхчулууны Пүрэвдорж, Баттөмөрийн Энхбаяр, цаашид “ажлын хэсэг” гэнэ ээ.
Санал хураалтдаа бэлэн үү? Санал хураалт, санал хураалт.

Үдээс хойших нэгдсэн хуралдааны эхний санал хураалт. Ингээд бүртгэлийн санал хураалт дээр бүртгэлд ороогүй энэ 21 гишүүн бүртгэлд ирж ормоор байна. 

Цэрэнпунцаг гишүүн байхгүй бол санал хураалт. Пүрэвдорж гишүүн ажлын хэсгийн гишүүн.

Санал хураалт. 21 гишүүн дэмжиж, 52,5 хувийн саналаар энэ санал дэмжигдлээ.

     2. Төслийн 1.3 дугаар зүйлийн 1, 3 дахь хэсгийг доор дурдсанаар тус тус өөрчлөн найруулах:

“1.Хүн, хуулийн этгээд хуулиар хориглосон, эсхүл энэ хуулийн 8.1, 8.2 дугаар зүйлд заасан тусгай болон энгийн зөвшөөрөл /цаашид “зөвшөөрөл” гэх/-тэйгөөр эрхлэхээс бусад төрлийн үйл ажиллагааг хууль тогтоомжид нийцүүлэн чөлөөтэй эрхэлж болно.

3.Хуулиар зөвшөөрөлтэйгөөр эрхлэх үйл ажиллагааг эрхлэх, эсхүл байгалийн баялаг, төрийн нийтийн зориулалттай өмчийг ашиглахад зөвшөөрөл олгох, сунгах, түдгэлзүүлэх, сэргээх, хүчингүй болгох харилцааг тухайлсан хуулиар зохицуулснаас бусад харилцааг энэ хуулиар зохицуулна.” Санал гаргасан ажлын хэсэг, санал хураалт.

Дуламдоржийн Тогтохсүрэн гишүүн.

Д.Тогтохсүрэн: Саяын саналыг би дэмжиж санал өгсөн юм аа, тэгээд миний санал эсрэг гарчихлаа, тийм учраас саяны санал хураалтыг хүчингүйд тооцож дахин санал хураалгаж өгөөч гэж хүсэж байна аа.

Г.Занданшатар: Санал хураалтыг дахиж явуулъя. Энхбаяр гишүүн суудалд, би ч гэсэн бас энэ тухайлсан хуулиар гэх юм уу, холбогдох хуулиар гэх юм уу гэх мэтчилэн найруулга энэ тэрийг бодож байгаад л байна. Энхбаяр гишүүн.

Санал хураалт. Энэ миний саналд би дэмжиж санал өгсөн, энэ эсрэг гарчихсан байх юм. Содномын Чинзориг гишүүн санал чинь эсрэг гараад байна, суу та. 

Раднаасэд гишүүн ээ. 

Ер нь бол ингээд үндэсний аюулгүй байдал, хүн амын эрүүл мэнд, нийтийн эрх ашигтай холбоотой асуудлуудыг тэр газар цөмийн энерги, ашигт малтмалын тусгай зөвшөөрөлтэй харилцаатай холбоотой 12, 16-д таны дурдсан асуудлуудыг гүйцээн боловсруулах чиглэл өгье өө гээд тохирчихсон. Энх амгалан гишүүн ээ. Та нөгөө асуулт хариултын үед та тэгээд гараад явчихсан байсан учраас ер нь бол нөгөө бусад хуульдаа байна. Энэ хуульдаа биш бусад хуульдаа байгаа юмнуудыг бол гүйцээн боловсруулж яахгүй бол болохгүй юм байна лээ, тийм зарчмаар тохирчихсон шүү.
Тэгээд одоо санал хураалт хийхэд бэлэн үү. Тлеуханы Аубакир гишүүн.

Санал хураалт. 23 гишүүн дэмжиж, 54,8 хувийн саналаар санал хураалтыг хүчингүй болгох санал дэмжигдлээ. 

Хүчингүйд тооцсон учраас санал хураалтыг дахиж явуулъя. 2 дугаар асуудлаар.

Энэ чинь ерөөсөө ингээд төхөөрөмж бол үнэхээр гацаад байна шүү. 57,1 хувийн саналаар санал дэмжигдлээ.

3. Төслийн 1.4 дүгээр зүйлийн 1.3 дахь заалтын “эрхлэхээр” гэснийг “эрхлэх, эсхүл байгалийн баялаг, төрийн нийтийн зориулалттай өмчийг ашиглахаар” гэж өөрчлөх. Санал гаргасан ажлын хэсэг.

Баттөмөрийн Энхбаяр гишүүн үг хэлнэ ээ. 
Б.Энхбаяр: Дарга аа, энэ саяын санал хураасан 2 дахь саналын 3 дахь заалт байгаа юм. Энэ дээр байгалийн баялаг, төрийн нийтийн зориулалттай өмчийг ашиглахад гэдэг хууль зүйн нэршил сая хэрэглээд яваад байгаа юм. Ордоо бидний энэ хураах гэж байгаа дээр бас байгалийн баялаг таслал нийтийн зориулалттай өмчийг ашиглахаар гэж нэр томьёо хэрэглээд яваад байгаа юм. Тэгэхээр манай 19 онд баталсан шинэ Үндсэн хуулиар чинь бид байгалийн баялгаа газраа, төрийн нийтийн өмч гэдэг нэршлээр нэрлэчихсэн юм. Энэ төрийн нийтийн зориулалттай өмч гэдэг маань 96 онд баталсан төрийн болон орон нутгийн өмчийн тухай хуульд байгаа нэршил юм байгаа юм. Энэ хуульд төрийн нийтийн зориулалттай өмч гэдэгтээ байгалийн баялгаа ч бас ойлгодог юм. Цуг энэ дотроо ойлгодог юм. Тэгэхээр энэ хууль зүйн хувьд ийм юунууд байгаа яваад байгаа юм аа. Нэршлийн хувьд Үндсэн хуультайгаа Үндсэн хуульд байгаа нэршилтэйгээ нийцүүлэх, нөгөө талаар нэршлийн хувьд энэ нийтийн зориулалттай өмч гэдэг энэ ойлголт одоо Засгийн газраас өргөн барьж байгаа төрийн бол төрийн өмчийн суурь хуульд энэ өөрчлөгдөж байгаа юм.
Нөгөө талаараа ингээд яг үүнийг уншихаар энэ төрийн нийтийн зориулалтын өмч дотор чинь газар яваад байгаа байхгүй юу. Бас, тэгээд уншингуут дандаа газар ашиглах гэж уншигдаад байгаа юм. Үндсэн хуулиа харахаар чинь нөгөө газар ашиглах гэдэг чинь зөвхөн гадаадын иргэдэд хамаарч үйлчилдэг байгаад байдаг. Тийм учраас энэ Үндсэн хуульд заасан нэр томьёондоо нийцүүлэхгүй бол бидний энэ санал хураах гэж байгаа нэршил бол нэр томьёоны тайлбар байгаад байгаа юм. Нэр томьёоныхоо тайлбар дээр л бид Үндсэн хуулийн алдаатай тайлбар явуулаад хэрэглээд явчихвал энэ хууль бүхэлдээ алдаатай хууль болох гээд байгаа юм. Тийм учраас энэ дээр нөгөө гүйцээн боловсруулах бас чиглэл өгөөч ээ гэсэн Их Хурлын даргад хүсэлт байгаа юм аа. 

Г.Занданшатар: Түрүүний 2 дахь саналын хувьд хэлж байна уу тийм ээ.
Энэ 2, 3-ыг нэгтгээд нэг дэх хэсэг нь бол Энхбаяр гишүүний хэлсэн зөв л дөө. Үндсэн хуулийн 6.2-т газар, түүний хэвлий, ой, амьтан, ус, байгалийн бусад баялаг төрийн мэдэлд ард түмний мэдэлд төрийн хамгаалалтад байна гээд заачихсан. Үүнийгээ төрийн нийтийн өмч гээд 6.2 дээр нь заачихсан. Тэгээд Чимэд гуай үүнийг, энэ төрийн ба нийтийн өмчийн тухай, орон нутгийн өмчийн тухай хууль хэлэхдээ жишээлбэл энэ төрийн нийтийн өмч гэж энэ ордны газар бол мөн юм аа. Дээр нь баригдсан энэ Төрийн ордон бол төрийн өөрийн өмч буюу байшин. Энэ доор нь байгаа газар нь бол төрийн нийтийн өмч буюу ард түмний өмч гэж тайлбарлаж 2 салгаж гэж тайлбарласан байдаг юм. Тэгээд тийм учраас энэ нэр томьёоны хувьд бол Энхбаяр гишүүний хэлж байгаа зөв. 

Харин ашиглах гэдэг бол зөвхөн гадаадын иргэнийх биш ерөөсөө өмчийг өмчлөх эзэмших, ашиглах 3 харилцаа байгаа. Үндсэн хуульдаа ч гэсэн ашиглахдаа гээд заачихсан байдаг. Буруугаар ашиглах юм бол авч болно, энэ тэр гэсэн заалт ч Үндсэн хуульд бий. Тэгэхээр ашиглах гэдэг бол нөгөө эзэмших зөвшөөрөл энэ тэрээс тусдаа ашиглалтын зөвшөөрөл гэж тусдаа эзэмших зөвшөөрөл гэж тусдаа өмчлөх эрх гэж тусдаа. Ингээд энэ тусдаа харилцаанууд бол энэ Сайнзориг дарга сайн мэдэх ёстой, үүнийгээ эцсийн хэлэлцүүлэг дээр найруулгын засвар хийж гүйцээн боловсруулах чиглэл өгч байна аа.
Дэмжигдсэн тэгэхдээ үүнийгээ Үндсэн хуулийн нэр томьёотой нийцүүлэх нь яах вэ, байгалийн баялаг, төрийн нийтийн өмч 2-ыг 2 тусад нь салгаж хэлэхгүй бол төрийн нийтийн өмч чинь өөрөө байгалийн баялаг байхгүй юу. Төрийн ба орон нутгийн өмчийн хуульд ч гэсэн яг тэгээд заачихсан байгаа. Дээр нь ганцхан Үндсэн хуулиас гадна тэр археологийн бусад олдвор гээд заачихсан байдаг юм. Төрийн нийтийн өмчийн тухай хууль дээр.

4.Төслийн 1.5 дугаар зүйлийн 1.6 дахь заалтын “хуульд заасан тохиолдолд” гэснийг “энэ хуульд заасан” гэж, мөн зүйлийн 5 дахь хэсгийн “Засгийн газар, түүний харьяа байгууллага төрийн зарим чиг үүргийг” гэснийг “төрийн захиргааны төв байгууллага, төрийн захиргааны байгууллага, нутгийн захиргааны байгууллага” гэж тус тус өөрчилж, мөн хэсгийн “, сунгах” гэснийг хасах. Санал гаргасан ажлын хэсэг.

Туваан гишүүн суудалдаа. Санал хураалт.

23 гишүүн дэмжиж, 56,1 хувийн саналаар санал дэмжигдлээ.
Зочид танилцуулъя. 
Улсын Их Хурлын гишүүн Дашдондогийн Ганбатын урилгаар Баянхонгор аймгийн сургууль, цэцэрлэгүүдийн багш, ажилчдын төлөөлөл, Улсын Их Хурлын үйл ажиллагаа, Төрийн ордонтой танилцаж байна аа. Баянхонгорчууд багш, ажилчдын төлөөлөл та бүхэндээ Улсын Их Хурлын гишүүдийн нэрийн өмнөөс ажлын өндөр амжилт, сайн сайхныг хүсэн ерөөе. Сурган хүмүүжүүлэх их ариун үйлсэд нь өндрөөс өндөр амжилт хүсэн ерөөе.

Дараагийн санал хураалтыг явуулъя.

5. Төслийн 1.5 дугаар зүйлийн 3 дахь хэсгийн “нутгийн өөрөө удирдах болон” гэснийг хасаж, мөн хэсгийн “чиг үүргийг хуульд” гэсний дараа “, эсхүл гэрээнд” гэж нэмэх. Санал гаргасан ажлын хэсэг. Санал хураалт.

Туваан гишүүн суудалдаа. Ширнэнбаньдын Адьшаа гишүүнд баяр хүргэнэ ээ. Та суудалдаа сайхан сууж байгаарай. Картаа уншуул.
Улсын Их Хурлын гишүүн Адьшаа Шуургачин Ширнэнбаньд, Жавхандайн Үржинхорлоо нарын ууган хүү болж, 5 дугаар сарын 28-ны өдөр эхээс мэндэлжээ. Улсын Их Хурлын гишүүн Ширнэнбаньдын Адьшаа танд төрсөн өдрийн мэнд хүргэж, Монгол төрийн түшээ, ард түмний элч болсон танд болон таны гэр бүлийнхэнд нь Улсын Их Хурлын гишүүдийнхээ нэрийн өмнөөс эрүүл энх, аз жаргал, сайн сайхныг хүсэн ерөөе өө. 
Тоо хэлж болох уу, тоо тэгш байгаа учраас хэлэх нь зөв байх гэж бодож байна. Манай Ширнэнбаньдын Адьшаа гишүүн маань 60 насны ойгоо өнөөдөр тэмдэглэж 28-нд 60 хүрнэ ээ Маргааш 60 хүрэх юм байна. 
5 хоногийн өмнө 60 хүрсэн бас нэг хүн байна. Манай Дашдондогийн Ганбат гишүүн 05 дугаар сарын 22-нд төрсөн. 62 оны 05 дугаар сарын 22-нд төрсөн 60 нас хүрсэн. 60 насны ойн баярын мэнд дахин дэвшүүлье ээ. Та 2 их ойрхон төрсөн нэг он жавууд юм байна шүү. Тэгээд эвтэй сайхан байцгаагаарай.

Дараагийн санал хураалтдаа оръё.

6. Төслийн 1.5 дугаар зүйлийн 7 дахь хэсгийг, мөн зүйлийн 8 дахь хэсгийн “зөвхөн” гэснийг тус тус хасах. Санал гаргасан ажлын хэсэг. Санал хураалт.

Түрүүний санал юу яасан юм техникийн саад гарсан учраас хүчингүй тооцсон юм. 
58,5 хувийн саналаар санал дэмжигдлээ. Санал дэмжигдлээ.

7. Төслийн 1.5 дугаар зүйлийн 9 дэх хэсгийн “зөвхөн хуулийн этгээдэд, тэр дундаа хуулийн этгээдийн” гэснийг “хуулийн этгээдэд, эсхүл” гэж, мөн хэсгийн “тэр дундаа” гэснийг “эсхүл” гэж, мөн зүйлийн 10 дахь хэсгийн “зөвхөн холбогдох бусад зөвшөөрлийг эзэмшигч этгээдэд” гэснийг “зөвшөөрөл эзэмшигчид” гэж тус тус өөрчлөх. Санал гаргасан ажлын хэсэг. Санал хураалт.

23 гишүүн дэмжиж, 56,1 хувийн саналаар санал дэмжигдлээ.
Түрүүний санал бол ингээд санал хураалт гэж хүчингүй болгох.

8. Төслийн 1.5 дугаар зүйлийн 13, 14 дэх хэсгийг тус тус хасах. Санал гаргасан ажлын хэсэг. Санал хураалт.

145 санал хураалттай шүү дээ. 
21 гишүүн дэмжиж, 51,2 хувийн саналаар энэ санал дэмжигдлээ. 
9. Төслийн 1.5 дугаар зүйлийн 15 дахь хэсгийг доор дурдсанаар өөрчлөн найруулж, 12 дахь хэсэг болгох:

“12.3өвшөөрөл эзэмшиж байгаатай нь холбогдуулан зөвшөөрөл эзэмшигчийн тодорхой эрхийн хязгаарлалтыг хуулиар тогтооно.” Санал гаргасан ажлын хэсэг. Санал хураалт.

22 гишүүн дэмжиж, 55 хувийн саналаар санал дэмжигдлээ.

10. Төслийн 1.5 дугаар зүйлийн 16 дахь хэсгийн “тусгай” гэснийг хасаж, мөн зүйлийн 17 дахь хэсгийн “судалгаа,” гэсний дараа “хяналт шинжилгээ,” гэж нэмж, мөн зүйлийн 18 дахь хэсгийн “17 дахь хэсэгт заасан судалгаа, үнэлгээ хийх ажиллагааг” гэснийг “15-д заасан судалгаа, хяналт шинжилгээ, үнэлгээг” гэж тус тус өөрчлөх. Санал гаргасан ажлын хэсэг. Санал хураалт.

21 гишүүн дэмжиж, 52,5 хувийн саналаар энэ санал хэмжигдлээ. 
   11. Төслийн 1.5 дугаар зүйлийн 19 дэх хэсгийг доор дурдсанаар өөрчлөн найруулж, 16, 17 дахь хэсэг болгох:
“16.Энэ хуулийн 8.1, 8.2 дугаар зүйлд заасан зөвшөөрлийг нэмэх, задлах, хуваах, салгах, түүний хамрах хүрээг өргөжүүлэхийг хориглоно.
17.3өвшөөрөл олгох, сунгах, түдгэлзүүлэх, сэргээх, хүчингүй болгохтой холбоотой захиргааны хэм хэмжээний акт гаргахыг хориглоно.”. Санал гаргасан ажлын хэсэг. Санал хураалт.

23 гишүүн дэмжиж, 57,5 хувийн саналаар санал дэмжигдлээ.

70 настанд даруулга хэрэгтэй гэж.

12. Төслийн 2.1 дүгээр зүйлийн 1 дэх хэсгийн “үйл ажиллагааны” гэсний дараа “онцлог,” гэж нэмж, мөн зүйлийн 2 дахь хэсгийг доор дурдсанаар өөрчлөн найруулж, 2, 3 дахь хэсэг болгох:
“2.Үндэсний аюулгүй байдал, нийтийн ашиг сонирхол, хүн амын эрүүл мэнд, хүрээлэн байгаа орчин, санхүүгийн тогтвортой байдалд эрсдэл учруулж болзошгүй үйл ажиллагаа, эсхүл тусгай болзол, шаардлагыг хангасны үндсэн дээр хэрэгжүүлэх мэргэжлийн үйл ажиллагаа, эсхүл ашиг олох зорилгоор болон үйлдвэрлэлийн зориулалтаар газар, түүнчлэн газрын хэвлий, түүний баялаг, байгалийн баялаг, байгалийн хязгаарлагдмал нөөцийг ашиглуулахад тусгай зөвшөөрөл олгоно.
З.Нэг удаагийн шинжтэй үйл ажиллагаа, эсхүл тусгай зөвшөөрлийн үндсэн дээр эрхлэх нэмэлт үйл ажиллагаа, эсхүл газар, газрын хэвлий, түүний баялаг болон байгалийн баялаг, байгалийн хязгаарлагдмал нөөцийг ахуйн хэрэгцээний зориулалтаар ашиглуулахад энгийн зөвшөөрөл олгоно.” Санал гаргасан ажлын хэсэг. Санал хураалт.

 Зарчмынх нь хувьд дэмжээд. 53,8.

Түвшинжаргал аа, саяынх нь нөгөө Үндсэн хууль бусад хуулиуддаа нийцүүлэхэд бас нэр томьёо дээр анхаарах.

13. Төслийн 2.1 дүгээр зүйлийн 3 дахь хэсгийн “тодорхой тусгай зөвшөөрөлд” гэснийг “түүнд” гэж өөрчилж, мөн зүйлийн 4 дэх хэсгийг доор дурдсанаар өөрчлөн найруулж, 1.5 дугаар зүйлийн 18 дахь хэсэг болгон шилжүүлэх:

“18.Хуульд өөрөөр заагаагүй бол зөвшөөрөл, түүнийг баталгаажуулсан зөвшөөрлийн баримт бичгийг бусдад худалдах, бэлэглэх, барьцаалах болон бусад хэлбэрээр шилжүүлэхийг хориглоно.” Санал гаргасан ажлын хэсэг. Санал хураалт.

Санал хураалтыг хүчингүйд тооцлоо.

Саяын санал дээр Баттөмөрийн Энхбаяр гишүүн үг хэлнэ.

Б.Энхбаяр: Энэ хуульд өөрөөр заагаагүй бол зөвшөөрөл, түүнийг баталгаажуулсан зөвшөөрлийн баримт бичгийг бусдад худалдах, нэг.

2 дугаарт бэлэглэх, 3 дугаарт барьцаалах, бусад хэлбэрээр шилжүүлэхийг хориглоно оо гэдэг ийм заалт байгаа юм. Энэ бол зарчмын хувьд зөв. Тэгэхдээ энэ нөгөө дарга хэлээд байгаа гүйцээн боловсруулах гэдэг чиглэл дотор газрын зөвшөөрөл, ашигт малтмалын лиценз яваад байгаа юм. Өөрөөр хэлбэл байгалийн баялаг гэдгээрээ. Тэгэхээр бол ашигт малтмалын лиценз болон газрыг бол барьцаалж байгаа, бусдад бэлэглэж байгаа, зарим нь бол худалдаж байгаа. 

Одоо манай Ерөнхийлөгч МоАХ-ын газрыг барьцаалаад, Хөгжлийн банканд зээл авчихсан гээд байгаа шүү дээ. Тэгээд энэ дээр бол яах вэ, хуульд өөр заагаагүй бол гэдэг нэг ийм байгаа юм. Тэгтэл хуульд ийм 2 байдлаар зохицуулчихсан юм нь газар дээр гараад байгаа юм. Манай татварын хууль одоо Хүрэлбаатар сайд, Сангийн сайд байхдаа газар эзэмших эрхийн гэрчилгээг шилжүүлэхэд татвар авна гээд татвар аваад байгаа. Тэгсэн мөртөө газрын хуулиар болохоор газар эзэмших эрхийг худалдаж болохгүй ээ гээд байгаа. Газрын хуулиараа болохоор газар эзэмших эрхийг бусдад худалдахыг хориглочхоод, татварын хуулиараа болохоор худалдсанаас нь татвар авна аа гээд ингээд заагаад байх юм. Тэгэхээр энэ чинь хүн харахад нэг төр ингээд байна шүү дээ. Нэг хуулиараа хориглочхоод татварын хуулиараа болохоор зөвшөөрч татвар аваад байгаа байхгүй юу. Тэгэхээр ийм ойлгомжгүй байдлыг цаашдаа цэгцлэх шаардлага бас байгаа юм аа. Шаардлага байгаа юм. 

Газар дээр бол ийм асуудал байна. Тэгэхээр энэ хуульд өөрөөр заагаагүй бол гэдгийн цаана бид нар газрын хууль, мөн бусад барьцааны хууль, хөдлөх эд хөрөнгө, үл хөдлөх хөрөнгийн энэ бүртгэлийн хуулиудаа бас нэлээн чамбайруулж, үүнийг нийцүүлж цааш нь харахгүй бол нөгөө хуулиуд дээрээ болохоор хориглочихсон байвал хүн хувийн өмчийн газраа арай ч худалдахыг хориглочхоогүй байх, үр хүүхдэдээ бэлэглэхийг арай ч хориглочхоогүй байх. Мөн газраа гэдэг юм уу, барьцаалаад эдийн засгийн эргэлтэд оруулах, газрыг өмчлүүлж байгаагийн гол утга бол эдийн засгийн эргэлтэд оруулах шүү дээ ерөөсөө. Яаж оруулдаг вэ гэхээр худалдаж оруулдаг, барьцаалж оруулдаг. Тэгэхээр энэ юмыг бас хаачих вий гэж нөгөө талаасаа. Тийм учраас энэ заалттай хамт бусад яг саяын хэлж байгаа газар, байгалийн баялгийн, ялангуяа энэ лицензийн зохицуулалтыг бас нэг эцсийн хэлэлцүүлгийн шатанд бас давхар нэг анхаарах шаардлагатай гэдэг үгийг хэлэх гэж байгаа юм.
Г.Занданшатар: Энэ түрүүн бас нөгөө чиглэл өгөхдөө эрхийн бүртгэл байна шүү дээ. Бүртгэл хийгдэж байгаа эрх, эзэмших эрх бол газар эзэмших эрх бол барьцаалагдаж болно шүү дээ тийм ээ. Эрх ашиглалтад бол тусгай зөвшөөрөл авч байгаа, ашиглахад. Тэгээд энэ 2 юмыг бас ялгаж ирэх эрхийн бичиг гэж байгаа шүү дээ. Эрхийн бүртгэл хийгдэж байгаа. Тэгэхээр эрх, тусгай зөвшөөрөл 2-ыг бас ялгаж салгаж ойлгоод үүнийгээ энэ хуульдаа гүйцээн боловсруулахдаа нэг их мөр болгомоор юм байна лээ. Тиймээс газар эзэмших эрх бол жишээлбэл, барьцаалагдаж, барьцаалж болно шүү дээ. Тийм ээ. Үүнийгээ анхаарч.

Ингээд санал бол хураагдчихсан байсан. Санал хураалт.

Зочдоо танилцуулъя. 
“Шинэ Монгол Харүмафүжи” сургуулийн ахлах ангийн багш, сурагчид Улсын Их Хурлын үйл ажиллагаа, Төрийн ордонтой танилцаж байна. Сурагчид та бүхэндээ сурлагын өндөр амжилт хүсье ээ. Шинэ Монгол улсыг бүтээгээрэй.

Энэ Зөвшөөрлийн хууль бол маш чухал Шинэ сэргэлтийн хууль аа. Тэгээд энэ хуулийг хэлэлцэж байх явцад зарим нэг гишүүн картаа сугалж садаа учруулахаа болино уу. Шинэ Монгол сургуулийнхан ингэж мэндчилдэг учиртай.
Мэндлэх, хүндлэх ёстой сүрхий сургууль байна аа.

Болорчулуун гишүүнийг, Ганбат гишүүн гараад явчихсан юм байна. 
Туваан гишүүн бас картыг. Б.Энх амгалан бүх гишүүн бас картаа аваад гарчхаж. Тэгэхдээ энэ бол Эдийн засгийн байнгын хорооны дарга.

Хурлууд давхцуулж зарлаж байгаа хүмүүс, тэрийгээ болиорой. 

Үндсэн ажил бол чуулган шүү. Энэ картаа орхисон хүмүүсийг ажил. 

Ер нь өнөөдөр хамгийн үлгэр жишээ сууж байгаа гишүүн бол манай Жигжидийн Батжаргал гишүүн шүү. Нэг удаа л босож, нэг удаа л нэг таван минут болчхоод гарч ирсэн. Яг яс суусан. Гочоогийн Ганболд гишүүн хамт суусан, Чинзориг гишүүн бас их сүүлийн үед юу болчхоод байгаа юм аа. Бас орон гаран болчхоод байгаа юм. Үгүй ээ, орж гараад босож суугаад байгаа юм.
Дуламдоржийн Тогтохсүрэн.

Д.Тогтохсүрэн: Зөвшөөрлийн тухай хууль бол Засгийн газраас өргөн барьсан. Дээр нь манай Бямбацогт нарын 22 гишүүн өргөн барьсан. Ялангуяа энэ эдийн засаг хүндрэлтэй байгаа өнөөгийн үед бол их чухал ач холбогдолтой хууль байгаа. Энэ хуулийн төслийг бас ажлын хэсэг гараад жил орчим бас их сайн ажилласан. Гэхдээ бас бүлэг дээр ярилцаж санал нэгтгэх ийм шаардлага байна. Тийм учраас Зөвшөөрлийн тухай хуулийн энэ анхны хэлэлцүүлэг дээр 3 хоногийн хугацаатай Монгол Ардын намын бүлэг завсарлага авч байна. 3 хоног гэдэг нь дараагийн 4 дэх өдөр бол хэлэлцээд эхлэх ийм бололцоог олгох үүднээс нь 3 хоног гэж байгаа юм аа. Энэ завсарлагын хугацааг өгөхийг хүсэж байна аа. Баярлалаа. 
Г.Занданшатар: Монгол Ардын намын бүлэг завсарлага авах хүсэлт тавилаа. Тэгээд 3 хоногийн завсарлага өгч байна.
Энэ хооронд байна шүү дээ. Ажлын хэсэг Хассуурийн Ганхуяг гишүүн бол энэ жил хугацаанд маш сайн ажилласан. Хуульч гишүүд бас энэ хууль зүйн талаас нь эрх зүйн ажлын хэсгийн гишүүн Баттөмөрийн Энхбаяр гишүүн та суугаад бас энэ нэг нэр томьёоны, Сайнзориг оо, хуультай тулгаад нэр томьёо тэгээд нэг иргэний өмчийн эрх зүйн, хувийн эрх зүйн хүмүүстэй та нар нэг сайн үзээдхээч, бас нэр томьёо энэ тэр дээр.

Монгол Ардын намын бүлэгт 3 хоногийн завсарлага өглөө.
Өнөөдрийн чуулганы нэгдсэн хуралдаанаар хэлэлцэх асуудал дууссан тул чуулганыг хуралдаан өндөрлөснийг мэдэгдье.

ДУУНЫ БИЧЛЭГЭЭС ХУРАЛДААНЫ

ДЭЛГЭРЭНГҮЙ ТЭМДЭГЛЭЛ БУУЛГАЖ,

ХЯНАСАН: ШИНЖЭЭЧ

